
John Tlachichilco TepehuaSAN JUAN

Ni Ox Chivinti yu Tsßoqlhi

Juan,1

Ixchivinti Dios val qayntaun lapanaki

1
1 Pßunaj tejkan tachun pußaqtaynil, va tavanancha
ixlhißalin qayntaun yu junkan ni Chivinti. Ni Chivinti va

chßantaun ixtßaßalinta ni Dios, vachu ni anchanuß Chivinti yucha
va Dios ixjunita. 2 Yucha va chßantaun ixtßaßalinta ni Dios tejkan
tachun pußaqtaynil. 3 Va por yucha Dios makal tachun yu alin.
Incha jantu kaßalil ni yucha, ex jantu ixmakakal tußuchun yu
alin. 4 Va kun yucha minchal ni jatsukunti. Ni jatsukunti va
tacha taun maklku yu jalakmasuniy ni lapanakni yu ox tin.
5 Chuncha yu maklku tßoqx mapulkuy laka putsßisniß. Ixtapßasta
ni putsßisniß jantu lay kamaqalhajal.

6 Ni Dios malaqachal qayntaun lapanaki yu ixjunkan Juan.
7 Yucha mil va para kalhichivinil ni anchanu maklku para

chuncha lay katalhakapußal tachun ni lapanakni. 8 Pero ni
Juan yucha jantu ni maklku kaval. Yucha malaqachakal va
para kalhichivinil yu anchanuß maklku para katamispal ni
lapanakni. 9 Ni anchanuß maklku va yu laqsaval mapulkuy la
ixjatsukuntikßan tachun ni lapanakni. Va yucha ixminta aniy
lakamunukpaß.

10 Yucha makal ni lakamunukpaß, ex aniy kilachil, pero ni
lapanakni yu ixtavilanal aniy jantu katamispal. 11 Kilachil la
ixtßun pero ixlapanakni jantu katalaqaßil. 12 Pero ni lapanakni
yu ox talaqaßil, yu talhakapußal, yußuncha jalaqxtaqnil ixtapßasta
para kataval sasßatßan Dios. 13 Va Dios yu jalakmakal sasßatßan.
Jantu chuncha katatsukul la ixlakatunajkßan. Vachuß jantu por
yu ixtanajun lapanakni. Va Dios yu chuncha jalakmakal.

14 Ni anchanu yu junkan ni Chivinti yucha kiilhitsukuchil
ixlakatunaj y val lapanaki, ex taulal chßantaun kun kijnan.
Vamun yuß minchal kun Dios. Xlhiyucha klaqtsßiu ni laqsaval
la ay ixjunita. Va ayaj qalßox y tachun yu masuy va laqsaval.
15 Ni Juan lhichivinil ni yucha, va pßays naul: “Va yucha yu
kitßin xaklajunau kaminaß astan. Pero mas kamil astan, yucha
ixlhißalin tejkan kitßin jantukaß xaktsukuy. Xlhiyucha yucha
apalay ay xajantu kitßin.”

16 Ex yu kijnan tachun laqaßiniu yu lajßay ixmaqaliti, yucha
kintaxtaqlhaanitan yu lajßoxi. 17 Ni ixlhachimoßon Dios lhimil
qayntaun lapanaki yu ixjunkan Moisés. Va Jesucristo lhimil yu
ay japaxkanti ali ni chivinti yu laqsaval kintamasuniyan Dios.
18 Jantu matichun kalaqtsßil ni Dios. Ni istsßal yu achaniy
yucha va chßantaun tßavil ixPay. Va yucha kintamasunin tacha
junitacha ni Dios.

Ni Juan yu jamaqchajßavanaß lhichiviniy ni Cristo

(Mt. 3:11-12; Mr. 1:7-8; Lc. 3:15-17)

19 Ni israelitas yu machaqan Jerusalén tamalaqachanil
kuras ali levitas ni Juan ni katalhisakmil tasßayucha ixjunita.
20 Tejkan talhisakmil, niman jalakjunil:

—Ni kitßin jantu ni Cristo kakval.
21 Ex astan tajunchoqol:
—¿Ex tasßayucha kßatßi? ¿Uxintßicha kßatßi ni Elías yu

maqancha ixlaqputeßey ixchivinti Dios?
Ex yu Juan naul:
—Jantu yuß kakval.

Ex aaqtaun tajunil:
—¿Ex tasßayucha unitßa ni uxintßi? ¿Uxintßicha ni lapanaki

yu maqancha ixtanajun tsßanqay kamil astan laqputeßeniß
ixchivinti Dios?

Ex qaltayanal:
—Jantu yuß kakval.
22 Aaqtaun tajunchoqol:
—Kilajuniu tasßayucha kßatßi ni uxintßi. Tsßanqay kajkun-

choqoo yu kintamalaqachan. ¿Tas naßuncha uxintßi ni taßayucha
kßatßi?

23 Ex jalakjunil ni Juan:
—Kitßin kunita ni lapanaki yu ixnaunkan kaminaß, yu pßays

tßasay lakakßavinan taßan jaxixninta, yu najun: “Kßamalaqltßißa-
tßikcha maqataun tin taßan kapuminaß ni Jalhachimoßonuß.”

24 Ni fariseos tamalaqachal ni anchanu lapanakni ni chuncha
katalhisakmil ni Juan. 25 Ex aaqtaun talhisakmichoqol, tajunil:

—Uxintßi naßun ni jantu Cristo kaßuntßi, nisin Elías, vachu
jantu kaßuntßi ni anchanu lapanaki yu maqancha ixtanajun
kaminaß laqputeßeniß ixchivinti Dios. ¿Ex valißiycha
maqchßajßavanancha?

26 Ex ni Juan va jalajqaltayl:
—Ni kitßin va xkan kpumaqchajßavanan. Pero alin qayntaun

siya uxiknan yu jantu mispßayatßik. 27 Yucha kaminaß astan.
Kitßin tus jantu kimpaxtoqniy kakmusxßoqnil xamusni ixvarachi.

28 Tachun yu aniy tapasal xalakatßun yu junkan Betania
takuktachal xalaßaxkan Jordán. Ancha ixtßajun jamaqchajßavan
ni Juan.

Ni Dios maqxtaqlhi ni Jesús tacha taun borrego

29 Tejkan atauncha julchan val ex ni Juan laqtsßil ni Jesús
ixminta taßan ixyal. Ex naul ni Juan:

—¡Kßalaqtsßintßik! Yucha ni Sasßatßa borrego yu Dios
maqxtaqlhi tacha taun lapaxkan. Va yucha maqosuy ni talaqa-
lhin yu alin lakamunukpaß. 30 Yucha yu klhichivinil ni kitßin
tejkan knaul ni minta qayntaun yu apalay ay xajantu yu kitßin.
31 Jantu xakmispay taßayucha ixjunita. Pero xlhiyucha kitßin
kminta jamaqchajßavanaß ni lay katamispal kintßaßisraelitas.

32 Ni Juan vachu naul:
—Kitßin klaqtsßil ni Espíritu Santo taßeltajuminchal tus

laktßiyan tacha laqataun palumax, ex kiitoqslachil la ixkuktan

ni yucha. 33 Ni kitßin jantukaß xajkßatsay maticha ixjunita pero
yu kimalaqachal kakmil jamaqchajßavanaß kun xkan, yucha
kijunil: “Kßalaqtsßineße ni Espíritu Santo kataßeltajuminaß,
katoqslayanta la ixkuktan. Va yucha yu kamaqchajßavananaß
kun ni Espíritu Santo.” 34 Ni kitßin klaqtsßil. Chavay klhichivi-
ninta ni va yucha laqsaval Sasßatßa Dios.

Ni Jesús jalaksaklhi lapanakni para katatßaßal

35 Tejkan atauncha julchan val ex ni Juan ancha ixlaktaya-
choqol pumatßuy yu ixtatßaßan. 36 Tejkan laqtsßil ni ixtßajun
tapasanaß ni Jesús ex ni Juan naul:

—Kßalaqtsßintßik ni anchanu lapanaki. Yucha ni Sasßatßa
borrego yu Dios malaqachal tacha taun lapaxkan.

37 Tejkan chuncha taqasmaklhi yu pumatßuy tacha naul
ni Juan ex nimancha tatßaßal ni Jesús. 38 Ex ni Jesús niman
talaqaspßiklhi tejkan jalaqtsßil ni ixtatixkaulhaßanta. Va
jalaklhisakmil:

—¿Tisuncha tßaunatßikcha lakxkaunan ni uxiknan?
Ex ni yußuncha talhisakmil:
—Jamalaniniß, ¿tas ancha viltßi ni uxintßi?
39 Ni Jesús jalajqaltayl:
—Kßatßantßik laqtsßinin taßan kvil.
Ex taßal, talaqtsßil taßan ixvil. Ex ancha tamaqltoqoxalcha,

va laßatßaticha putoqoxata ixjunita.
40 Xaqayntaun ni yußuncha yu taqasmaklhi ixchivinti ni

Juan y tatßamil ni Jesús va ixjunkan Andrés, yucha ixlaqaj ni
Simón Pedro ixjunita. 41 Ni Andrés niman kiilakxkaul yu
ixlaqaj Simón, va junil:

—Chavay ktemaucha ni Mesías. (Yucha naunputun Cristo,
yu ixtanajun kamalaqachayaß ni Dios.)

42 Taval ni Andrés lhaßal ni Simón taßan ixyal ni Jesús.
Tejkan laqtsßil Jesús ni Simón, va junil:

—Uxintßi va Simón kßatßi, yu istsßal Jonás. Pero chavaycha
kaßunkßaneße Cefas (yucha naunputun Pedro, yu naunputun
Chiyux).

Ni Jesús juntaßil Felipe ali Natanael

43 Tejkan tunkunchoqolcha ex ni Jesús pastaklhi kaßal la
xaßestado Galilea. Ancha temal ni Felipe, va junil:

—Kßintßatßatßicha ni kitßin.

44 Ni Felipe va machaqaß Betsaida ixjunita, la ixtßunkßan ni
Andrés ali Pedro. 45 Ni Felipe al lakxkaunaß ni Natanael.
Tejkan temalcha va junil:

—Chavaycha ktemaucha ni anchanu lapanaki yu maqancha
lhitsßoqßulal ni Moisés la ixlhachimoßon Dios, vachuß yu talhi-
tsßoqßulal ni lapanakni yu ixtalaqputeßey ixchivinti Dios
maqancha. Yucha va Jesús istsßal José yu machaqaß Nazaret.

46 Ex ni Natanael va niman naul:
—¿Lay kaßalil matichun ox yu machaqaß Nazaret?
Ni Felipe junchoqol:
—Kßatßatßi y kßalaqtsßineßecha tas junita.
47 Tejkan laqtsßil ni Jesús va ukstsßuniy ixminta ni Natanael

va junil:
—Aniy minta qayntaun israelita yu jantu aqtaun

jamakanunun.
48 Ex ni Natanael lhisakmil:
¿Tas kßimpßumispßaycha ni kitßin?
Ex ni Jesús va junil:
—Tejkan jantukaß ixjuntaßiyan ni Felipe, tejkan ixyatßi la

ixtaßapuß xakßiu higuera, kitßin xaklhilaqtsßintancha.
49 Ni Natanael junil:
—Uxintßi jamalaniniß kßatßi, va Sasßatßa Dios unitßa, vachu

uxintßi va yu ay xaJalhachimoßonuß Israel.
50 Ex ni Jesús junil:
—Chavay ni uxintßi ox kßilhakßapßupßin vamun por kunin ni

klaqtsßin la ixqaltaßapuß higuera. Astan kßalaqtsßineße yu apalay
lajßay axtoqnu xajantu yu aniy.

51 Vachuß jalakjunil ni Jesús:
—Laqsaval klajunau, kaminaß julchan tejkan kßalaqtsßina-

pitik ni laktßiyan katalaqltißayaß, vachu yu ixmayulnin Dios
katataßeltajuyaß y katapataxtuyaß tejkan kintalaqminacha ni
kitßin yu kval Sasßatßa Lapanaki.,12

Alin lakxtuklati laka putaulan Kaná

2
1 Tejkan paqtßutucha val, alil taun lakxtuklati ancha laka
putaulan Kaná, la xaßestado Galilea. Chuncha yu ixnati

ni Jesús vachuß ancha ixvil. 2 Ni Jesús kun ni lapanakni yu
ixtatßaßanta vachuß ixjalakjuntaßikanta taßan ixßalinta ni
lakxtuklati. 3 Ex chuncha va mißol ni xaxkan uva. Ex yu ixnati
ni Jesús va junil:

—Chavay jantucha katalhitsukul xaxkan uva.
4 Ex ni Jesús va junil:
—Kinati, ¿valißiycha chuncha kßißuncha? Tus chavaycha

jantukaß lakachin kijulchan.
5 Ex ni ixnati jalakjunil yu ixtatßajun tapatsanin:
—Yu katajunan ni yucha, uxiknan kßamakßayapitik.
6 Chuncha va ancha ixvil laqachaxan aqxau yu jamakanti

chiyux. Yucha va yu ixputajuy xkan yu ixtamapatsay ni
israelitas, chuncha tacha yu ixputsukukßan ixjunita yu
maqancha ixjapayankßan. Va si tsßanqay katachaßal kun xkan
para ox kaval ixjatsukuntikßan. 7 Ex ni Jesús jalakjunil:

—Kßalaqtsßamaßotßik kun xkan ni aniy aqxavin.
Ex chuncha tamakal ni yußuncha tus talaqtsamaßol tachun.
8 Ni Jesús jalakjunil:
—Chavay kßamakßutßutßik lakatsßuniy ex kßalhipßinitßik yu

jamakßatan.
9 Tejkan talhaanil ex ni makßatan kilkßatsal ni xkan pero

va ixtapalata xaxkan uva. Yucha jantu kaxtaqnil kuenta
toßoxtaycha ixmintachal. Pero yu tamujul, yußuncha ixtakßatsay
toßoxtay ixmintachal. Ex ni makßatan nimancha juntaßil ni
tsßal, 10 va junil:

—Tachun ni lapanakni pßunaj tamujuy yu ox xaxkan uva.
Astan tejkan oxicha talhißotsay ni lapanakni yu jalakjuntaßikan
ex jamunikan ni xaxkan uva yu jantu la ox. Pero uxintßi tus
chavaycha vananaj maßatßa ni xaxkan uva yu apalay ox.

11 Chuncha tacha yu aniy xamakay ni Jesús, va yucha yu
skutsajkaß xamasuy lajßay axtoqnu, va makal laka putaulan
Kaná taßan xaßestado Galilea. Va yucha pumasul ixßayaxtu.
Ex ni lapanakni yu ixtatßaßanta talhakapußal ni yucha.

12 Ex taval taßal laka putaulan Capernaúm chßantaun kun
ixnati ali ixtßalaqaunin ali ni lapanakni yu ixtatßaßanta. Ancha
tataqmaqal tsßuniy.

Ni Jesús jalakxkauxtul jastßanan yu ay lakatajtan

(Mt. 21:12-13; Mr. 11:15-18; Lc. 19:45-46)

13 Va laycha kalakachil ni Paxku yu ay ixkßatankßan ni
israelitas. Ex ni Jesús alcha laka putaulan Jerusalén. 14 Ex
jalaktemal laka ay lakatajtan yu ixtastßay vakaxna ali borregos
ali tukunuß. Vachu jalaktemal taßan ixtavilanal yu ixtamapa-
xaniy ixtuminkßan ni lapanakni yu maqati ixtaminachal.

15 Tejkan chuncha laqtsßil ni Jesús va chßapal maqataun cuarta
y laqxoqxtußol tachun yu ixßalin laka ay lakatajtan, chßantaun
kun ni lapanakni ali ixborregoskßan ali ixvakaxkßan. Vachu yu
ixtamapaxay tumin lakpumajßanißol ixtuminkßan, vachuß yu
mesas jalaqmapußaqstal. 16 Jalakjunil yu xastßanan palumax:

—Kßalhipßintßikcha yu aniy axtoqnuß. Yu aniy va ixchaqaß
ni kimPay. ¡Jantu kßamakßatßik taun ay pastßan!

17 Ex yu ixjalakmalaniy, yußuncha tapastaklhi tacha ixna-
junta taßan istsßoqßulakanta la ixchivinti Dios yu inchineß
najun: “Kitßin va kxiyax kunita por minchaqaß tus va tacha
taun jikmi yu kimpulakxavay.”

18 Va chuncha ni israelitas talhisakmil:
—¿Tis va suncha lajßay axtoqnuß kßamakßayeße yu kilamasu-

niyau incha alin mimpalhachimoßon para chuncha kßamakßatßi
tachun yu aniy xamakßay?

19 Ex ni Jesús jalakjunil:
—Kßalakpßujtßik ni aniy ay lakatajtan, ex ni kitßin va laßatßutu

julchan kakmaqayauchoqoyaß.
20 Ni israelitas tajunil:
—Ni aniy ay lakatajtan va cuarenta y seis jachßitin lal

ixmaqayauka. ¿Ex lhilay yu uxintßi va laßatßutu julchan lay
kßamaßayauchßoßoyeße?

21 Pero ni ay lakatajtan yu lhichivinil ni Jesús yucha
naunputun va ixlakatunaj ni yucha. 22 Xlhiyucha astan tejkan
ixnitacha y takukchoqotacha ni Jesús ex yu ixjalakmalaniy
tapastakchoqol tacha ixnajunta. Ex talhakapußal chuncha
tacha istsßoqkanta la ixchivinti Dios, vachu talhakapußanil yu
naul ni Jesús.

Ni Jesús jalakmispaßojoy tachun ni lapanakni

23 Exnicha alil ni Paxku yu ay ixkßatankßan ni israelitas. Ni
Jesús vananaj ixvil laka putaulan Jerusalén. Ni lapanakni ixta-
laqtsßin ni lajßay axtoqnuß yu ixmakay, xlhiyucha qaynlhuvaj
talhakapußal. 24 Pero ni Jesús ox ixjalakmispay ni yußuncha
tacha ixtajunita, xlhiyucha ixkßatsay ni lati jantu laqsaval
katalhakapußal. 25 Jantu ixmaqskßiniy matichun kajunil tacha
ixtajunita ni lapanakni. Yucha ixjalakmispaniy ixjalhanutkßan,
tisuncha jatapastakßati ixtalhitßajun.,23

Ni Jesús kun Nicodemo

3
1 Ixßalin qayntaun lapanaki, va fariseo ixjunita yu ixjunkan
Nicodemo, yucha va qayntaun yu ixjalaklhichimoßoy ni

israelitas. 2 Va laqkilal ni Jesús tejkan tsßis ixjunita, va junil:
—Jamalaniniß, kijnan kßatsayau ni va Dios malaqachatan

para kilamiu masuninin. Yu va matichun kaval incha jantu
chßantaun katßataulal ni Dios jantu lay kamakal lajßay axtoqnuß
chun tacha uxintßi makßay.

3 Ex ni Jesús va junil:
—Laqsaval kunan ni matichun lapanaki yu jantu katsuku-

choqoyaß, yucha jantu lay katanuyanta taßan lhachimoßonun ni
Dios.

4 Ex ni Nicodemo lhisakmil ni Jesús, va naul:
—¿Tas laycha kßapßutsßukßuchßoßo tejkan xapaycha kaßuntßi?

¿Incha qayntaun lapanaki lay katanuchoqol la ixpajan ixnati y
astan katsukuchoqol?

5 Ex ni Jesús junil:
—Kitßin kunan, ni matichun lapanaki yu jantu kalhitsuku-

choqoyaß saystßi ixjatsukunti kun ni Espíritu ali xkan yucha
jantu katanuyanta taßan lhachimoßonun Dios. 6 Taßayuß yu
vamun tsukuy aniy yucha va valißiy lapanaki. Yu tsukuy la
ixtapßasta ni Espíritu, yucha lhitsukuy sastßi jatsukunti.
7 Jantu vak kakßatsßa mas kunan ni maqskßiniy katsßukßuchßoßo

saystßi. 8 Ni un unilay taßan yucha najun. Mas kßaßasmaktßi ni
makatßajun, jantu kßatsßay toßoxtay puminta nisin toßoxtaycha
kapußanaß. Vachu va chuncha tajunita ni lapanakni yu
tatsukuy la ixtapßasta ni Espíritu.

9 Ni Nicodemo aaqtaun lhisakmichoqol ni Jesús, va junil:
—¿Tas laycha kaval?
10 Ex ni Jesús junil:
—Uxintßi mas ay jamalaniniß kßatßi aniy xalakatßun Israel,

¿jantu malaßasiy yu tacha kunan? 11 Kitßin laqsaval kunan ni
kijnan klhichivinanau yu laqsaval ijkßatsayau. Kijnankßan
klhitaulau yu laqsaval klaqtsßiu. Mas chuncha jantu kilalhaka-
pußaniyau yu klajunau. 12 Tejkan klalhixaqalayau axtoqnu yu
alin aniy lakamunukpaß jantu kilalhakapußaniyau. ¿Ex tas
kßapßulhakßapßupßintßikcha incha kaklalhixaqalau yu alinachal
laktßiyan?

13 ’Jantu matichun kapataxtul laktßiyan, vamun yu
minchal laktßiyan. Yucha ni kitßin yu kval Sasßatßa Lapanaki.
14 Chuncha tacha Moisés maßostaulnil maqataun tsapul taßan
ixjaxixninta lakatßun, vachu chun kakmaßostaulnichoqokanaß
ni kitßin yu kval Sasßatßa Lapanaki. 15 Ex chuncha tachun yu
kintalhakapußanan jantu katatsßanqayaß, va katalhitsukuyaß
jatsukunti yu jantu aqtaun kamißoyaß.

Ni Dios jalakpaxkay tachun ni

lapanakni aniy lakamunukpaß

16 ’Ni Dios va por ayaj ixjalakpaxkay xalapanakni aniy
lakamunukpaß, va maqxtaqlhi yu vamun yuß istsßal. Ex chuncha
tachun yu katalhakapußanaß ni yucha jantu katatsßanqayaß,
va katalhitsukuyaß jatsukunti yu jantu aqtaun kamißoyaß.
17 Ni Dios jantu kamalaqachal istsßal para kalaqxtaqnil
maqanlqajnati ni lapanakni. Va para kaamalaqtaxtul.

18 ’Taßayuß yu lhakapußan ni Sasßatßa Dios, yucha jantu
kamukßanikanaß laqtaqal. Pero taßayu yu jantu lhakapußan,
yucha mukßanikantacha laqtaqal, va jantu kalhakapußal yu
vamun yuß Sasßatßa Dios. 19 Jalakmukßanikantacha ixlaqtaqal-
kßan. Jantu talhakapußan mas chil ni maklku yu mapulkuy ni
lakamunukpaß. Vamun tamaqamay yu japutsßisniß, jantu tama-
qamay yu jatunkunuß. 20 Yu tßajun makan laqtaqal jantu
maqamay katalakanul taßan alin ixmaklku ni Dios, jantu najun
katasul yu tßajun makan. 21 Pero yu vas makay yu lajßox,

yucha talakanuy taßan alin ixmaklku ni Dios para katasul ni
tßajun makan tacha yu Dios najun.

Ni Juan yu jamaqchajßavanaß lhichivinchoqoy ni Jesús

22 Ex chuncha astan ni Jesús alcha taßan xaßestado Judea,
chßantaun jalaktßaßal yu ixjalakmalaniy. Ancha tataqmaqal,
ixtßajun jamaqchajßavan. 23 Vachu ni Juan ixtßaunachal jamaq-
chajßavan ancha xalakatßun Enón, ixlhißukstsßuniy Salim,
ancha ixßalin lhuu xkan. Ni lapanakni ixtalaqchaßan, ex ancha
ixjalaqmaqchajßavakan. 24 Jantukaß ixtamanuy laka pachßin ni
Juan.

25 Taval lati lapanakni yu ixjalakmalaniy ni Juan taßaqtayl
tatßachiviniy aqayntaun israelita. Taßaqtayl talhilakchiviniy
tacha ixputsukukßan ni yußuncha yu maqskßiniy kachßaßamajßa
tachun yu jantu ox para ox kalaqaßin ni Dios. 26 Ex talaqßal ni
Juan, va tajunil:

—Jamalaniniß, chavaycha yu ixyal chßantaun kun uxintßi
takuktachal ni laka Jordán, yucha tßajun jamaqchajßavan. Va
Jesús yu kilalhixaqalau pßunaj. Tachun ni lapanakni jantucha
kintalaqßanan, va tatßaßan ni yucha.

27 Ex ni Juan jalakjunil:
—Jantu matichun lay laqaßiy tußuchun incha Dios jantu

kaxtaqnil. 28 Uxiknan ox kilaqalasmakvi ni vas klajuniu ni
kitßin jantu yu Cristo kakval. Kitßin kunita va qayntaun yu
malaqachakal, yu japßulminta, ex astan ni yucha. 29 Taßan alin
lakxtuklati yu laqsaval lhitßajun la ixtamakaß ni jatsißi va yu
tsßal. Tejkan chiviniy ex ixßamigo ni tsßal vamun qasmatßa y
lhißachantajuy. Ex vachu chun klhißachantajuy ni kitßin, va
taqayntsay yu ixkintsßanqaniy. 30 Yucha minta para kalalhaval
ixtapßasta. Yu kintapßasta ni kitßin, yucha maqskßiniy
kataßeltajul.

Yu mintachal talman

31 Yu mintachal talman yucha lhichimoßoy tachun yu alin.
Pero yu valißiy lapanaki yu minchal aniy lakamunukpaß, yucha
vamun lay lhichiviniy yu alin aniy. Yu mintachal laktßiyan
lhichimoßoy tachun. 32 Yucha mas lhichiviniy tachun yu
laqtsßintacha ali yu qasmakta pero jantu matichun lhakapußan
tacha yu yucha najun. 33 Pero yu lhakapußan yucha masuy ni
va laqsaval yu najun ni Dios. 34 Ni lapanaki yu Dios malaqachal

yucha vachuß xtaqnikal ixßEspíritu, xlhiyucha lhichiviniy ixchi-
vinti Dios. 35 Yu ixPay ayaj achaniy isTsßal xlhiyucha yucha
maqxtaqnil lhuu tapßasta para kalhichimoßol tachun yu alin.
36 Chuncha taßayuß yu kalhakapußanaß ni isTsßal yucha lhitßajun
jatsukunti yu jantu aqtaun kamißoyaß. Yu jantu lhakapußan ni
isTsßal yucha jantu kalhitsukuyaß ni anchanuß jatsukunti, va
paxtoqniy yu ay maqanlqajnati yu xtaßa ni Dios.,34

Ni Jesús tßachivinil qayntaun

xanati yu machaqaß Samaria

4
1 Ni fariseos taqasmaklhi ni apalay lhuu lapanakni
ixtatßaßan ni Jesús xajantu ni Juan. Vachuß taqasmaklhi

ni apalay lhuu yu ixjamaqchajßavay, 2 mas jantu Jesús
kamaqchajßavanal, va yu lapanakni yu ixjalakmalaniy.
3 Xlhiyucha ni Jesús nimancha taxtul xaßestado Judea, va
anchoqolcha xaßestado Galilea.

4 Para kachaßal maqskßiniy kapußal xaßestado Samaria.
5 Tejkan tanuchal xalakatßun Samaria va chaßal taun putaulan
yu junkan Sikar. Ancha va ixlhißukstsßuniy ni lakatßun yu
maqancha ixlhitßajun Jacob, ixpaykßan tachun yu israelitas,
va xtaqnil istsßal yu José ixjunkan. 6 Ancha ixvil taun lakxkan
yu ixlhimapaqaßukan ixlakxkan ni Jacob. Ancha chinchal ni

Jesús. Oxicha ixlaqalhoqonta ixjaltanti ex ancha taulalcha.
Pero va laycha atunkuj ixjunita. 7,8 Ex ixtßaltanan yu ixjalak-
malaniy, ixtaßanta inin laka putaulan yu kataßul. Ex nimancha
chinchal qayntaun xanati yu machaqaß Samaria va ixminta
makutunuß xkan. Chuncha ni Jesús va junil:

—Kßintßaßoqtßi tsßuniy mixkan.
9 Ni israelitas jantu ox ixtalalhaßan kun yu machaqan

Samaria, xlhiyucha ni xanati va junil:
—Uxintßi va israelita kßatßi. ¿Valißiycha kßiskßiniycha xkan?

Kitßin va aniy machaqaß Samaria kunita.
10 Ex junil ni Jesús:
—Incha uxintßi kßamispßatßi yu xtaßa ni Dios, vachuß incha

kßimispßatßi ni kitßin yu iktßaunan skßininin xkan, ex yu uxintßi
kßiskßinin kitßin ex kakxtaqnin xkan yu xtaßa jatsukunti.

11 Ex yu xanati va junil:
—Ni uxintßi jantu kßalhitsßukßu yu kßapßumakßutßu ni xkan.

Ni lakxkan ayaj pulman. ¿Ex tas ancha kaßiyeße ni xkan yu
kßixtßaqniyeße yu lhitßajun jatsukunti? 12 Yu maqancha kimpay-
kßan Jacob yucha kintamakaunin aniy lakxkan taßan ixßotßa ni
yucha, y vachu kun tachun sasßatßan y tachun ixtalhitsukukna,
va si aniy ixtaßotßa. ¿Ex ni uxintßi apalaycha ay lapanaki kßatßi
xajantu yu Jacob?

13 Chuncha ni Jesús va junil:
—Tachun yu taßotßa ni aniy xkan yußuncha aqtsßiyaj va

kataßoqputunchoqoyaß. 14 Pero matichun yu kaßoqlhi ni xkan
yu kitßin kakxtaqyaß, yucha jantucha aqtaun kapukikxixaß. Ni
xkan yu kxtaßa ni kitßin yucha kunaß va tacha taßan mukxi
xajachil xkan laktalpa. Kalhixajtachal taun jatsukunti yu jantu
aqtaun kamißoyaß.

15 Ex ni anchanuß xanati va junchoqol ni Jesús:
—Kßixtßaqnin ni anchanuß xkan para jantucha aqtaun

kajkßoqputunchoqol, vachu jantucha kakmil uchuß.
16 Chuncha ni Jesús va junil:
—Kßapßinchßiy juntaßin ni mixapay ex kßatßanchßoßo aniy.
17 Ex ni anu xanati qaltaychoqol, va junil:
—Jantu kaklhitsukul kixapay.
Ex ni Jesús junchoqol:
—Uxintßi ox xaßaltßayanan ni naßun jantu kßalhitsßukßu

mixapay. 18 Laqsaval ni uxintßi ixlhitßaßun pumakis mixapaynin.

Vachu yu chavaycha lhitßaßun jantu laqsaval mixapay kaval.
Va laqsaval yu uxintßi naßun.

19 Tejkan chuncha qasmaklhi ni xanati, va junil:
—Chavaycha klaqtsßinan tacha qayntaun yu laqputeßey

ixchivinti Dios. 20 La maqancha aniy ixtamin yu kepayankßan
ni kijnan yu aniy machaqan Samaria kuntau. Yußuncha
ixtamin aniy laka aspajun para katatoßoyal ni Dios. Pero yu
uxiknankßan israelitas untßatßik kilalhijunau ni va maqskßiniy
kaktoßoyau Dios vamun laka putaulan Jerusalén.

21 Ex ni Jesús junil:
—Uxintßi, xanati kßatßi, kßilhakßapßupßinincha yu kunan.

Kaminaß ni julchan tejkan uxiknankßan jantucha katßoßoyaya-
pitik ni kimPay Dioskßan mas aniy laka aspajun, mas kaval
laka putaulan Jerusalén. 22 Ni uxiknan tßoßoyayatßik yu jantu
mispßayatßik. Kijnankßan ktoßoyayau yu kmispayau. Ni Jama-
laqtaxtunuß mintachal kun yu israelitas. 23 Ni julchan
yu istsßanqay kalakachil yucha chavaycha lakachin, tejkan
ni lapanakni yu laqsaval katatoßoyayaß kimPay Dioskßan,
katatoßoyayacha chuncha tacha lhinajun ixßEspíritu. KimPay
Dioskßan yucha lakxkajuy lapanakni para chuncha katatoßoyal.
24 Ni Dios yucha va Espíritu junita xlhiyucha yu tatoßoyay
tsßanqay katatoßoyal tacha lhinajun ixßEspíritu yu laqsaval
masuy tacha junita.

25 Ex ni anchanuß xanati va junil:
—Kitßin ox ijkßatsay ni kaminaß ni Mesías (va naunputun

Cristo yu ixtanajun kaminaß). Tejkan kaminaß ex yucha ox
kintamasunißoyan tachun.

26 Ni Jesús junil:
—Va yucha ni kitßin yu ktßaunan tßachivinin ni uxintßi.
27 Tejkan chuncha ixtßajun chivin ex tachinchoqolcha ixtßa-

ltanan yu ixjalakmalaniy. Ni yußuncha tus taun talhilal tejkan
talaqtsßil ixtßachivijyal qayntaun xanati. Pero jantu matichun
kalhisakmil yu ixmaqskßiniy, vachu jantu katalhisakmil
tisuncha ixtatßajun lhilakchivinin. 28 Ex ni anchanu xanati
makaulalcha ni ixßaqxau, va anchoqolcha la ixchaqaß. Tejkan
chaßal va lakjunil ni lapanakni katatßaßal, va naul:

29 —Kßatßantßikcha laqtsßinin qayntaun lapanaki yu tus
kijunßol tachun yu kitßin kmakata. Ka va lay va yucha ni Cristo
yu ixtanajun kaminaß.

30 Chuncha nimancha tataxtul ni laka putaulan, va taßalcha
taßan ixyachal ni Jesús. 31 Tejkan jantukaß ixtalaqchaßan ex ni
ixtßaltanan ixtatßajun lhijuninin para kavayl pero mas ixtalhi-
juniy jantu ixchavaniy.

32 Ni Jesús jalakjunil:
—Ni kitßin klhitßajun vayti yu uxiknankßan jantu

mispßayatßik.
33 Ex ixtßaltanan yu ixjalakmalaniy, taßaqtayl talakchiviniy,

ixtakßatsaputun incha va matichun kalhiminil ixvayti.
34 Ni Jesús jalakjunil:
—Alin aputaun kivayti. Kitßin kmakay yu lhipaßiniy ni Dios

yu kimalaqachal tus kakmakanißol ixlhitapatsa yu kilhijuniy.
Anchanu lhitapatsa va tacha kivayti. 35 Uxiknan naunatßik: “Ni
chavaycha vananaj tsßanqay laßatßati malkuyuß para kalakachil
ni jaxqanti.” Pero kitßin klajunau tsßanqay kßamakßatßik kuenta
ni taßan jachßananti va oxicha para kaxqaßikal. 36 Chuncha
qayntaun lapanaki yu jaxqanan yucha laqaßiy ixlhilhajati, ex
yu xqaßikal yucha xtaßa jatsukunti. Ex pumatßuy talhißachan-
tajuy, yu chßal ali yu jaxqanal. 37 Laqsaval chuncha junita
tacha klajunau: “Qayntaun tapatsay para kachßanlhi, aqayntaun
para kaxqanal.” 38 Kitßin klamalaqachau jaxqanan taßan jantu
kachßantßik. Jalakxkßauyatßik lapanakni yu kintalhakapußal por
yu tajunilcha alati lapanakni yu talaqtapatsatacha. Uxiknankßan
chavaycha aqchßapßatßatßik la ixlhitapatsakßan.

39 Ni anu xanati ixjalakjunita ixtßamachaqan ni ixnajunta
Jesús tachun yu ixmakatacha, xlhiyucha ayaj lhuu lapanakni
yu machaqan Samaria talhakapußal ni Jesús. 40 Ex tejkan tachil
ni machaqan Samaria taßaqtayl tatapayniniy ni Jesús para
katamakaul kun yußuncha. Ex ni yucha ancha loqojlhi paqtßuy.
41 Chuncha apalay lhuu talhakapußal tejkan taqasmaklhi yu
ixnajun ni yucha. 42 Ex va tajunil ni xanati:

—Chavaycha klhakapußanau pero jantucha vamun por yu
kilajuniu. Va kijnankßan ijqasmakvi ixchivinti, xlhiyucha
klhakapußanau. Vachu ijkßatsayau ni yucha va yu laqsaval ni
Cristo, yu Jamalaqtaxtunuß aniy lakamunukpaß.

Ni Jesús palay makal istsßal qayntaun jalhachimoßonuß

43 Chuncha tejkan paqtßuy val, va taxtuchal ancha Samaria
ni Jesús, ex al tus xaßestado Galilea. 44 Ni yucha ixnajunta ni
qayntaun lapanaki yu laqputeßey ixchivinti Dios jantu toßoyakan

la ixtßun. 45 Ex tejkan chaßal Galilea ni lapanakni yu ancha
machaqan va ox talaqaßil. Ni yußuncha vachuß ixtaßanta
Jerusalén tejkan alil ni xakßatan Paxku. Ancha talaqtsßinßol
tachun lajßox yu makal ni Jesús.

46 Ex astan anchoqol laka putaulan Caná ancha xalakatßun
Galilea taßan yu valißiy xkan maxajnichal xaxkan uva. Ancha
ixßalin qayntaun yu ay jalhachimoßonu yu ixtapatsaniy ni rey.
Yucha ixlhitßajun qayntaun istsßal yu ixtaqanßay laka putaulan
Capernaúm. 47 Ni anchanu lapanaki kßatsal ni Jesús va taxtul
Judea, va chinchal Galilea. Ex niman al tapaynininiß ni katßaßal
la ixchaqaß. Ixnajun palay kamakanichoqol istsßal yu va laycha
kanil. 48 Chuncha yu Jesús va niman naul:

—Uxiknankßan jantu kilalhakapußaniyau kinchivinti incha
jantu pßunaj laqtsßinßelayatßik lajßay axtoqnu yu kitßin kmakay.

49 Pero yu jalhachimoßonuß va naul:
—Kßintßatßatßicha niman laqtsßiniß kintsßal ni jantukaß niy.
50 Chuncha ni Jesús va junil:
—Kßapßinchßoßocha la minchaqaß, mintsßal palay junchoqota.
Ex ni yucha lhakapußal tacha junil ni Jesús y va ancho-

qolcha. 51 Tejkan va ixßantakaß la ixchaqaß ex takipaxtoqßil
ixßoqxtamatin, va tajunil:

—Mintsßal oxicha vilchoqol.
52 Ex laklhisakmil:
—¿Tisuncha hora aqtaynil ox kßatsanchoqoy?
Ex tanaul ni yußuncha:
—Va kutancha laqataun putoqoxata tejkan taßeltajunichoqol

iskakati.
53 Ex chuncha ni japay makal kuenta ni anchanu hora va

exnicha tejkan junil ni Jesús: “Mintsßal va palaycha juncho-
qota.” Ex ni anchanu japay kun tachun ixlapanakni talhaka-
pußal ni Jesús. 54 Ex chuncha kun yu aniy, va aqtßuycha makal
ni Jesús yu lajßay axtoqnuß tejkan minchal Judea, chinchal
Galilea.,45

Ni Jesús palay makachoqoy qayntaun yu ixlakanita

5
1 Ex astan tejkan tapasaßol tachun yu aniy va ixjunita
aputaun ixkßatankßan ni israelitas. Chuncha ni Jesús

anchoqol Jerusalén. 2 Ancha Jerusalén ixlhißukstsßuniy laka
puerta yu lhimapaqaßukan Borregos, ancha ixßalin taun ay
japußan yu junkan Betesda laka lhihebreo. Ixlhitßajun laqakis

xacorredor. 3 Ancha ixtamanal lhuu taqanßanin. Ixtaßalinta
laßachßixin, vachu ixtaßalin yu lakchßanlkßavil ali yu jantu lay
ixtapiklay xantaßan ixlakatunajkßan. Yußuncha ixtapakxanßita
kalaklal ni xkan. 4 [Aqtamixna ixtaßeltajuy ixmayul ni Dios ni
laqapußan ex yucha ixlaqxaßamuy ni xkan. Ex chuncha tejkan
ixlaqxaßamußojoy ni xkan ex taßayu yu pßunaj ixtataßanuy,
niman palay ixjunchoqoy mas va tußuchuncha taqanßati yu
kalhitsukul.] 5 Vachu ancha ixßalin qayntaun lapanaki yu
ixlhitßajuncha ixtaqanßati 38 jachßitin. 6 Ex ni Jesús tejkan
laqtsßil ni ancha ixmal va makal kuenta ni ayaj maqancha
ixtaqanßay, va lhisakmil, va junil:

—¿Palay unpßutßunchßoßoy?
7 Chuncha ni taqanßan va naul:
—Jalhachimoßonuß, kitßin kunan tejkan laklay ni xkan, ni

jantu alin matichun kimataßanul ni laqapußan. Tejkan kitßin
ktaßanuputun, aqayntaun niman kilhajay.

8 Ex junil ni Jesús:
—Kßaßostßaycha. Kßasaktßicha ni mimputaman y kßapiticha.
9 Ex chuncha ni anchanu lapanaki va nimancha palay

junchoqol, saklhicha ixputaman, aqtaylcha jaltanan. Ni
anchanu julchan va xajulchan jastaknati ixjunita. 10 Ex ni
israelitas tajunil ni lapanaki yu palaycha ixjunchoqota:

—Chavaycha va xajulchan jastaknati. Ex jantu paxtoqniy
kßalhipßi mimputaman.

11 Ex ni yucha jalakjunil:
—Yu palay kimakachoqol va yucha kijunil: “Kßasaktßicha ni

mimputaman y kapßinchßoßocha.”
12 Ex talhisakmil:
—¿Tasßayucha xalhijunan kßasaktßicha ni mimputaman y

kapßinchßoßocha?
13 Pero ni lapanaki yu palaycha ixjunchoqota jantu ixkßatsay

taßayucha palay makal. Yu Jesús ixlaqmaqayauchoqotacha ni
pumalhuu lapanakni yu ancha ixtayanal. 14 Ex taval ni Jesús
paxtoqlhi ni anuß lapanaki taßan ay lakatajtan, va junil:

—Chavay palaycha unchßoßotßa ni uxintßi. Kitßin kunan
ni jantucha apalay kßamaqtßaßalhin para jantu tußuchun
kapßaxtßoqtßay yu apalay pßays maqanlqajnati.

15 Ex chuncha alcha ni anchanu lapanaki, jalakjunil ni
israelitas ni va Jesús yu palay ixmakachoqota. 16 Xlhiyucha
ni israelitas ixtaxkajiy ni Jesús por ixmakay lajßay lhitapatsa

xajulchan jastaknati, xlhiyucha ixtamaqniputun. 17 Ex ni Jesús
jalakjunil:

—Yu kimPay va si tapatsay ex kitßin vachuß ktapatsay.
18 Chuncha ni israelitas takßatsal ni jantucha vamun xajul-

chan jastaknati ixtßajun tapasaniniß. Vachuß naul ni yucha
ixPay va Dios. Chuncha ixmakakan xßaman tacha Dios kaval,
xlhiyucha apalay ixtamaqniputun.

Ni Jesús xtaßa jatsukunti

19 Ni Jesús jalakjunil:
—Kitßin klajunau ni kitßin yu Sasßatßa Dios jantu lay kmakay

tußuchun keßeman. Kitßin vachu va chun kmakay tacha klaqtsßin
makay kimPay. Ex tachun yu makay ni kimPay va yucha
kmakay ni kitßin yu Sasßatßa. 20 Yu kimPay yucha kißachaniy y
kimasuniy tachun yu makay. Vachuß kimasuniyaß alati axtoqnuß
yu apalay lajßay yu kßalaqtsßinapitik, tus vak kakßatsßanapitik.
21 Chuncha tacha yu jaPay jalakmajkujuchoqoy janinin y
jalaqxtaqniy jatsukunti, vachuß kitßin yu isTsßal kxtaqniy jatsu-
kunti va yu kitßin kxtaqniputun. 22 Yu kimPay jantu matichun
mukßaniy laqtaqal. Va kixtaqnil kitßin yu isTsßal kunita tachun
tapßasta para kakmukßal laqtaqal. 23 Ex chuncha tachun kinta-
toßoyayaß kitßin yu isTsßal vachu chun tacha tatoßoyay ni
kimPay. Ni lapanakni yu jantu kintatoßoyay ni kitßin yu isTsßal,
yußuncha vachu jantu tatoßoyay ni kimPay yu kimalaqachal.

24 ’Laqsaval klajunau ni uxiknan: Taßayu yu qasmatßa ni
kinchivinti y vachu lhakapußan yu kimalaqachal, yucha
lhitßajun jatsukunti yu jantu aqtaun kamißoyaß. Jantu aqtaun
kaxtaqnikanaß maqanlqajnati, ni yucha tapasatacha laka lhinin
y lhitßajuncha jatsukunti. 25 Laqsaval klajunau, ni lapanakni
yu tacha janinin tajunita por jantu talhakapußan, kaminaß
julchan tejkan yußuncha kintaqasmakniyaß kinchivinti kitßin yu
Sasßatßa Dios. Anchanu julchan va yu chavaycha lakachin. Yu
taqalasmatßa, yußuncha katatsukuyaß. 26 Yu jatsukunti minchal
kun kimPay Dios. Vachu kimaqxtaqnil tapßasta ni kitßin yu
isTsßal kunita para lay kakxtaqlhi jatsukunti. 27 Vachuß ni
kitßin yu kval Sasßatßa Lapanaki, kimaqxtaqnil lhachimoßon
para kaklakmukßanil ixlaqtaqalkßan ni lapanakni. 28 Jantu vak
kakßatsßantßik por tachun yu aniy klajunau. Kaminaß julchan
tejkan tachun ni janinin yu taßaknunun kintaqasmakniyaß
kinchivinti. 29 Ex tachun yu tamakal yu lajßoxi la

ixjatsukuntikßan katakujchoqoyaß para katalhitsukul yu ox
jatsukunti. Yu tamaqtaqalhinin yußuncha kalaqxtaqnikanaß
maqanlqajnati.

Ni Dios masuy ni laqsaval ni Jesús

va yu ay Jalhachimoßonuß

30 ’Yu kitßin jantu tußuchun lay kmakay kilaqßaman, kmukßay
laqtaqal vamun tacha kilhijuniy kimPay. Xlhiyucha vas kmakay
tejkan kmukßay laqtaqal, va kmakay tacha najun kimPay yu
kimalaqachal aniy. 31 Incha vamun kitßin kaklhichivinkal
kilaqßaman ex ka jantu laqsaval kaval kinchivinti. 32 Klajunau ni
alin qayntaun yu lay kilhichiviniy ni kitßin. Kitßin ijkßatsay ni
va laqsaval yu najun. 33 Laqsaval uxiknankßan jamalaßachßanan-
tßik para kataßal lhisakminin ni Juan taßayucha kunita ni kitßin.
Yucha jaqaltayanal yu laqsaval. 34 Ni kitßin jantu kmaqskßiniy
ixchivinti qayntaun lapanaki. Va klajunau taßayuß kilhichiviniy
para lay kßalhakßapßupßintßik y kßalaqtßaxtßutßik.

35 ’Yu Juan ixjunita va tacha laqataun maklku yu ixmaqtajiy
y ixmapulkuy. Taun panchßix yu uxiknan ixtamaqamayan
ixchivinti. 36 Pero yu kmakay ni kitßin yucha apalay ox masuy
taßayucha kunita xajantu ixchivinti ni Juan. Ni lhitapatsa yu
kixtaqnil kimPay va yucha yu kmakay. Chuncha ox masuy
taßayucha kunita ni kitßin y masuy ni va kimPay kimalaqachal.
37 Ni kimPay yu kimalaqachal ni kitßin yucha kilhichiviniy,
mas jantu aqtaun kßaßasmaktßik ixchivinti y vachu jantu
aqtaun kßalaqtsßintßik tacha junita. 38 Yucha kimalaqachal pero
jantu kilalhakapußaniyau kinchivinti. Xlhiyucha uxiknan jantu
kalhitsßukßutßik ixchivinti la melhanutkßan. 39 Uxiknankßan
laka laksniy lhitßamoßoyatßik ixchivinti Dios taßan tsßoqkanta,
lhilayatßik ni va ancha katßemayapitik ni jatsukunti yu jantu
aqtaun kamißoyaß. Ni anchanu chivinti va yu kilhichiviniy ni
kitßin. 40 Pero jantu kilalaqßuxaminau para kßalhitsßukßutßik ni
anchanu jatsukunti.

41 ’Kitßin jantu knajun ni kintatoßoyal ni lapanakni. 42 Ox
klamispayau ni uxiknankßan jantu laqsaval tßoßoyayatßik Dios.
43 Kitßin kmil kun ixpalhachimoßon ni kimPay pero uxiknan
jantu kilalaqaßiyau. Yu va kamil aqayntaun lapanaki yu vamun
la ixtapßasta ni yucha, ka tus laqa achati kßalaßaßitßik. 44 Xlhi-
yucha jantu lay lhakßapßupßinatßik. Ayaj tamaqamayan tejkan
lajßay tamakayan ni lapanakni, jantu lakxkßauyatßik para lajßay

20 SAN JUAN 5



katamakan ni Dios. 45 Kitßin jantu kaklaslajau kun kimPay. Yu
laqsaval kataslajan va Moisés mas va yucha yu pßakxanßiyatßik
para kataßaqtayjun. 46 Incha laqsaval kßalhakßapßupßintßik
chuncha tacha yu naul ni Moisés ex vachuß ixkilalhakapußau ni
kitßin. Taßan jatsßoqnul ni Moisés yucha kilhichiviniy. 47 Incha
jantu lhakßapßupßinatßik ni chivinti yu tsßoqlhi ni Moisés ex yu
kinchivinti vachu jantu lay lhakßapßupßinatßik.,56

Ni Jesús jalakvavay laqakis mil lapanakni

(Mt. 14:13-21; Mr. 6:30-44; Lc. 9:10-17)

6
1 Ex astan ni Jesús va alcha takukchal lakamar Galilea yu
vachuß ixjunkan lakamar Tiberias. 2 Tatßaßal pumalhuu

lapanakni, va talaqtsßil ni palay jalakmakal taqanßanin.
3 Taval ni Jesús taukßal laqataun aspajun, ancha jalaktßataulal
yu ixjalakmalaniy. 4 Va laycha kalakachil ni Paxku yu ay
ixkßatankßan ni israelitas.

5 Tejkan Jesús laqtsßil ni qaynlhuu lapanakni ixtatixkau-
lhaßanta, ex lhisakminil, va junkal ni Felipe:

—¿Tas ancha kaßiyaucha vayti para kalaqchaßal tachun yu
aniy lapanakni?

6 Chuncha junkal ni Felipe va para kalaqtsßintanukal
tisuncha chivinti kaqaltayanal. Ni Jesús yucha ixkßatsaycha
yu maqskßiniy kamakal. 7 Chuncha ni Felipe va junil:

—Mas laßatßuy ciento julchan katsßukßu tapatsan jantu
kalaqchaßal para kßalakvavatßi tachun ni lapanakni mas va
laktsßuninin pan.

8 Ex aqayntaun yu ixtßaltanaß yu junkan Andrés yu ixlaqaj
yu Simón Pedro va naul:

9 —Aniy alin qayntaun tsßal. Yucha lhitßajun aqskis pan yu
lhiyal cebada, vachu lhitßajun aqxtßuy jatanti. Pero jantu
kalaqchaanaß por tachun yu aniy lapanakni.

10 Ex chuncha ni Jesús laklhijunil:
—Kßaßunitßik katataulal ni lapanakni.
Ancha ayaj ixßalin lhuu jatsßin. Tejkan tataulßol va laqchaßal

tus laqakis mil joßakna. 11 Chuncha ni Jesús chßapal ni pan,
aqtayl xtaqniy lhimalaqpuchuncha ni Dios. Ex jalaqxtaqnil ni
lapanakni. Vachu chun makal kun yu jatanti. Jalaqxtaqnil
tacha yu yußuncha ixtaßuputun. 12 Tejkan oxicha talhißotsaßol
ex ni Jesús jalaklhijunil ixtßaltanan katapusakchoqol tachun
yu xajchal para jantu valißiy katalaqamanal.

13 Chuncha tapusaklhi ni yußuncha tachun yu xatalaq-
cheßeniß, tus laqakautßuy canasta talaqtsamal vamun por yu
anuß aqskis pan yu jalakvaval ni lapanakni. 14 Ni lapanakni
por talaqtsßil yu aniy ay axtoqnu yu makal ni Jesús aqtayl
talajuniy siya yußuncha:

—Laqsaval ni aniy ka yucha yu laqputeßey ixchivinti Dios
yu ixtanajun kaminaß aniy lakamunukpaß.

15 Ni Jesús kßatsal ni va kataminaß inin para katalhaßal taßan
katamakayaß ixjalhachimoßonukßan. Xlhiyucha taßeltajuchoqol
laka aspajun, va qoslhi para ixlaqßaman katißukxuntayal.

Ni Jesús jaltanajßan la ixßukxna lakxkan

(Mt. 14:22-27; Mr. 6:45-52)

16 Tejkan putsßislhicha ex ixtßaltanan ni Jesús yu ixjalakma-
laniy tataßeltajulcha, va taßalcha lakamar. 17 Ex ancha tataukßal
laka barco para katapalaqpuslhi ni lakamar para katachaßal
laka putaulan Capernaúm. Anchanuß hora oxicha tßalaj
ixputsßista, yu Jesús jantukaß ixminchoqoy. 18 Chuncha ni
lakamar aqtayl laklay kun taun pßas un yu ostaulal. 19 Tejkan
maqaqcha ixtaßanta va tachaßal laqakis, laqachaxan kilometro
ex talaqtsßil ni Jesús ixtßajun taßukstsßunin laka barco,

ixjaltanajßanta la ixßukxna lakxkan. Ex ayaj tatalhanal. 20 Ni
Jesús jalakjunil:

—Va kitßin kunita. Jantu katßalhanantßik.
21 Va laqa achati talaqaßil laka barco. Ex yu barco nimancha

talakanuchal lakatßun taßan yußuncha ixtachaanputun.

Yu lapanakni talakxkajuy ni Jesús

22 Tejkan atauncha julchan junchoqol, ni lapanakni ixta-
yanal tus takuktachal lakamar. Tapastakchoqol ni vamun
ixßalin laqataun barco, va yucha yu tapußal ixtßaltanan ni
Jesús, pero ni Jesús jantu kalaktßaßal ni yußuncha. 23 Pero
exnicha tachinchal alati barcos yu taminchal laka putaulan
Tiberias. Tachinchal ixlhißukstsßuniy taßan taßul yu pan tejkan
ni Jesús xtaqnil lhimalaqpuchuncha ni Dios. 24 Pero tejkan
taxtaqnil kuenta ni Jesús jantu an katayal y vachu ixtßaltanan
jantu sik ixtalay, ex tachun ni lapanakni tataukßal ni laka
barcos, taßal lakxkaunan tus laka putaulan Capernaúm.

Ni Jesús va tacha vayti yu xtaßa jatsukunti

25 Chuncha tejkan tapalaqpuslhi ni lakamar ancha tatemal
ni Jesús, talhisakmil, va tajunil:

—Jamalaniniß, ¿tasvanancha chßitßi aniy?
26 Ex ni Jesús jalakjunil:
—Kitßin vas klajunau ni uxiknankßan vayntßik tus ox otsßa-

tßik. Va xlhiyucha kilalakxkauyau, mas jantu kßamalaßasitßik yu
ay axtoqnuß yu xaklamasuniyau. 27 Jantu kßatßapßatsßatßik por
mivaytkßan yu niman mißojoy. Tsßanqay kßatßapßatsßatßik por ni
vayti yu kataxtaqniyan jatsukunti yu jantu aqtaun kamißoyaß.
Va yucha yu klaxtaqniyau ni kitßin yu kval Sasßatßa Lapanaki,
va kitßin kilakßulal kimPay Dios.

28 Chuncha talhisakmil ni Jesús:
—¿Ex tisuncha tsßanqay kakmakau para kakmakau ni lhita-

patsa yu Dios lhinajun?
29 Ni Jesús jalajqaltaychoqol, va jalakjunil:
—Ni lhitapatsa yu lhinajun Dios va inchineß. Yucha kimala-

qachal aniy, va talhijunan ni maqskßiniy kilalhakapußaniu yu
klajunau.

30 Chuncha talhisakmil ni Jesús:
—¿Suncha kilamasuniyau yu ay kaval para kaklaqtsßiu?

Ex lay kaklalhakapußaniu minchivinti. ¿Suncha lay makßay?

31 Ni kimpaykßan yu maqancha ixtatißukxuntayay lakakßivinan
yußuncha taßul ni vayti yu junkan maná. Chuncha tapasal tacha
tsßoqkanta taßan najun: “Ni yucha jalaqxtaqnil ixvaytkßan yu
minchal laktßiyan.”

32 Ni Jesús jalakjunil:
—Ni kitßin klajunau. Ni Moisés jantu kataxtaqnin vayti yu

minchal laktßiyan. Chavay kimPay taxtaqniyan ni anchanu
vayti yu laqsaval yu minachal laktßiyan. 33 Ni vayti yu xtaßa
Dios minachal laktßiyan, va yucha jaxtaqniy ixjatsukuntikßan
ni lapanakni lakamunukpaß.

34 Ex ni lapanakni tajunil:
—Jalhachimoßonuß, kilaxtaqnißalhiu ni anchanuß vayti.
35 Ex ni Jesús jalakjunil:
—Kitßin kunita yu vayti yu xtaßa jatsukunti. Taßayuß yu

kilaqmil ni kitßin yucha jantucha aqtaun kachavanaß. Vachu yu
kilhakapußanil kinchivinti yucha jantucha aqtaun kapukikxixaß.
36 Xaklajunaucha ni uxiknankßan mas kilalaqtsßinaucha jantu
lhakßapßupßinatßik. 37 Tachun ni lapanakni yu kimaqxtaqniy
kimPay yußuncha kintalaqminaß ni kitßin. Tachun yu kintalaq-
minaß kitßin jantu klakmaspßitßaß. 38 Ni kitßin va kminchal
laktßiyan para kakmakal yu najun kimPay, jantu yu knajun ni
kitßin. Va yucha kimalaqachal. 39 Yu kimalaqachal va najun ni
jantu kakmaqatsßanqal mas va qayntaun yu kimaqxtaqnil. Va
najun kaklakmajkujußochoqol ni anchanuß julchan tejkan
tachun katamaktayaß. 40 Yu kimPay va najun ni katalhitsukul
jatsukunti yu jantu aqtaun kamißoyaß tachun ni lapanakni yu
kintalaqtsßil y kintalhakapußal ni kitßin yu isTsßal. Ex kitßin
astan kaklakmajkujuchoqoyaß tejkan tachun katamaktayaß.

41 Tejkan chuncha naul ni Jesús va vayti junita yu minchal
laktßiyan, ex yu israelitas taßaqtayl talhichiviniy ni Jesús,
taqaltaßestuklhi por chuncha naul. 42 Va tanaul:

—Ni aniy lapanaki va Jesús yu istsßal José. Ni kijnan ox
mispayau ixpay ali ixnati. ¡Chavaycha kintajunan ni yucha
taßeltajuminchal laktßiyan!

43 Ex chuncha ni Jesús jalakjunil:
—Jantucha kilaqaltaßestukvi. 44 Jantu matichun lay kilaqmin

ni kitßin incha kimPay yu kimalaqachal jantu kilhiminil. Ex
kitßin kakmajkujuchoqoyaß tejkan tachun katamaktayacha.
45 Yu maqancha ixtalaqputeßey ixchivinti Dios va inchine
tatsßoqßulal: “Ni Dios kalakmasuniyaß tachun ni lapanakni.”

Tachun yu taqalasmatßa ni kimPay y talaniy yu najun, yußuncha
kintalaqmin ni kitßin.

46 ’Yu kimPay yucha jantu aqtaun kalaqtsßinkal pero ni
kitßin yu kminchal kun Dios va klaqtsßil. 47 Laqsaval klajunau
incha matichun lapanaki ox kilhakapußan ex ni yucha lhitßajun
jatsukunti yu jantu aqtaun kamißoyaß. 48 Ni kitßin kunita ni
vayti yu xtaßa jatsukunti. 49 Ni mimpaykßan yu maqancha
ixtatßajun, taßul ni vayti yu patajul talman ancha lakakßivinan
pero ex astan tanil. 50 Kitßin klhichiviniy ni vayti yu minchal
laktßiyan, matichun lapanaki yu kaßul yu aniy vayti, yucha
jantu aqtaun kaniyaß. 51 Kitßin kunita ni vayti yu kujta yu
minchal laktßiyan. Taßayu yu kaßuyaß aniy vayti yucha katsu-
kuyaß mas va tavanancha kaval. Ni anchanu vayti yu kitßin
kxtaßa yucha va kilakatunaj yu kmaqxtaßa para katalhitsukul
jatsukunti tachun ni lapanakni.

52 Ex chuncha ni israelitas aqtayl talhilakchiviniy siya
yußuncha, ixtanajun:

—¿Ex tas laycha kintapuxtaqnin ixlakatunaj para kaßuu?
53 Ex ni Jesús naul:
—Kitßin vas klajunau ni uxiknankßan incha jantu kilaßuniyau

kilakatunaj ni kitßin yu kval Sasßatßa Lapanaki, vachu incha
jantu kilaßoqniyau kijakßalnan, ex jantu lay kßalhitsßukßuyapitik
jatsukunti. 54 Ex chuncha taßayuß yu kaßuyaß kilakatunaj, vachuß
incha kaßoqyaß kijakßalnan, ex ni yucha lhitßajuncha jatsukunti
yu jantu aqtaun kamißoyaß. Ex astan tejkan kamißoyacha ni
lakamunukpaß ex kakmajkujuchoqoyaß. 55 Yu kilakatunaj va
yucha yu laqsaval lhißuti para kaßutßi, vachu yu kijakßalnan va
yu laqsaval xkan para kaßoqtßi. 56 Xlhiyucha ni lapanaki yu uy
kilakatunaj y vachuß yu otßa kijakßalnan, yucha chßantaun junita
kun kitßin y kitßin vachuß chßantaun kunita kun yucha. 57 Ni
kimPay yu kimalaqachal yucha lhitßajun jatsukunti y yu kitßin
va yucha kputsukuy. Ex chuncha vachuß matichun lapanaki yu
kißuyaß ni kitßin, yucha vachuß kimputsukuyaß ni kitßin. 58 Kitßin
klhichiviniy vayti yu minchal laktßiyan. Yucha jantu va
aqstanchun kaval tacha yu junkan maná yu maqancha taßul
mepayankßan. Yußuncha tejkan taßul astan tanil. Pero yu kaßuyaß
ni aniy vayti yucha katsukuyaß mas va tavanancha kaval.

59 Ni Jesús va chuncha laqputeßel laka putaulan Capernaúm
laqa chaqaß taßan ixtataqxtoßa ni israelitas.

Ni jatsukunti yu jantu aqtaun kamißoyaß

60 Tejkan chuncha taqasmaklhi tacha yu jalakmasunil ni
Jesús ex lati lapanakni va tanaul:

—Tacha najun ni yucha ayaj lhitaßay para kßalaßaßitßi.
¿Tasßayucha lapanaki lay kamakaniyaß kuenta yu najun?

61 Pero ni Jesús niman xtaqnil kuenta ni va ixtatßajun
pastaknan y ixtatßajun jakiltaynan. Ex jalhisakmil, va jalakjunil:

—¿Ex jantu katamaqaman yu xaklajunau? 62 ¿Tas kßalhila-
tßikcha ni uxiknan incha kilalaqtsßinau ni kitßin yu kval
Sasßatßa Lapanaki kakpataxtuchoqol taßan pßunaj xakvilchal?
63 Ni Espíritu yucha xtaßa jatsukunti, ixtapßasta lapanaki jantu
tußuchun ixtapal kaval. Tachun kinchivinti yu kitßin kiltaxtuy
va minachal kun ni Espíritu yu xtaßa jatsukunti. 64 Pero
vananaj alin lati uxiknankßan yu jantukaß lhakßapßupßinatßik.

Ni Jesús yucha ixkßatsay mas tejkan aqtaynil ixlhitapatsa
tasßayußuncha yu jantu katalhakapußanaß. Vachu ox ixkßatsay
tasßayucha yu kamaqxtaßaß para kamaqnikal. 65 Ex jalakjunil:

—Jantu matichun lapanaki lay kilaqmin ni kitßin incha yu
kimPay jantu xtaqniy lakatin.

66 Tejkan chuncha naunßol ex lhuvaj lapanakni yu ixta-
tßaßanta tamakauntijlal, jantucha apalay katatijuntayal kun
yucha. 67 Ex chuncha ni Jesús vachuß jalaklhisakmil yu
pumakautßuy yu ixjalakmalaniy va jalakjunil:

—¿Uxiknan vachuß kilamakauntijlayau?
68 Ex ni Simón Pedro va liman qaltayl, va junil:
—Jalhachimoßonuß, ¿tasßayucha lay kaktßaßau? Kijnan

kßatsayau ni laqsaval vamun uxintßi kßiltßaxtßuy chivinti yu
xtaßa jatsukunti yu jantu aqtaun kamißoyaß. 69 Chavay kijnan
klalhakapußantaucha, vachuß ijkßatsayau ni uxintßi va yu
ixnavin Dios kßatßi, jantu tußuchun laqtaqal kßalhitsßukßu.

70 Ni Jesús jaqaltaychoqol, va jalakjunil:
—Kitßin klalaksakvi pumakautßuy pero xaqayntaun ni uxik-

nankßan va lhitßajun aqmoqxnuß.
71 Va Judas yu ixtßajun lhichivin. Yucha istsßal ixjunita

qayntaun joßati yu junkan Simón Iscariote. Ni Judas va yucha
yu kamaqxtaqyaß ni Jesús para kamaqnikal mas yucha va
xaqayntaun ixtßaltanaß yu ixjamalaniy.

,67

Ixtßalaqaunin ni Jesús jantu ixtalhakapußan

yu ixnajun ni yucha

7
1 Ex taval ni Jesús ixtißukxuyal la xalakatßun Galilea.
Jantu ixtaulputun Judea, ancha ixtatßajun lakxkaunan

niisraelitas para katamaqnil. 2 Pero ni anchanu julchan va
laycha kalakachil ixkßatankßan ni israelitas tejkan ixtamakay
ixmoqltakßan ixlhimaqspaß ixchaqakßan. 3 Yu ixtßalaqaunin va
tajunil:

—Apalay ox kaval kßapiti Judea. Ex ancha katalaqtsßil
mintßaltanan ni lajßay axtoqnuß yu makßay. 4 Qayntaun lapa-
naki tejkan najun kamispakal ex yucha jantu makay axtoqnuß
laqatamaqsaq. Ex uxintßi incha makßay lajßay axtoqnuß ex apalay
ox kßamakßatßi taßan lay katalaqtsßin tachun ni lapanakni.

5 Ixtßalaqaunin ni Jesús yu chuncha tanaul, yußuncha
vachuß jantu ixtalhakapußan. 6 Xlhiyucha ni Jesús jalakjunil:

—Kitßin jantukaß lakachin julchan para kakmakal yu
maqskßiniy pero yu uxiknan mas va tisuncha hora kaval lay
makßayatßik yu makßapßutßunatßik. 7 Aniy lakamunukpaß ni
lapanakni jantu lay taxkayyan ni uxiknan pero yu kitßin ayaj
kintalhixkajiy va por klakjuniy ni yußuncha tamaqtaqalhinin.
8 Uxiknankßan kapßintßik laka kßatan pero kitßin jantukaß.
Jantukaß lakachin julchan yu kimpaxtoqniy.

9 Tejkan chuncha jalakjunil ex yucha tamakaul laka estado
Galilea.

Ni Jesús ixtißukxuyal la ixkßatankßan ni israelitas

taßan ixtamakay ixmoqltakßan

10 Astan tejkan taßalcha ixtßalaqaunin ni Jesús laka kßatan
ex ni yucha vachuß al. Jantu ixtakßatsay ni lapanakni, valißiy
ixtamaqsaqßanta. 11 Ni israelitas yußuncha ayaj ixtatßajun
lakxkaunan ni laka kßatan. Ixtalalhisakmiy:

—¿Toßoxtaycha katijuntayal ni anuß lapanaki?
12 Ni lapanakni va si ixtalhilakchiviniy ni yucha. Va saq

ixtalajuniy: “Ni yucha va qayntaun yu ox lapanaki junita.”
Yu alati ixtanajun: “Ni yucha va qayntaun yu tßajun jalakma-
kanun lhuu lapanakni.”

13 Ni lapanakni va si ixtatamaqsaqchiviniy, ixtatalhauniy
ixjalhachimoßonunkßan ni israelitas.

14 Tejkan ixpakltauncha ixßanta ni kßatan ex ni Jesús tanu-
chal ni ay lakatajtan. Aqtayl jalakmalaniy ni lapanakni. 15 Ni
israelitas tus taun talhilal, va ixtalajuniy siya yußuncha:

—¿Tas junitacha ni aniy lapanaki? Yucha ayaj lhuu jatala-
niti lhitßajun mas jantu katamoßol.

16 Chuncha ni Jesús jalajqaltayl, va jalakjunil:
—Tachun yu kitßin kmasuy jantu vamun kinchivinti kaval.

Va yu masuy ni kimPay yu kimalaqachal. 17 Taßayu yu maka-
putun yu Dios lhinajun ex yucha kakßatsayaß ni chivinti yu
kmasuy incha va kun Dios mintachal u incha va por kitßin
kilaqßaman. 18 Qayntaun lapanaki yu ixlaqßaman chiviniy va
najun katatoßoyal ni lapanakni. Pero kitßin va knajun katoßo-
yakal ni Dios yu kimalaqachal. Klhichiviniy yu laqsaval, jantu
kaklhitsukul talaqalhin.

19 ’Ni Moisés taxtaqnin ni uxiknan yu ixlhachimoßon Dios
pero jantu makßayatßik yu lhinajun ni anchanu lhachimoßon.
¿Ex valißiycha kilamaqniputunau?

20 Ex taqaltayl ni lapanakni, va tajunil:
—¿Tasßayucha maqniputunan? Ka va lay lhitßaßun

aqmoqxnuß.
21 Ex ni Jesús va jajunil:
—Va aqtauncha kmakal yu ay lhitapatsa la xajulchan

jastaknati, va xlhiyucha uxiknankßan tus tumpaj lhilatßik.
22 Laqsaval ni Moisés talhijunin kßaxvililichßukßupßuxnikßantßik
pero jantu kaminchal kun Moisés. Yu laqsaval minchal va kun
yu apalay maqancha kepayankßan ixtatßajun. Pero uxiknan mas
xajulchan jastaknati vachuß xvililichßukßupßuxniyatßik mintsßa-
lankßan. 23 Ayaj makßapßutßunatßik tacha yu lhinajun Moisés
xlhiyucha mas xajulchan jastaknati xvililichßukßupßuxniyatßik
qayntaun jasßatßa. ¿Ex valißiycha kilalukujlaniyau por kßuchßul
qayntaun lapanaki tejkan xajulchan jastaknati? 24 Jantu
kßamukßanitßik laqtaqal matichun lapanaki vamun por yu
laqtsßinatßik. Incha kßamukßanitßik laqtaqal kaval yu laqsaval.

Ni Jesús lhichiviniy toßoxtaycha minchal

25 Lati lapanakni yu ixtavilanal Jerusalén taßaqtayl talalhi-
sakmiy, va tanaul:

—¿Jantu kaval yu aniy lapanaki yu tatßajun lakxkaunan
para katamaqnil? 26 Chavay mas tßajun chivin la ixlakaßukxpu-
kßan ni lapanakni, yu lhachimoßonun jantu tußuchun tajuniy.

¿Ex vachu talhakapußan ni yucha va Cristo yu Dios lakßulata?
27 Ni kijnan ox kßatsayau taßan laqsaval minchal ni yucha.
Pero yu Cristo tejkan kaminaß jantu matichun kamispayaß
toßoxtaycha kaminanta, ex ka jantu yucha.

28 Tejkan qasmaklhi ni Jesús tacha ixtatßajun juninin, ex
aqtayl jalaqxaqalay pßaysni ancha ixpulakna laka ay lakatajtan,
va jalakjunil:

—Uxiknan ox kilamispayau, ox kßatsßayatßik toßoxtaycha
kminchal. Pero jantu kilaqßaman kakmil. Va kimPay kimala-
qachal. Yucha najun yu laqsaval pero yu uxiknan jantu
mispßayatßik. 29 Ni kitßin ox kmispay. Kmintachal kun yucha,
va yucha yu kimalaqachal kakmil aniy.

30 Ex astan lati ixtalaqxaqamaputun pero jantu matichun
kachßapal. Jantukaß ixlakachin julchan yu Dios laksaklhi para
katalhimaqchapul. 31 Qaynlhuu lapanakni talhakapußal.
Vachuß ixtanajun:

—¿Tas kunacha tejkan kaminaß ni Cristo? ¿Kamakayaß ni
yucha apalay lajßay axtoqnu xajantu yu aniy lapanaki?

Ni fariseos talaqxaqamaputun ni Jesús

32 Ni fariseos takßatsal ni lapanakni va chuncha ixtalhilak-
chiviniy ni Jesús. Chuncha ni yußuncha ali yu xaßukxtinin
kuras talhijunil yu xapolicias ni ay lakatajtan para kataßal
laqxaqamanan.

33 Ex ni Jesús naul:
—Kitßin jantucha paqlhuu kaktaulaß kun uxiknan. Niman

kaklaqßanchoqoyaß yu kimalaqachal. 34 Astan uxiknan kilalak-
xkauyau pero jantu lay kilatemayau. Jantu lay kapßinapitik
taßan kitßin kaktaulanta.

35 Chuncha ni israelitas aqtayl talalhisakmiy, va tanaul:
—¿Tas ancha kaßanacha ni yucha ni jantu lay katemayau?

¿Kalaqßanaß taßan tavilanal yu jantu israelitas kataval y
kalakmalaniyaß? 36 Kintajunan “Kilalakxkauyau pero jantu
kilatemayau.” Vachu najun “Jantu lay kapßinapitik taßan kitßin
kaktaulanta.” ¿Tis va suncha naunputun?

Ni Jesús lhichiviniy xkan yu lhitßajun jatsukunti

37 Tejkan va paqtauncha para kalal ni kßatan, tayal ni
Jesús, va pßays chivinil, va naul:

—Incha matichun oqputun xkan, kilaqmilcha ni kitßin ex
kaßoqlhicha. 38 Yu kilhakapußan yucha kunaß tacha najun la
ixchivinti Dios: “La xalhanuti kaxajtachal xkan yu xtaßa
jatsukunti.”

39 Tejkan chuncha naul ni Jesús va ixlhichiviniy ni Espíritu
Santo yu katalaqaßiyaß ni lapanakni yu katalhakapußanaß ni
yucha. Pero ni Jesucristo jantukaß ay ixmakakan xlhiyucha ni
Espíritu Santo jantukaß ixmin.

Ni lapanakni si putamin ixtanajun

40 Ixßalin lati lapanakni tejkan chuncha taqasmaklhi, va
ixtajuniy:

—Laqsaval, yucha va yu xalaqputeßeniß ixchivinti Dios.
41 Y yu alati ixtajuniy:
—Yucha ni Cristo yu lakßulata Dios.
Pero lati ixtanajun:
—Jantu yuß kaval ni Cristo. Ni Cristo jantu kamintachal

Galilea. 42 La ixchivinti Dios najun ni Cristo yu kaminaß va
ixpapanti David kunaß. Najun kaminaß tsukunuß laka putaulan
Belén taßan la ixputaulan ixjunita ni David yu maqancha
ixlhachimoßonun.

43 Chuncha ni lapanakni tatapulvaqlhi va por Jesús. 44 Lati
ixtalhißuxaßan laka pachßin pero jantu matichun kachßapal.

Ni jalhachimoßonun yußuncha jantu ixtalhakapußan ni Jesús

45 Ex yu xapolicias laka ay lakatajtan taminchoqolcha taßan
ixtayanal ni fariseos ali ni xaßukxtinin kuras. Va talhisakmil:

—¿Valißiycha jantu kßalhitßantßik?
46 Chuncha ni policias taqaltayanal, va tanaul:
—Jantu aqtaun matichun lapanaki chiviniy tacha yu aniy

lapanaki.
47 Ex ni fariseos tanaul:
—¿Ex yu uxiknankßan vachucha tamakanutan ni yucha?

48 Jantu matichun jalhachimoßonuß lhakapußan. Vachuß ni
kijnan yu fariseos kuntau jantu klhakapußanau. 49 Vamun
talhakapußan ni valißiy lapanakni yu jantu tamispay ixlhachi-
moßon ni Moisés. Yußuncha kalakmukßanikanaß maqanlqajnati.

50 Ex ni Nicodemo yu aqtauncha laqkilal ni Jesús lakapu-
tsßisni va jalakjunil:

30 SAN JUAN 7



51 —La kilhachimoßonkßan najun ni jantu lay valißiy kßamu-
kßanin laqtaqal qayntaun lapanaki. Pßunaj maqskßiniy kaßas-
maktßi yu najun ex kßalaqtsßintßanuyeße incha makal laqtaqal.

52 Ex tanaul ni ixtßafariseos:
—¿Ex yu uxintßi vachu va machaqaß Galilea kßatßi? Kßalanin

ixchivinti Dios ex ancha kßalaqtsßineße ni jantu matichun yu
xalaqputeßeniß ixchivinti Dios kaminchal Galilea.

[53 Ex astan tataxtul lakapulakchivin, va taßanchoqol por
qayntamin la ixchaqakßan.,78

Qayntaun maqtaqalhiniß xanati

8
1 Ex astan ni Jesús alcha lakataun aspajun yu junkan
Xaßaspajun Olivos. 2 Tejkan ixtunkuminta ni Jesús al laka

ay lakatajtan, ancha tachun ni lapanakni talaqßanßol. Taulalcha
la ixpulakna ni laka ay lakatajtan ex aqtaylcha jalakmalaniy.

3 Ex yu fariseos ali ni lapanakni yu ixtamasuy ixlhachi-
moßonkßan ni israelitas, yußuncha talhiminil qayntaun xanati
yu tatemal makanaß laqtaqal, tßatamal qayntaun yu jantu ixapay
kaval. Tamaqayaul ixtanßajna taßan ixtayanal ni lapanakni.
4 Ex tajunil ni Jesús:

—Jamalaniniß, ni aniy xanati yucha temakal makanaß
laqtaqal kun yu jantu ixapay kaval. 5 La ixlhachimoßon ni
Moisés ancha lhinajun kalaklakatßalmakal xanatin yu chuncha
talay. Yu uxintßi, ¿tas naßuncha?

6 Chuncha tamakal va para lay katatislajmal ni Jesús. Pero
yucha taqayntal, aqtayl jatsßoqnun lakatßun kun ixmakaß.
7 Vananaj ixtataylhaanita lhisakminin, ex tayal ni Jesús
jalakjunil:

—Xaqayntaun uxiknan yu jantu kalhitsukul talaqalhin
yucha pßunaj katanqalhunil chiyux y katßalal.

8 Ex aqtaun taqayntachoqol ni Jesús, taylhaßal jatsßoqnuß
lakatßun la ixmakaß. 9 Tejkan chuncha taqasmaklhi tacha
jalakjunil ni Jesús ex taßaqtaylcha taßan por qayntamin. Yu
tapßulßal va yu xapaynincha ixtajunita tus taßanßolcha. Ex ni
Jesús laqtsßil ni va xßamancha tamakaul ni xanati. 10 Chuncha
tayal, va junil ni xanati:

—¿Tas ancha tayanal ni lapanakni? ¿Jantucha matichun
kamukßanin laqtaqal?

11 Ex naul ni xanati:
—Jantucha matichun.

Ex naul ni Jesús:
—Kitßin vachu jantu kakmukßaniyan laqtaqal. Kßapiticha.

Jantucha kßamaqtßaßalhin.]

Ni Jesús yucha va ixmaklkukßan

ni lapanakni aniy lakamunukpaß

12 Astan ni Jesús aaqtaun jalaqxaqalachoqol ni lapanakni,
va jalakjunil:

—Kitßin va ixmaklkukßan ni lapanakni kunita. Ex yu kintßa-
minaß kalhitsukuyaß ni maklku yu kaxtaqniyaß jatsukunti. Ex
jantucha aqtaun katijuntayayaß laka putsßisni.

13 Ex tajunil ni fariseos:
—Va milaqßaman tßaunkßan lhichivinka. Jantu laqsaval

kaval yu naßun.
14 Ni Jesús jaqaltaychoqol, jalakjunil:
—Mas va kilaqßaman klhichivinkan, pero yucha laqsaval

yu knajun. Kitßin ox ijkßatsay toßoxtaycha kmintachal, vachuß
toßoxtaycha kajkßanchoqoyaß. Yu uxiknan jantu kßatsßayatßik.
15 Uxiknan mukßayatßik laqtaqal tacha tamukßay yu valißiy
lapanakni. Ni kitßin jantu matichun kmukßaniy laqtaqal.
16 Incha kitßin kakmukßal laqtaqal yucha kaval yu laqsaval,
jantu kilaqßaman kakmukßal. Ni kimPay yu kimalaqachal,
yucha va chßantaun kun kitßin. 17 La milhachimoßonkßan ancha
najun incha qayntßuy talhitaulay tußuchun, y va taun tanajun,
ex chun lay kßalhakßapßupßi. 18 Chuncha kitßin va klhitaulay yu
knajun y vachuß alin aqayntaun yu lhitaulay kun kitßin. Yucha
va kimPay yu kimalaqachal.

19 Ex tajunil:
—¿Tas ancha vil ni mimpay?
Ex ni Jesús jaqaltayanal, jalakjunil:
—Uxiknan jantu kilamispayau ni kitßin, vachu jantu

mispßayatßik yu kimPay. Incha kilamispau ni kitßin ex vachu
kßamispßatßik ni kimPay.

20 Ni Jesús tejkan chuncha naul va ixtßajun masun laka ay
lakatajtan taßan maqxtaqkan ofrenda. Jantu matichun kalhaßal
laka pachßin, jantukaß ixlakachin ixjulchan tejkan Dios
kanaunaß.

Ni Jesús najun ni taßan kaßanaß,

yußuncha jantu lay kataßal

21 Ni Jesús jajunchoqol:
—Kitßin kajkßanacha. Yu uxiknan kilalakxkauyau pero

kßaniyapitik la mintalaqalhinkßan. Taßan kitßin kajkßanaß
uxiknankßan jantu lay kapßinapitik.

22 Ex ni israelitas talajunil siya yußuncha:
—¿Ex va maqniputunkan ixlaqßaman? Ka va lay xlhiyucha

najun: “Taßan kitßin kajkßanaß uxiknankßan jantu lay
kapßinapitik”.

23 Ex ni Jesús jalakjunchoqol:
—Uxiknan untßatßik xalapanakni yu aniy lakamunukpaß,

pero kitßin kminchal laktßiyan. Uxiknan va aniy lakamunukpaß
aqtßaynitßik tsukunun, pero kitßin jantu aniy kajkßaqtaynil.
24 Xlhiyucha klajuniu ni uxiknan kßaniyapitik la mintalaqa-
lhinkßan. Incha jantu kilalhakapußaniyau tejkan klajunau
taßayucha kunita ex kßaniyapitik la mintalaqalhinkßan.

25 Ex tajunil ni Jesús:
—¿Tasßayucha kßatßi ni uxintßi?
Ex ni Jesús jalakjunil:
—Kitßin kunita vachu chun tacha klajunau. 26 Ni kitßin ayaj

lhuu chivinti lay kaklalhichiviniu ni uxiknan vachu pulhuu
milaqtaqalkßan lay klamukßaniyau. Yu kimalaqachal yucha
jantu aqtaun jalaklkanan y yu kijunil va yucha klajunchoqoyau.
Xlhiyucha yu klajunau kitßin, yucha jantu jalaklkanti kaval.

27 Ni lapanakni jantu katamalaqasil ni va ixPay Dios
ixtßajun lhichivin ni Jesús. 28 Ex naul ni Jesús:

—Tejkan kilamukßayau talman ni kitßin yu kval Sasßatßa
Lapanaki, exnicha kilamispayau taßayucha kunita. Ni kitßin
jantu aqtaun kmakay tußuchun kilaqßaman. Vamun knajun ni
chivinti yu kimPay Dios kimasunil. 29 Ni kimPay yu kimalaqa-
chal yucha alinta kun kitßin. Kitßin si kmakay yu lakanajun ni
yucha, xlhiyucha jantu aqtaun kimakajun keßeman.

Yu sasßatßan Dios ali yu tatapatsaniy talaqalhin

30 Tejkan ni Jesús chuncha naunßol ex ayaj qaynlhuu talha-
kapußal ni yucha.

31 Ni Jesús jalakjunil ni israelitas yu talhakapußal:

—Incha uxiknan ox katßaylhipßiniyapitik chuncha tacha
chavay xaßasmatßatßik kinchivinti, ex laqsaval kilapanakni
kaßunapitik, kßalaniyapitik yu klamasuniyau. 32 Chuncha
kßamispßayapitik ni chivinti yu laqsaval, ex yucha oxamaktaun
katamakayan.

33 Chuncha taqaltayl ni yußuncha, tajunil:
—Kijnan va lapanakni kuntau yu kminchaßau kun

Abraham. Oxamaktaun kuntau, jantu aqtaun kaßalil
kißukxtinkßan. ¿Valißiycha naßun ni oxamaktaun kajkunau?

34 Ex ni Jesús jaqaltaychoqol, va jalakjunil:
—Vas klajunau ni lapanakni yu tamaqtaqalhinin, yußuncha

ixßukxtinkßan va yu talaqalhin. 35 Qayntaun oqxtamati yu
ixnavin ixßukxtin yucha jantu lay tsukußalhiy la ixchaqaß
ixßukxtin tacha ixlapanaki kaval. Pero yu sasßatßan ni ukxtin
yußuncha chun lay ancha tataulßalhiy mas va tavanancha
kaval. 36 Chavay incha yu istsßal mißukxtinkßan oxamaktaun
katamakan ex laqsaval oxamaktaun kaßunapitik. 37 Kitßin ox
ijkßatsay ni va kun Abraham tßanchßipitik pero jantu laßaßiya-
tßik kinchivinti, xlhiyucha kilamaqniputunau. 38 Tachun yu
kchiviniy va si yu kimasunil kimPay. Yu uxiknan makßayatßik
va yu tamasunin mimpaykßan.

39 Ex tanaul ni israelitas:
—Kijnan va Abraham yu maqancha kimpaykßan junita.
Ex ni Jesús jalakjunil:
—Incha laqsaval ni Abraham maqancha mimpaykßan ixval,

ex kßatßißukxuntßayatßik tacha ixtißukxuntayay ni yucha. 40 Pero
uxiknan mas klajuntaucha ni va Dios yu laqsaval kimasunil,
aqtsßiyaj kilamaqniputunau. Ni Abraham jantu aqtaun chun
kamakal. 41 Uxiknan vananaj chun makßayatßik tacha yu
makay mimpaykßan.

Ex tanaul ni yußuncha:
—Kijnan jantu aqchunan kajkuu, va qayntaun yu kimPay-

kßan yucha va Dios.
42 Ex ni Jesús jalakjunil:
—Incha laqsaval ni Dios mimPaykßan kaval ex kilaßachaniu

ni kitßin, ni kitßin va kun Dios kmintachal. Chavaycha aniy
kvil pero jantu kakmil kilaqßaman, va Dios kimalaqachal.
43 ¿Valißiycha jantu malaßasiyatßik yu klajunau? Va jantu tama-
qamayan kaßasmaktßik, va xlhiyucha. 44 Yu mimpaykßan va
aqmoqxnuß junita, va makßayatßik yu yucha maqamay. Yucha

junita jamaqniniß tus tejkan pußaqtaynichal lakamunukpaß.
Yucha vamun lhipaßiniy yu jalaklkanti, jantu lay najun yu
laqsaval. Tejkan jalaklkanan yucha va ixkilchuncha. Yucha va
jalaklkanaß junita y va yucha xajapay tachun yu jalaklkanti.
45 Kitßin klhichiviniy yu laqsaval, xlhiyucha uxiknan jantu
kilalhakapußaniyau. 46 Ni uxiknan jantu matichun lay kalhi-
taulal ni kitßin klhitßajun talaqalhin. Chavay incha kitßin
klhichiviniy yu laqsaval, ¿ex valißiycha jantu kilalhakapußa-
niyau yu knajun? 47 Yu laqsaval ixnavin Dios yucha qasmatßa
ixchivinti Dios. Uxiknan jantu ixnavin Dios kaßuntßik, xlhiyucha
jantu asmakpßutßunatßik ixchivinti Dios.

Ni Cristo aqtsßiyajcha ixßalin

48 Ex chuncha tajunil ni israelitas:
—Kijnan klajuniu ni uxintßi va qayntaun machaqa kßatßi

Samaria. Klajuniu ni uxintßi va laqtanuyan laqataun aqmoqxnuß
y va laqsaval.

49 Ex naul ni Jesús:
—Kitßin jantu kaklhitsukul aqmoqxnuß. Kitßin yu kmakay va

ktoßoyay ni kimPay, pero uxiknan jantu kilatoßoyayau ni kitßin.
50 Jantu klalhijunau kilatoßoyau ni kitßin pero alin qayntaun
yu lhinajun kaktoßoyakal. Yucha va Dios yu lay mukßay
laqtaqal. 51 Kitßin vas klajunau. Matichun lapanaki yu makay
kuenta kinchivinti yucha jantu aqtaun kaniyaß.

52 Ex tajunil ni israelitas:
—Chavay ox ijkßatsayau ni uxintßi laqsaval lhitßaßun

aqmoqxnuß. Ni Abraham ali yu ixtalaqputeßey ixchivinti Dios
maqancha yußuncha si tanil. Ex uxintßi, ¿valißiycha naßuncha ni
yu kamakayaß kuenta minchivinti yucha jantu aqtaun kaniyaß?
53 ¿Apalaycha ay kßatßi ni uxintßi xajantu yu kimpaykßan
Abraham yu maqancha nil? Vachu yu maqancha ixtalaqputeßey
ixchivinti Dios tanitacha. ¿Tasßayucha lhilakßan ni uxintßi?

54 Ni Jesús jaqaltaychoqol, jalakjunil:
—Yu va kitßin kilaqßaman kaktoßoyakal ex jantu tußuchun

xtapal kaval kintoßoyaka. Pero yu kintoßoyay kitßin va kimPay.
Yucha naunatßik va miDioskßan junita. 55 Yucha jantu mispßa-
yatßik pero kitßin ox kmispay. Incha kitßin kaklajuniu jantu
kmispay ex kakval tacha qayntaun jalaklkanaj lapanaki vachu
va chun tacha uxiknan. Pero kitßin laqsaval kmispay y kmakay
kuenta ixchivinti. 56 Ni mimpaykßan Abraham yu maqancha

ixtßajun ayaj lhißachantajul tejkan kßatsal ni kalaqtsßinaß ni
julchan tejkan kitßin kakminaß. Tejkan chuncha laqtsßil ayaj
lhißachantajul.

57 Ex tajunil ni israelitas:
—Jantukaß malaqchßipßiniy cincuenta mijachßitin.

¿Valißiycha naßuncha uxintßi mispßay ni Abraham?
58 Ex ni Jesús jalakjunchoqol:
—Kitßin ktßajun mas va tavanancha, mas tejkan jantukaß

istsukuy ni Abraham.
59 Ex nimancha tasaklhi chiyux para katalakatßalmal ni

Jesús. Pero ni yucha niman tsßalaj tamaqsaqlhi. Astan chßapal
ixlakatin, taxtulcha ni laka ay lakatajtan, va alcha.,89

Ni Jesús malakavanil qayntaun

laßachßix yu chuncha tsukul

9
1 Chuncha taßan ixtßajun tapasanaß ni Jesús ancha laqtsßil
qayntaun laßachßix yu chuncha tsukul. 2 Ex ixtßaltanan yu

ixjalakmalaniy talhisakmil, tajunil:
—Jamalaniniß, ¿valißiycha tsukulcha laßachßix ni aniy

lapanaki? ¿Va por ixtalaqalhin ixpay ali ixnati o va por ixta-
laqalhin ni yucha?

3 Chuncha ni Jesús jalakjunil:
—Jantu por ixtalaqalhinkßan ixpay ali ixnati kaval, nisin

por ixtalaqalhin ni yucha. Va para lay kamasukal ixlhitapatsa
ni Dios. 4 Tejkan vananaj tunkujunta ex lay tapatsakan pero
tejkan putsßista jantucha lay. Vachu va chun chavaycha
maqskßiniy kamakau ixlhitapatsa yu kimalaqachal. Astan
kaminaß ni japutsßisniß tejkan jantucha matichun lay katapa-
tsayaß. 5 Chavaycha vananaj ktijuyal aniy lakamunukpaß ex
chuncha kalakmapulkulnita xalapanakni lakamunukpaß.

6 Tejkan chuncha naunßol ni Jesús, ex aqchujßul lakatßun.
Aqtayl makay pulßan kun ixchujßuti ex lhilakpuxapal ni
laßachßix.

7 Ex junil ni laßachßix:
—Chavay kapßinchßiycha oqxpuchaßaß lakxkan yu junkan

Siloé (yucha naunputun yu malaqachakanta).
Ex ni laßachßix alcha oqxpuchaßaß. Tejkan minchoqolcha va

oxicha ixjalakavanan. 8 Chuncha ni ixtßamachaqan ali tachun
yu ixtalaqtsßin taßan ixtaulay ixpuskßin limosna, yußuncha si
ixtalalhisakmiy siya yußuncha:

—¿Ni aniy lapanaki jantu yuß yu ixtaulay ixpuskßin
limosna?

9 Lati ixtanajun:
—Va yucha junita.
Pero lati ixtanajun:
—Tasuy tacha yucha pero jantu yuß kaval.
Pero ni laßachßix yucha ixnajun:
—Chun, va kitßin kunita.
10 Ex talhisakmil va tajunil:
—¿Ex tas laycha pßalakßavanan?
11 Ex ni laßachßix jaqaltayanal, va jalakjunil:
—Qayntaun lapanaki yu junkan Jesús makal pulßan y

kilhilakpuxapal la kilaqchul, ex astan kijunil: “Kßapßinchßiy
laqapußan la xalakxkan Siloé, ancha kßaßoqxpßuchßaßayeße.”
Ex kitßin niman kßal. Tejkan kßoqxpuchaßal ex klakavanalcha.

12 Chuncha aqtaun talhisakmichoqol, va tajunil:
—¿Toßoxtaycha yal ni anchanu lapanaki?
Ex yucha naul:
—Jantu ijkßatsay toßoxtaycha yal.

Yu fariseos talhisakmil ni laßachßix

taßayucha malakavanil

13 Ex astan ni lapanaki yu laßachßix ixjunita, talhaßal taßan
ixtayanal ni fariseos.

14 Ni anchanu julchan tejkan ni Jesús laßoxinil kun pulßan
ixlaqchul ni laßachßix va xajulchan jastaknati ixjunita. 15 Ex ni
fariseos talhisakmichoqol tas palakavanalcha. Ex jalakjunil ni
laßachßix:

—Ni lapanaki yu kimalakavanil yucha kimukßanil pulßan la
kilaqchul, ex kimalaqachal oqxpuchaßaß, ex kßaqtayl
klakavanan.

16 Lati ni fariseos tanaul:
—Yu malakavanil ni aniy lapanaki yucha jantu kaminchal

kun Dios, jantu toßoyay xajulchan jastaknati.
Chuncha yu alati vachu tanaul:
—Pero incha va maqtaqalhini lapanaki junita, ¿ex tas

laycha kapumakal lajßay axtoqnuß?
Chuncha alil laßatßuy jatapastakßati siya yußuncha.
17 Ex aqtaun talhisakmil ni lapanaki yu laßachßix ixjunita,

va tajunil:

—Chavay ni lapanaki yu malakavanin, ¿tas lhilaycha ni
uxintßi?

Ex jaqaltayanal yu laßachßix ixjunita, va naul:
—Kitßin knajun ni yucha va qayntaun yu laqputeßey ixchi-

vinti Dios.
18 Ni anchanu israelitas jantu ixtalhakapußan ni yucha yu

laßachßix ixjunita y chavay laycha lakavanan. Xlhiyucha tajun-
taßinil ixpay ali ixnati. 19 Ixtalhisakmin ni yußuncha, va tajunil:

—¿Yucha ni aniy ni mintsßalkßan? Naunatßik ni va laßachßix
tsukul. ¿Ex tas pulaycha lakavanan?

20 Yu ixpay ali ixnati tanaul:
—Kijnan ox ijkßatsayau ni va yucha ni kintsßalkßan y yucha

va laßachßix tsukul. 21 Pero jantu kßatsayau tas laycha palaka-
vanal. Vachu jantu kßatsayau taßayucha laßoxinil ixlaqchul. Lay
kßalhisakmitßik ni yucha. Yucha jantucha sßatßa kaval. Yucha
lay katajunan tas laycha palakavanal.

22 Yußuncha ixtatalhanan, xlhiyucha chuncha tanaul. Ni
xalajßaynin israelitas chßantauncha ixtamakata ixjatapastakßat-
kßan. Ixtanajun incha matichun kalhakapußal ni Jesús va yu
Cristo junita, yucha katatinaqxtul laqa chaqaß taßan ixtataqxtoßa
ni lapanakni. 23 Xlhiyucha tanaul ni ixpay ali ixnati: Jantucha
sßatßa kaval y lay kßalhisakmitßik ni yucha.

24 Ni israelitas aqtaun tajuntaßichoqol ni lapanaki yu
laßachßix ixjunita, va tajunil:

—La ixlakaßukxpuß ni Dios kilalhitaulniu yu laqsaval.
Kijnan ox kmispayau ni anchanu lapanaki yu palay makan,
yucha ayaj maqtaqalhini lapanaki junita.

25 Ex jaqaltayl ni lapanaki yu laßachßix ixjunita, va jalakjunil:
—Kitßin jantu ijkßatsay incha va maqtaqalhini lapanaki

junita. Vamun ijkßatsay ni kitßin va laßachßix xajkunita y
chavay laycha klakavanan.

26 Chuncha aaqtaun talhisakmichoqol, va tajunil:
—¿Tas makancha? ¿Tas pumalakavanincha?
27 Ex naul ni laßachßix:
—Kitßin klajuntaucha pero jantu kilalhakapußaniu kinchi-

vinti. ¿Valißiycha naunatßik aaqtaun klajunchoqoo? ¿Vachu va
tßaßuxapßinatßik ni yucha?

28 Chuncha ox talaktußul, va tajunil:
—Uxintßi maqamayan katßapiti ni anchanu lapanaki. Kijnan

vamun Moisés kintamaqamayan kaktßaßau. 29 Ni Moisés yucha

ijkßatsayau ni laqsaval tßachivinil Dios pero ni anchanu lapanaki
yucha jantu kßatsayau toßoxtaycha minchal.

30 Chuncha ni laßachßix jaqaltayl, va jalakjunil:
—Tus vak ijkßatsan. Naunatßik ni uxiknankßan jantu kßatsßa-

yatßik toßoxtaycha minchal, pero ni kitßin kimalakavanil.
31 Laqsaval ox kßatsayau ni Dios yucha jantu qalasmakputun
yu maqtaqalhinin. Yucha jaqalasmatßa vamun yu tatoßoyay y
tamakay yu lhinajun. 32 Jantu aqtaun kßatsayau matichun yu
lay kakßuchßul yu laßachßix katsukul. 33 Ex chuncha yu anu
lapanaki incha jantu kaminchal kun Dios ex jantu lay tußuchun
kamakal.

34 Ex tajunil ni laßachßix:
—Uxintßi tsßukßu kun lhuu talaqalhin, ex chavay ¿va uxintßi

kilamalaniputunau ni kijnan?
Ex chuncha va nimancha tatinaqxtul ni laqa chaqaß taßan

ixtataqxtoßa ni israelitas para jantucha katanuchoqol.

Ni lapanakni yu jantu tamispay Dios

va tacha laßachßixin tajunita

35 Ni Jesús niman kßatsal ni lapanaki yu laßachßix ixjunita
ixtatinaqxtutacha laqa chaqaß taßan ixtataqxtoßa ni israelitas.
Ex tejkan paxtoqlhi va lhisakmil:

—¿Uxintßi lhakßapßupßin yu val Sasßatßa Lapanaki?
36 Ex qaltayl, va junil:
—Jalhachimoßonuß, kßißun tasßayucha junita para lay

kaklhakapußal.
37 Ex junil ni Jesús:
—Uxintßi mispßaycha y laqtsßintßacha. Va kitßin kunita yu

chavaycha ktßaßun tßachivin uxintßi.
38 Ex ni laßachßix va taßaqtsoqoqtalcha taßan ixyal ni Jesús,

va junil:
—Ox klhakapußanan ni uxintßi, Jalhachimoßonu kßatßi.
39 Ex naul ni Jesús:
—Kitßin kchil ni aniy lakamunukpaß va para lay kamukßa-

nikal ixlaqtaqalkßan yu tapaxtoqniy. Chuncha kmil para
kaklaqlaßoxinil ixlaqchulkßan yu laßachßixin. Vachu yu ox
talakavanan para kataßakxajchal tacha laßachßixin por jantu
kintalhakapußan.

40 Lati ni fariseos yu ancha ixtayanal tejkan taqasmaklhi
tacha naul ni Jesús ex talhisakmil, tajunil:

—¿Ex kijnan vachuß va laßachßixin kuntau?
41 Chuncha jaqaltayl ni Jesús, jalakjunil:
—Incha laßachßixin kaßuntßik, ex jantu tußuchun laqtaqal

kßamukßanikßantßik. Pero naunatßik ox jalakßavananatßik.
Xlhiyucha mukßanikßanatßik milaqtaqalkßan.,910

Qayntaun xalhistaknaß borregos

10
1 Chuncha ni Jesús jalakjunil:
—Laqsaval klajunau incha matichun lapanaki tanuy

ixpulakna laka korral pero incha jantu putanuy taßan yal
xapuerta ex ni yucha va alhavanaß junita, laqatapßasta maxtuy
yu jantu ixnavin. 2 Yu putanuy taßan yal xapuerta ex ni yucha
va yu xalhistaknaß borregos. 3 Ancha qayntaun malaqltißaniy
xapuerta para katanul. Ex laktßasaniy la ixtaqaßutkßan laqatamin
ni borregos. Yußuncha niman taqasmatßa ixchivinti para kalak-
maxtul laka korral. 4 Tejkan lakmaxtußojoy tachun yu ixnavin
ex japßulaycha ni yucha. Tachun tatßaßan, va taqalmispay
ixchivinti. 5 Pero tejkan jalaktßasaniy aqayntaun yu jantu tami-
spay, ex jantu taqalasmatßa, jantu tatßaßan. Jantu taqalmispay,
xlhiyucha va niman talajqosmajßan.

6 Ni Jesús chuncha jalakjunil ni fariseos pero yußuncha
jantu katamalaqasil.

Ni Jesús ox jalaklhistakßa ixlapanakni

tacha ixborregos kataval

7 Ex aaqtaun ni Jesús jalakjunil:
—Laqsaval klajunau, ni kitßin va xapuerta kunita taßan lay

taputanuy ni borregos. 8 Tachun yu pßunaj takilachil, yußuncha
va alhavanan ixtajunita. Ixtaßalhaumaxtuputun yu jantu

ixnavinkßan kaval, pero ni borregos jantu kataqalasmaklhi.
9 Ni kitßin va xapuerta korral kunita. Taßayuß yu kaputanuyaß
taßan yal xapuerta, yucha kalaqtaxtuyaß. Kajunaß tacha laqa-
taun borrego yu lay tanuy y lay taxtuy ni laka korral, lay
temay yu kaßuputul.

10 ’Yu alhavanaß yucha min vamun para kaßalhavanal,
vachu para kamaqninil y para kalaktßilhininßol. Kitßin kminta
va para laqsaval lay katalhitsukul yu ox jatsukunti y para
katalhaval yu achati la ixjatsukuntikßan. 11 Ni kitßin ox xalhi-
staknaß borregos kunita. Yu ox xalhistaknaß borregos, yucha
maqxtaßa ixjatsukunti para ox katatsukul. 12 Pero qayntaun
oqxtamati yu mapalkan jantu ixnavin kaval ni borregos.
Xlhiyucha tejkan min yu maqtaliß, ex yucha niman takyajuy.
Ex yu maqtaliß jalakchßapayachal ni borregos y valißiy tßikl
taputaukßay. 13 Chuncha ni anchanu lapanaki jalakmakauntij-
laycha. Yucha jantu makay kuenta ni borregos, vamun yu
ixlhilhajati makay kuenta.

14 ’Kitßin kunita yu laqsaval ox xalhistaknaß borregos. Ox
klakmispay kiborregos, vachu yußuncha ox kintamispay.
15 Vachu chun tacha kimPay ox kimispay ni kitßin, kitßin vachu
ox kmispay ni yucha. Kitßin kmaqxtaßa ketsukunti para ox
katatsukul ni kiborregos. 16 Vachu klhitßajun alati borregos
yu jantu xanavin aniy laka korral kataval. Yußuncha vachu
maqskßiniy kaklaklhimil. Kintatoßoyayaß, va oqxlaqtaun
kaßalinaß laka korral. Va qayntaun xalhistaknaß kunaß.

17 ’Kitßin kmaqxtaßa ketsukunti para kaknil ex astan kakla-
qaßichoqol ketsukunti. Xlhiyucha yu kimPay ayaj kißachaniy.
18 Jantu matichun lay kimaxtuniy ketsukunti. Va kitßin
kmaqxtaßa kilaqßaman. Kitßin lay kmaqxtaßa, vachuß lay
kaklaqaßichoqoyaß. Va chuncha kilhijunil kimPay.

19 Tejkan chuncha taqasmaklhi ni israelitas va nimancha
tumpaj taval. 20 Lati tanaul:

—Ni yucha ka va aqmoqxnuß lhitßajun la ixjatsukunti,
vachu va lokoj. ¿Valißiycha makßayatßikcha kuenta yu najun?

21 Pero yu alati tanaul:
—Jantu chiviniy tacha kalhitsukul aqmoqxnuß. Laqataun

aqmoqxnuß jantu lay kalakmalakavanil yu laßachßixin.

SAN JUAN 10 41



Ni israelitas talaktanchaniy yu makay ni Jesús

22 Ancha Jerusalén lhikßasnin ixjunita tejkan yu ancha
machaqan va ixtatßajun makaninin xakßatan yu ay lakatajtan.
23 Ni Jesús va ixtijuyal la ixlhimaqspaß laka ay lakatajtan taßan
ixjapuchßanan Salomón. 24 Ex ancha tamalaqachoqoxnul ni
israelitas va aqtayl talhisakmiy, va tajunil:

—¿Tasvanancha kilalhitaulniyau yu laqsaval? Incha va
uxintßi ni Cristo yu lakßulatan ni Dios chavaycha va aqtauncha
kilajuniu.

25 Ex jaqaltayl ni Jesús, jalakjunil:
—Kitßin klajuniucha pero jantu kilalhakapußaniyau. Tachun

lajßay axtoqnuß yu kmakay la ixtapßasta ni kimPay ancha ox
tasuy para lay kilapumispau. 26 Uxiknan jantu kiborregos
kßaßuntßik xlhiyucha jantu lhakßapßupßinatßik. 27 Yu kiborregos
yußuncha kintaqalmispay. Kitßin vachuß klakmispay ni yußuncha,
va kintatßaßan ni kitßin. 28 Kitßin klaqxtaqniy jatsukunti yu jantu
aqtaun kamißoyaß. Yußuncha jantu aqtaun kataniyaß, vachu
jantu aqtaun matichun kimaxtuniyaß la kimakaß. 29 Va kimPay
yu kimaqxtaqnil, vamun yuß ay junita. Jantu matichun lay
maxtuniy la ixmakaß. 30 Yu kimPay Dios ali kitßin va taun
kuntau.

31 Ex ni israelitas aaqtaun talakasakchoqol chiyux para
katalakatßalmal.

32 Pero ni Jesús jalakjunil:
—Kun ixtapßasta kimPay kitßin klamasuniu lhuu axtoqnuß

yu lajßay lhitapatsa. ¿Ex tisuncha yu klamasuniu yu
kilalhilakatßalmaputunau?

33 Chuncha ni israelitas taqaltayl, va tajunil:
—Kijnan jantu klalhilakatßalmayau por yu lajßox lhitapatsa

yu makßatßi. Va klalhilakatßalmayau por minchivinti. Chuncha
tacha naßun ayaj tßapßasaniy ni Dios. Uxintßi valißiy lapanaki
kßatßi pero makßakßan milaqßaman tacha Dios kßaßuntßi.

34 Ni Jesús jalakjunil:
—La mimpalhachimoßonkßan ancha tsßoqkanta yu najun

inchine: “Kitßin klajuniu ni uxiknan va dioses untßatßik.” 35 Yu
tsßoqmukßakanta la ixchivinti Dios va si laqsaval. Ancha Dios
jalakjunil dioses ni anchanu lapanakni yu jalaqmalaqachanil
ixchivinti. 36 Dios kilaksaklhi para kimalaqachal kakmil aniy
lakamunukpaß. ¿Ex valißiycha kilajunaucha ni kitßin va ktßajun

tapasaniniß ni Dios vamun por yu klajunau ni kitßin va Sasßatßa
kunita? 37 Incha kitßin jantu kmakay ixlhitapatsa kimPay ex
jantu maqskßiniy kilalhakapußaniu yu klajunau. 38 Pero kitßin
aqtsßiyaj va kmakay ixlhitapatsa ni kimPay. Ex mas jantu kila-
lhakapußaniyau yu klajunau, maqskßiniy kilalhakapußaniu
tejkan laqtsßinatßik ni lhitapatsa yu kmakay. Chuncha lay ox
kßatsßayatßik ni kimPay va chßantaun junita kun kitßin y kitßin
vachuß chßantaun kunita kun yucha.

39 Ex aaqtaun ixtalaqxaqamaputunchoqoy ni Jesús, pero
tamaqanqoslhi.

40 Ex anchoqolcha aaqtaun tus taßan takuktachal xalaßaxkan
Jordán taßan Juan pßunaj ixmaqchajßavanan. Ex ancha taul-
chalcha. 41 Ancha qaynlhuvaj lapanakni ixtalaqminta ni Jesús,
va tanaul:

—Ni Juan yucha jantu kamasul yu lajßay axtoqnuß, pero
tachun yu naul tejkan lhichivinil ni Jesús va si laqsaval val.

42 Chuncha qaynlhuu lapanakni talhakapußal ni Jesús.,1011

Ni Lázaro nilcha

11
1 Ixßalin qayntaun lapanaki yu ixtaqanßay yu ixjunkan
Lázaro. Va machaqaß Betania ixjunita taßan ixputau-

lankßan ixjatßalapanakni yu junkan María ali Marta. 2 Ni
anchanuß María vachu va yuß yu lhilakxapanil yu sßejenße la
ixchßajaß ni Jalhachimoßonuß Jesús ex malakxixinil kun ixßaji.
3 Chuncha ixlaßatßuykßan jatßalapanakni tamalaqachanil
chivinti ni Jesús. Tajunil:

—Jalhachimoßonuß, chavay ni mißamigo taqanßay.
4 Ni Jesús tejkan qasmaklhi va naul:
—Yu aniy taqanßati chßapata jantu kaßaqxajtachal ixlhinin.

Va para kamasukal ixßayaxtu ni Dios, vachu kißayaxtu ni kitßin
yu isTsßal kunita.

5 Ni Jesús ayaj ixlakpaxkay ni Marta ali ixtßalapanaki ali
Lázaro. 6 Pero vananaj taqmaqal paqtßuy ancha taßan ixvil mas
tajunilcha ni Lázaro taqanßay. 7 Ex astan jalakjunil yu
ixjalakmalaniy:

—Chavay kaßanchoqoocha aaqtaun ni Judea.
8 Ex yu ixjalakmalaniy tajunil:
—Jamalaniniß, jantukaß paqlhuu jun yu machaqan Judea

ixtalakatßalmaputunan para katamaqnin. ¿Ex aaqtauncha
uxapßinchßoßoy?

9 Ex jalakjunil ni Jesús:
—Taun julchan lhitßajun laqakautßuy hora. Yu tijuyal

tunkuj yucha jantu aystukkan, va lakavanan taßan alin
xamaklku lakamunukpaß. 10 Pero yu tijuyal lakaputsßisniß
yucha aystukkan, va tsßanqaniy maklku.

11 Ex astan naul:
—Ni kißamigojkßan Lázaro chavaycha ltatay pero kteßen

maqloßonuß.
12 Yu ixjalakmalaniy tajunil:
—Jalhachimoßonuß, incha valißiy ltatay, ex chun palay

kajunchoqoyaß.
13 Tejkan naul ni va ltatay yucha naunputun ni Lázaro

ixnitacha. Ixtßaltanan yu ixjalakmalaniy, yußuncha talhilal
valißiy ltatati ixlhichiviniy. 14 Ex ni Jesús va aaqtauncha vas
jalakjunil para katamalaqasil:

—Ni Lázaro yucha nitacha. 15 Chavaycha kitßin ayaj
klhißachantajuy ni jantu an xakvilchal. Apalay ox kaxajtachal
para uxiknan para apalay kilalhakapußanau. Kaßau laqtsßinin.

16 Ex ni Tomás yu ixtalhimapaqaßuy Jachiyan va jalakjunil
ni alati ixtßaltanan Jesús:

—Katßaßaucha ni Jesús para kanichaßau chßantaun kun
yucha.

Ni Jesús va yu jamaqloßochoqoy

janinin y yu xtaßa jatsukunti

17 Tejkan chaßalcha ni Jesús ex kßatsal ni va paqtßaticha
ixßaknuy ni Lázaro. 18 Ancha laka putaulan Betania, va
ukstsßuniy laka putaulan Jerusalén, jantu kalaqchaßal laßatßutu
kilometro. 19 Lhuvaj israelitas ixtalaqminta ni Marta ali María.
Ixtamalakaßulaputun para jantu katamaqaninil por nil ni Lázaro
yu ixtßalapanakkßan. 20 Tejkan Marta kßatsal ni valaycha
kachaßal ni Jesús, ex niman takyaußal laqaßiniß. Yu María
vananaj tamakaul ixpulakna la ixchaqaß. 21 Ni Marta junil ni
Jesús:

—Jalhachimoßonuß, incha aniy ixtßaßul ex ni kintßalapanak-
kßan ka jantu ixnil. 22 Pero kitßin ijkßatsay ni uxintßi, tachun yu
chavaycha kßaskßiniyeße ni Dios, yucha kamaqxtaqniyan.

23 Ex ni Jesús qaltayl va junil:
—Yu mimpßisaqa yucha kakujchoqoyaß laka janinin.
24 Ex qaltaychoqol ni Marta, va naul:

—Chun, kitßin ijkßatsay ni kakujchoqoyaß ni kimpßisaqa,
astan tejkan katakujchoqoyaß ni janinin, tejkan katamaktayacha
ni lakamunukpaß.

25 Ex ni Jesús junil:
—Va kitßin klaqmaqloßoy ni janinin, vachu kxtaßa ni

jatsukunti. Ex taßayuß yu kilhakapußal ni kitßin mas kanil
katsukuchoqoyaß aaqtaun. 26 Tachun yu alin ixjatsukuntikßan,
incha kintalhakapußan, ex yußuncha jantu aqtaun kataniyaß.
¿Lhakßapßupßin yu aniy?

27 Ex ni Marta junil:
—Chun, Jalhachimoßonuß, kitßin klhakapußan ni uxintßi va

yu Cristo kßatßi yu Sasßatßa Dios unitßa yu ixmaqskßiniy kamil
aniy lakamunukpaß.

Qalhun ni Jesús

28 Tejkan chuncha junßol va nimancha takyaußal juntaßin
ixtßalapanaki María. Ex saq junil:

—Ni jamalaniniß aniy yal, va tßachivinputunan.
29 Tejkan chuncha qasmaklhi ni María va nimancha

takyaußostaulal, va laqßal ni Jesús. 30 Ni Jesús jantukaß ixtanu-
yachal ni laka putaulan, vananaj an ixyal taßan Marta paxtoqlhi.
31 Tejkan takyaußostaulal ni María, y niman taxtul la ixchaqaß,
ex ni israelitas yu ancha ixtatßajun malakaßulanan, tatßaßal,
ixtalhilay va al qalhuß laka putaknun.

32 Tejkan chaßal taßan ixyal ni Jesús ex ni María niman
taßaqtsoqoqtanil, va junil:

—Jalhachimoßonuß, incha va aniy ixtßaßul ex ni kimpßisaqa
Lázaro ka jantu ixnil.

33 Ex ni Jesús va laqtsßil ayaj qalhun ni María, vachuß
ixtaqalhun ni israelitas yu tatßamil, ex tus xkanil ixjalhanuti.

34 Ex jalhisakmil, va jalakjunil:
—¿Tas ancha xamaknuyatßikcha?
Va tajunil:
—Katßatßi laqtsßiniß, Jalhachimoßonuß.
35 Ex qalhul ni Jesús. 36 Ex ni israelitas tanaul:
—Kßalaqtsßintßik. Ni yucha ayaj ixßachaniy ni Lázaro.
37 Alati vachu tanaul:
—Yu aniy yucha lay malakavaniy laßachßix. Ka lay ixkßuchßul

para jantu ixnil ni Lázaro.

Ni Lázaro kujchoqol laka putaknun

38 Ni Jesús ixmaqaninijßanta ni laka putaknun. Ni putaknun
va taun poqapaj talpa ixpumalakchaukanta laqataun ay
chiyux. 39 Chuncha ni Jesús naul:

—Kßamaßosutßikcha ni chiyux.
Ex ni Marta yu ixtßalapanaki ni lijunto Lázaro niman naul:
—Jalhachimoßonuß, chavay ka ayaj akamincha, va paqtßa-

ticha xajun tejkan nil.
40 Ni Jesús junil:
—Kitßin kunin incha kßalhakßapßupßineße ex kßalaqtsßineße

ixßayaxtu ni Dios.
41 Ex tamaqosul ni chiyux, ex ni Jesús talaqstßal laktßiyan,

va naul:
—KimPay Dios, kitßin kxtaqniyan lhimalaqpuchuncha ni

uxintßi kßißalasmatßa. 42 Kitßin ijkßatsay ni uxintßi va si ox
kßißalasmatßa. Va chuncha knajun para kataqasmaklhi tachun
ni lapanakni yu aniy tayanal, para katalhakapußal ni uxintßi
kßimalaßachßatßi aniy lakamunukpaß.

43 Astan tejkan chuncha naul ex ayaj pßays chivinil, va
naul:

—¡Lázaro, katßaxtßucha ni anchanu laka putaknun!
44 Ex ni lijunto Lázaro va tsßalaj taxtul ni laka putaknun. Va

ox jamaqchßinti y jachßanchßinti ixjunita kun laqchßiti. Vachuß
ixßukxpuß ox jalaqapupaqanti ixjunita. Ex ni Jesús jalakjunil:

—Kßamaqxßoqtßik, kachßanxßoqtßik, ex kßaxtßaqnitßik lakatin
kaßal.

Chßantaun tamakal ixjatapastakßatkßan para

chuncha lay katapuchßapachal ni Jesús

(Mt. 26:1-5; Mr. 14:1-2; Lc. 22:1-2)

45 Tejkan chuncha makal ni Jesús ayaj lhuu israelitas yu
tatßachaßal ni María, yußuncha talaqtsßil, ex talhakapußal.
46 Pero lati niman taßal laqputeßeninin ni fariseos yu makal ni
Jesús. 47 Ex ni fariseos ali yu xaßukxtinin kuras, vachu yu
xalajßaynin jalhachimoßonun va chßantaun tataqxtoqlhi.
Chuncha talajunil siya yußuncha:

—¿Chavay tas kalayaucha ni kijnan? Ni anu lapanaki tßajun
masunuß lhuu axtoqnuß yu lajßay yu jantu aqtaun laqtsßinkan.
48 Incha kaxtaqniyau lakatin chuncha tacha lay ex tachun ni

lapanakni si katalhakapußanaß. Ex yu talhachimoßonun yu
machaqan Roma kataminaß, katalaqmaqtayaß yu ay kilakataj-
tankßan, vachu katalaktßilhiyaß taßakapuchun kimputaulankßan.

49 Exnicha anchanuß jachßitin ixßalin qayntaun kuraj yu
ixjunkan Caifás yucha jalakjunil:

—Uxiknan jantu tußuchun kßatsßayatßik. 50 Jantu malaßasiya-
tßik. Apalay ox kaxajchal para kijnan incha kanil qayntaun por
yu alati lapanakni, para jantu tachun katsßanqau.

51 Ni Caifás jantu xßaman chuncha kanaul. Yucha va xaßuk-
xtin kura ixjunita ni anchanuß jachßitin. Ni Dios va xtaqnil
ixchivinti para kanaul ni Jesús va maqskßiniy kanil por yu
israelitas. 52 Vachu jantu vamun por yußuncha kaniyaß. Vachuß
maqskßiniy kanil por tachun ni sasßatßan Dios yu valißiy tßikl
taputaukßata lakamunukpaß. 53 Exnicha ni israelitas yu ixtalha-
chimoßonun va chßantaun taval para katamaqnil ni Jesús.

54 Xlhiyucha ni Jesús jantucha ixtijuyal taßan ixtatijuyanal
ni xajalhachimoßonun israelitas. Va taxtulcha xalakatßun
Judea, alcha lakataun putaulan yu junkan Efraín lakakßavinan.
Ancha tamakaulcha kun ixtßaltanan yu ixjalakmalaniy.

55 Va ixtaßukstsßuniy ni Paxku yu ay ixkßatankßan ni israe-
litas. Lhuvaj lapanakni ixtataxtutacha la ixputaulankßan.
Ixtaßantacha laka putaulan Jerusalén. Yußuncha pßunaj ixta-
chaßamajßan yu jantu ox tacha ixlhinajun la ixlhachimoßonkßan
para lay katatanul ni laka kßatan.

56 Ancha ixtatßajun lakxkaunan ni Jesús. Tejkan ixtatanuy
ixpulakna ni laka ay lakatajtan, si ixtalalhisakmiy siya
yußuncha:

—¿Tas lhilayatßikcha? ¿Kaminaß u jantu?
57 Ni fariseos ali yu xaßukxtinin kuras ixtachßiputun ni

Jesús. Incha matichun kakßatsal taßan kataulal, yußuncha
ixtalhinajunta ni kalhitaulal para lay katachßil.,1112

Ni Jesús lhichßanxapakal kßuchßu

yu ayaj sßej ixßakamin

(Mt. 26:6-13; Mr. 14:3-9)

12
1 Tejkan vananaj istsßanqay paqchaxan para kalaka-
chaßal ni xakßatan Paxku, ex ni Jesús alcha laka

putaulan Betania, taßan ixvil ni Lázaro yu majkujuchoqol la
ixputaknun tejkan ixnitacha. 2 Ancha tamakal taun lakvayti
para ixlhitoßoyakan ni Jesús. Ni Marta yucha ixmujuy yu

SAN JUAN 11, 12 47



ixtaßuy. Yu Lázaro chßantaun ixtßavil laka mesa ni Jesús.
3 Ex ni María lhimil laßatßutu ciento gramos yu pßays sßejenße
yu ayaj laqlhuu xtapal ixjunita. Chuncha lhichßanxapal ni
Jesús. Ex astan malakxixinichoqol kun ixßaji. Tus taßakchun
ixpulakna ni chaqaß la sßej ixßakamin. 4 Ex ni Judas Iscariote,
istsßal Simón yu kamaqxtaqyaß ni Jesús, ancha ixyal chßantaun
kun yu alati ixtßaltanan ni Jesús, va naul:

5 —¿Valißiycha jantu kastßakal yu sßejenße? Yucha lay
ixlhistßati tacha talhajay pumatßutu ciento oqxtamatin por
paqtamin. Ex lay ixjalaqxtßaqnin kilpatanin.

6 Mas chuncha naul ni Judas yucha jantu laqsaval ixjalak-
mapayniy ni kilpatanin, va alhavanaß ixjunita. Ni bolsa yu
ixtapumujuy tumin yu ixtaxtaßa ni lapanakni, va yucha ixlhi-
tßajun ex ancha ixßalhaumaxtuy.

7 Ex ni Jesús va junil:
—Kßamakßaucha. Ni yucha aqtsßiyaj va ixlhilkamaßata para

kaklhilakaxapakal tejkan kakniyaß. 8 Yu kilpatanin va tacha
kaßalinacha kun uxiknankßan, pero yu kitßin jantucha maqan
kaklatßaßalinau.

Talhilakchiviniy ni Lázaro

9 Pumalhuvaj israelitas takßatsal ni Jesús ixvilchal Betania.
Ex taßal laqtsßinin pero vachu taßal va para katalaqtsßil ni
Lázaro yu majkujuchoqol la ixputaknun tejkan ixnitacha.
10 Ex ni xaßukxtinin kuras vachu ixtamaqniputun ni Lázaro.
11 Va por majkujuchoqokal ni Lázaro ayaj qaynlhuucha israe-
litas ixtalhakapußan ni Jesús, ixtatßajun tamakauntßaßanan ni
xaßukxtinin kuras.

Ni Jesús chaßal Jerusalén

(Mt. 21:1-11; Mr. 11:1-11; Lc. 19:28-40)

12 Lhuu lapanakni tachaßal ancha Jerusalén taßan laka
kßatan Paxku. Ataun julchan val, takßatsal ni ancha ixßantacha
ni Jesús. 13 Chuncha talajßexßil xaxqoy chßapßa ex taßalcha
tastukßinin, tanaul:

—¡Kilamalaqtaxtuyau! ¡Katoßoyakal yu minta la ixtaqaßuti
ni Dios! ¡Yucha va xaJalhachimoßonuß Israel!

14 Ni Jesús temal laqataun burro ex putaukßalhaßal,
chuncha tacha najun taßan istsßoqkanta la ixchivinti Dios:

15 Jantu katßalhanantßik ni uxiknan yu machaqan
Jerusalén untßatßik.

Kßalaqtsßintßik ni miJalhachimoßonukßan,
putaukßalhiminta laqataun sasßatßa burra.

16 Tejkan chuncha val, ixtßaltanan ni Jesús yu ixjalakmalaniy
jantu katamalaqasil tachun yu ixtßajun tapasanaß. Astan tejkan
ni Jesús anchoqol laktßiyan ex tapastakchoqol yu chuncha
istsßoqkanta. Ex takßatsal va ixlhichiviniy ni Jesús kun tachun
yu tapasal.

17 Ni lapanakni yu talaqtsßil ni Jesús tejkan tßasanil ni
Lázaro y majkujuchoqol la ixputaknun, yußuncha ixtalaqpu-
teßechoqoy tacha yu tapasal. 18 Xlhiyucha ni lapanakni niman
taßal tastukßinin. Takßatsal ni ixmakata ni anchanuß ay
axtoqnuß yu masul ixtapßasta. 19 Ni fariseos ixtalajuniy siya
yußuncha:

—Kßalaqtsßintßik, ni kijnan jantucha tußuchun lay xama-
kayau. Tachun ni lapanakni tatßaßanta.

Lati yu ixtachiviniy griego talakxkajuy ni Jesús

20 Lati lapanakni yu ixtaßanta ni laka kßatan ancha
Jerusalén va griegos ixtajunita. 21 Yußuncha talaqßal ni Felipe
yu machaqaß laka putaulan Betsaida xalakatßun Galilea, va
tajunil:

—Kijnan klaqtsßinputunau ni Jesús.
22 Ex ni Felipe niman chuncha al juniniß ni Andrés, ex

ixlaßatßuykßan chuncha taßal makßatsaninin ni Jesús. 23 Ex
chuncha ni Jesús jalakjunil:

—Chavay lakachilcha hora tejkan ay kakmakakanaß ni
kitßin yu kval Sasßatßa Lapanaki. 24 Kitßin vas klajunau ni laqa-
taun xatßin trigo incha jantu patajuy lakatßun para kataknul ex
jantu tußuchun xtaßa, va xßamancha. Pero incha patajuy y
taknuy ex talhavaßan, va xtaßa lhuu xaßunikan. 25 Taßayuß yu
ayaj achaniy ixjatsukunti aniy lakamunukpaß, yucha astan
kamaqatsßanqayaß. Pero yu maqxtaqtacha ixjatsukunti aniy
lakamunukpaß yucha kalhajaßiyaß xajatsukunti laktßiyan yu
jantu aqtaun kamißoyaß. 26 Incha matichun kintapatsaniputun
ex maqskßiniy kintßaßal. Taßan kaktaulaß ni kitßin ex yucha
vachuß ancha kataulaß. Yu kintapatsaniyaß yucha vachu katoßo-
yakanaß, ni kimPay ay kamakayaß.

Ni Jesús laqputeßey ixlhinin

Ni Jesús taylhaßal ixchivinti, va naul:
27 —Chavaycha aniy hora ayaj kmaqaninin, tus taßexpatajuy

kelhanuti. ¿Suncha tsßanqay kakskßinil kimPay? ¿Va kakskßinil
para kimalaqtaxtul ni aniy maqanlqajnati? Jantu, va para
yucha kminta ni aniy lakamunukpaß. 28 KimPay kßatßi, ay
kßamakßakßa para katoßoyakal mintaqaßuti.

Ex niman qasmakkal laqataun chivinti tus laktßiyan, va
naul:

—Chavaycha kitßin aycha kmakakanta para kintatoßoyal ni
lapanakni. Aaqtaun kaklakmasunichoqoyaß kißayaxtu.

29 Ni lapanakni yu ancha ixtayanal talhilal va jamaxkan
makatßaul. Alati ixtalhilay va qayntaun ixmayul Dios tßachivinil
ni Jesús.

30 Ex ni Jesús jalakjunil:
—Ni aniy chivinti yu xachivinkan jantu va para kitßin

kaval, va para uxiknankßan. 31 Chavaycha lakachincha julchan
tejkan kamukßakanaß ixlaqtaqalkßan xalapanakni lakamunukpaß.
Chavay kalaqtinaqxtukanacha yu xajalhachimoßonuß ni aniy
lakamunukpaß. 32 Kitßin tejkan kakmukßakanaß talman aniy
lakamunukpaß, kaklaktßasanißoyacha tachun ni lapanakni ni
kintalaqmil.

33 Chuncha naul ni Jesús para katamalaqasil tacha kapu-
niyaß. 34 Ni lapanakni taqaltayl, tajunil:

—Kijnankßan ijqasmatßaucha ni Cristo yu kalakßulayaß Dios,
yucha katsukußalhiyaß. ¿Valißiycha naßuncha ni Sasßatßa Lapa-
naki kamukßakanaß talman? ¿Tasßayucha ni anchanuß yu val
Sasßatßa Lapanaki?

35 Chuncha ni Jesús jajunil:
—Chavaycha vananaj kataulaß kun uxiknan ni maklku

yu mapulkuy. Pero jantucha paqlhuu tsßanqay para kaßal.
Chavaycha vananaj alin ni maklku xlhiyucha maqskßiniy
katßißuntßayatßik. Chuncha jantu vak kakßatsßanapitik tejkan
kaputsßisaß. Yu tijuyal lakaputsßisni yucha jantu kßatsay taßan
pußan. 36 Ni kitßin yu xamaklku kunita, vananaj klatßavilanau.
Ex kßalhakßapßupßintßik ni maklku yu mapulkuy. Chuncha
kßatsßukßuyapitik la kimaklku.

Tejkan chuncha naunßol ni Jesús, va al, va jatamaqsaqnilcha
taßan ixtayanal.

Ni lapanakni jantu katalhakapußal ni Jesús

37 Ni Jesús mas ixjalakmasunitacha lhuu axtoqnuß yu jantu
aqtaun ixtalaqtsßin, jantu ixtalhakapußan. 38 Va maqskßiniy
chuncha katapasal tacha tsßoqlhi ni Isaías yu maqancha ixlaq-
puteßey ixchivinti Dios, yu najun inchineß:

Jalhachimoßonuß, ¿tasßayucha lhakapußalcha yu
kijnankßan klaqputeßeyau?

¿Maticha lay kalaqtsßil ixtapßasta ni Dios?
39 Xlhiyucha jantu lay ixtalhakapußan. Ni Isaías vachu

tsßoqlhi yu najun inchineß:
40 Ni Dios jalakmakal laßachßixin, vachuß pßays

jalakmakanil ixjalhanutkßan
para jantu katalakavanal
y jantu katamalaqasil la ixjalhanutkßan.
Vachu jantu taßuxamin kun kitßin para palay

kaklakmakal la ixtaqanßatkßan.
41 Tejkan chuncha tsßoqlhi ni Isaías lhichivinil ni Jesús, va
laqtsßil ixßayaxtu.

42 Qaynlhuu lajßay lapanakni talhakapußal ni Jesús, pero
jantu tsij ixtanajun. Ixtatalhauniy ni fariseos, ixtalhilay ni va
lay kalaqtinaqxtukal ni laqa chaqaß taßan ixtataqxtoßa ni israe-
litas. 43 Apalay ixtamaqamay lajßay kataval kun ni lapanakni
xajantu kun Dios.

Ixchivinti ni Jesús mukßaniy maqanlqajnati ni lapanakni

44 Ni Jesús pßays chivinil, va naul:
—Yu kilhakapußan ni kitßin vachu lhakapußan yu kimalaqa-

chata. 45 Yu kilaqtsßin ni kitßin vachuß laqtsßin yu kimalaqa-
chata. 46 Kitßin kminta tacha taun maklku yu mapulkuy aniy
lakamunukpaß para kajkamapulkunil ni lapanakni yu kintalha-
kapußan. Ex jantucha katatamakaul lakaputsßisni. 47 Vachu yu
qasmatßa kinchivinti pero jantu makay kuenta, yucha jantu
kitßin kmukßaniy maqanlqajnati. Kitßin jantu kakmil mukßaniniß
maqanlqajnati ni lapanakni aniy lakamunukpaß. Va kminta
para kajkalaqmalaqtaxtul. 48 Vachu yu jantu kilhißajin y jantu
laqaßiy kinchivinti yucha alincha yu kamukßaniyaß ixmaqan-
lqajnati. Tejkan kamißoyaß ni lakamunukpaß exnicha kamukßa-
nikanaß maqanlqajnati por ni chivinti yu kitßin knaul. 49 Kitßin
jantu kchiviniy kilaqßaman, ni kimPay yu kimalaqachal yucha

kilhijunil yu maqskßiniy kaknaul, vachuß yu kakmasul. 50 Kitßin
ox kßatsay tachun yu kilhijuniy kakmakal ni kimPay, yucha va
para kaßalil jatsukunti yu jantu aqtaun kamißoyaß. Xlhiyucha
tachun yu knajun va yu kimPay kilhijuniy.,1213

Yu Jesús jalakchßanchaßal ni

pumakautßuy yu ixjalakmalaniy

13
1 Va laycha kachil ni Paxku yu ay ixkßatankßan ni
israelitas. Exnicha ni Jesús ox ixkßatsay ni

laqchaßalcha ixhora para kamakauntijlalcha ni aniy lakamu-
nukpaß. Ixkßatsay ni kaßanchoqoyacha taßan vilchal ixPay.
Yucha ayaj ixlakßachaniy ixlapanakni yu ixtßatißukxuyanal
aniy lakamunukpaß, jantu aqtaun kamißol ixjapaxkanti. 2 Va
laycha kaßaqtaynil ni vayti. Exnicha ni xaßukxtin aqmoqxnuß
ixlhimanunita la ixjatapastakßati ni Judas Iscariote yu istsßal
Simón para kamaqxtaqlhi ni Jesús. 3 Yu Jesús oxicha ixkßatsay
ni yucha va kun Dios ixmintachal, y kaßanchoqoyaß kun yucha.
Vachuß ixkßatsay ni ixPay maqxtaqnißol la ixtamakaß tachun yu
alin para kalhichimoßol. 4 Ex ostayal taßan ixtatßajun vaynin,
majßal ixlaqchßiti yu ixmulata y lhitampachßikal aqxtaun
toalla. 5 Ex pulal taun paxutu xkan aqtayl lakchßanchaßay ni
pumakautßuy yu ixjalakmalaniy. Ex jalakmachßanxixil kun ni
toalla yu ixlhitampachßikanta. 6 Tejkan ixchßanchaßaputun ni
Simón Pedro ex yucha niman junil ni Jesús:

—¿Valißiycha ni uxintßi va kitßin kßinchßanchßaßayeße?
7 Ex ni Jesús qaltaychoqol ni Pedro, va junil:
—Chavaycha jantu malaßasiy yu ktßajun makan ni kitßin,

pero astan ex kßamalaßasiyeße.
8 Ex ni Pedro naul:
—Kitßin jantu aqtaun kakxtaqniyan lakatin

kßinchßanchßaßatßi.
Ex ni Jesús aaqtaun qaltaychoqol, va junil:
—Incha jantu kakchßanchaßayan ex jantu lay chßantaun

kßaßuneße kun kitßin.
9 Ex chuncha ni Simón Pedro junil:
—Jalhachimoßonuß, ex jantu vamun kinchßajaß kßinchßaßanin.

Vachuß kßinchßaßanin kimakaß ali kißaqtsul.
10 Chuncha ni Jesús aaqtaun qaltaychoqol, va junil:
—Taßayuß yu ox laqachaßata yucha jantu maqskßiniy kalaqa-

chaßakal taßakchun, vamun ixchßajaß. Ox junita taßakchun la

ixlakatunaj. Uxiknan lajßoxin untßatßik mas jantu
mintachunkßan.

11 Ni Jesús ox ixkßatsay xaqayntaun ni yußuncha kamaq-
xtaßaß, xlhiyucha naul ni jantu tachun lajßoxin. 12 Ni Jesús
tejkan jalaqchßanchaßaßolcha ex ulachoqolcha ni ixlaqchßiti ex
anchoqolcha taul ni laka mesa, chuncha jalakjunil:

—¿Malaßasiyatßik yu xaklamakaniyau? 13 Uxiknan kilajunau
ni kitßin va jamalaniniß kunita, vachuß kilajunau jalhachi-
moßonuß. Laqsaval ixlaqmiti chuncha kilajuniu, va yucha
kunita. 14 Ni kitßin kunita miJamalaninikßan, vachuß miJalha-
chimoßonukßan kunita. Xlhiyucha incha klachßanchaßau ex ni
uxiknan vachuß maqskßiniy kßalachßanchßaßatßik. 15 Ni kitßin
klamasuniu va para kilalaqtsßixtuu. Ex vachu chun kßamakßatßik
tacha kmakal kitßin. 16 Ni kitßin klajunau yu laqsaval. Qayntaun
oqxtamati yucha jantu ay kaval tacha ixßukxtin. Vachuß yu
jamalaqachanan apalay ay xajantu yu malaqachakan. 17 Ex
chuncha incha malaßasiyatßik tachun yu aniy, ex katsßukßuya-
pitik kun achati tejkan chuncha kßamakßayapitik. 18 Pero jantu
mintachunkßan klalhichivinau. Kitßin ox klamispayau ni
uxiknan yu klalaksaktau. Chuncha tacha tsßoqkanta la ixchi-
vinti Dios maqskßiniy chuncha katapasal, yu najun inchineß:
“Yu kintßavajin chßantaun kun kitßin chavay kimakay ixtßala-
xkayaß.” 19 Chuncha klajuniu chavaycha mas jantukaß tapasay.
Ex tejkan chuncha katapasayaß lay kalhakßapßupßinapitik ni

SAN JUAN 13 53



tasßayucha kunita ni kitßin. 20 Laqsaval kitßin klajunau, taßayuß
yu ox kalaqaßiyaß yu kmalaqachay ni kitßin, yucha vachu kila-
qaßiy ni kitßin. Yu kilaqaßiy ni kitßin, yucha vachuß laqaßiy ni
kimPay yu kimalaqachal.

Ni Jesús najun ni kamaqxtaqkanaß

(Mt. 26:20-25; Mr. 14:17-21; Lc. 22:21-23)

21 Tejkan chuncha naul ni Jesús ayaj pßays jamaqaninil la
ixjalhanuti. Ex vas laklhitaulnil yu ixpastakßa, va naul:

—Kitßin vas klajunau, xaqayntaun ni uxiknankßan chavay
kimaqxtaqyacha.

22 Chuncha ixtßaltanan yu ixjalakmalaniy aqtayl sniy tala-
laqtsßin siya yußuncha, pero jantu ixtakßatsay tasßayucha yu
ixtßajun lhichivin. 23 Ni Jesús ayaj ixßachaniy qayntaun ni
yußuncha y yucha ixtßajun vayaß taßan apeßextaun taßan ixvil
ni Jesús. 24 Ex ni Simón Pedro majkunil ni anchanu lapanaki
para kalhisakmil ni Jesús tasßayucha yu ixtßajun lhichivin.

25 Ex ni anchanuß lapanaki niman taßukstsßuninil ni Jesús
ex lhisakmil, va junil:

—Jalhachimoßonuß, ¿tasßayucha lhichßiviniy ni uxintßi?
26 Ni Jesús qaltayl, va junil:
—Kajkßavayaß lakatsßuniy ni pan. Yu kakxtaqniyaß, va

yucha klhichiviniy.
Tejkan chuncha aval ni ixpan, va xtaqnil ni Judas Iscariote

yu istsßal Simón. 27 Tejkan laqaßil ni pan ni Judas, ex ni
Satanás nimancha laqtanul. Ex junkal, naul ni Jesús:

—Yu kßamakßayeße, nimancha kßamakßatßi.
28 Yu ixtatßajun vaynin laka mesa jantu katamalaqasil tacha

junil ni Jesús. 29 Ni Judas ixpaxtoqniy kamaßal ixtuminkßan. Ex
lati talhilal va iskßinikan tumin ni Judas para katalhißil axtoqnuß
para yu kßatan o para kalaqxtaqnil kilpatanin. 30 Chuncha
tejkan ni Judas laqaßil ni pan va nimancha taxtul. Ni anchanuß
hora ixputsßistacha.

Yu saystßi lhachimoßon

31 Tejkan taxtul ni Judas ex ni Jesús naul:
—Chavaycha katasuyaß kißayaxtu ni kitßin yu kval Sasßatßa

Lapanaki, vachuß la ketsukunti katasuyaß ixßayaxtu ni Dios.
32 La ketsukunti ni katasuyaß ixßayaxtu ni Dios, xlhiyucha yu
Dios kamasuyaß kißayaxtu kitßin y jantucha kataqmaqayaß.

33 Kesßatßan, kitßin jantucha apalay kaktaqmaqayaß kun uxiknan.
Uxiknan kilalakxkauyau pero vachu chun klajunau tacha klak-
junil mintßaßisraelitaskßan: uxiknan jantu lay kapßinapitik taßan
kitßin kajkßanaß. 34 Chavaycha klalhijunau taun saystßi putsuku.
Kßalapßaxkßatßik vachu chun tacha kitßin klapaxkau. 35 Incha
lapßaxkßayatßik ex tachun ni lapanakni katakßatsayaß ni va
laqsaval kintßaltanan untßatßik yu klamalaniyau.

Ni Jesús najun ni Pedro va kanaunaß

ni jantu mispay ni yucha

(Mt. 26:31-35; Mr. 14:27-31; Lc. 22:31-34)

36 Ni Simón Pedro lhisakmil ni Jesús, va junil:
—Jalhachimoßonuß, ¿tas ancha tßipßincha?
Ex ni Jesús qaltayl, va junil:
—Taßan kitßin kteßen chavaycha jantu lay kßapßineße pero

astan ex chun lay kapßineße.
37 Ex ni Pedro qaltayl, va junil:
—Jalhachimoßonuß, ¿valißiycha chavay jantu lay

kaktßaßanan? Kitßin kxtaqkan mas tus kakmaqxtaqlhi ketsukunti
por uxintßi.

38 Ex ni Jesús junil ni Pedro:
—¿Laqsaval xtßaqkßan mas tus kßamaqxtßaqtßi metsukunti

por kitßin? Kitßin laqsaval kunan tejkan jantukaß tßasay ni
puyux uxintßi aqtßutu kßanauneße ni jantu kßimispßay.,1314

Ni Jesús va xatin junita para lay

kachßipßi kun kimPay Dioskßan

14
1 Ni Jesús taylhaßal ixchivinti, jalakjunil:
—Jantu kßamaßaninintßik ni uxiknan la melhanutkßan,

kßalhakßapßupßintßik ni Dios, vachu kilalhakapußau ni kitßin.
2 Taßan vilchal ni kimPay ayaj lhuu jachaqan alin taßan lay
katßaßul. Yu va jantu ixßalil ex kitßin xaklajuniu. Kitßin kajkßa-
nacha jalaqlaßoxin taßan lay katßaulatßik. 3 Astan tejkan
kaklaßoxißoyacha taßan katßaulapitik ex kakminchoqoyaß, kakla-
lhaßanau para katßaulatßik chßantaun kun kitßin taßan kaktaulaß.
4 Uxiknan mispßayatßik taßan kitßin kajkßanaß, vachuß mispßaya-
tßik ni lakatin.

5 Chuncha ni Tomás junil ni Jesús:
—Jalhachimoßonuß, kijnan jantu ijkßatsayau taßan uxintßi

kapßineße. ¿Tas lay kakpumispaucha ni lakatin?

6 Chuncha ni Jesús qaltaychoqol, va junil:
—Va kitßin kunita yu ox lakatin, va kitßin kmasuy yu

laqsaval, va kitßin kxtaßa yu jatsukunti. Jantu lay kachßipßi
taßan vilchal kimPay Dios incha jantu kßilaßaßitßi ni kitßin.
7 Va ixkilamispau taßayucha ni kitßin ex yu kimPay vachu
ixmispßatßik. Mas chavaycha mispßayatßikcha, va tßaunatßikcha
laqtsßinin.

8 Ex ni Felipe junil:
—Jalhachimoßonuß, kilamasuniu ni kimPay Dioskßan, va

yucha kalhitaulacha kejalhuntkßan.
9 Ex qaltaychoqol ni Jesús, va junil:
—Felipe, maqancha ktijuyal kun uxiknan. ¿Mas chavaycha

jantukaß kilamispayau? Taßayuß yu kilaqtsßin ni kitßin, vachu
laqtsßin kimPay. ¿Valißiycha kßilhißuniycha kaklamasuniu ni
kimPaykßan? 10 ¿Jantu lhakßapßupßin ni kitßin va chßantaun
kunita kun kimPay, vachu yucha chßantaun junita kun kitßin?
Tachun yu klajunau jantu klajunau keßeman. Ni kimPay yu vil
chßantaun kun kitßin va yucha makay ixlhitapatsa la kijatsu-
kunti. 11 Kßalhakßapßupßintßik ni kitßin va chßantaun kunita kun
kimPay, yucha vachuß chßantaun junita kun kitßin. Incha jantu
lhakßapßupßinatßik, maqskßiniy kßamakßatßik kuenta tachun yu
lajßay axtoqnuß yu kmakay, ex lay kßalhakßapßupßintßik. 12 Kitßin
vas klajunau, ni lapanaki yu kilhakapußan, yucha vachu kama-
kayaß ixlhitapatsa tacha yu kmakay kitßin. Chavay kajkßanacha
taßan vilchal kimPay, xlhiyucha yu kilhakapußan kamakayaß
apalay lajßay axtoqnuß. 13 Tachun yu kaskßinapitik la kinta-
qaßuti, kitßin kaklaxtaqniyau. Chuncha lay kakmasul ni kitßin
tas junitacha ixßayaxtu ni kimPay.

Ni Jesús najun kamalaqachayaß ni Espíritu Santo

Ni Jesús vachu naul:
14 —Mas va tußuchuncha kaval yu kilaskßiniyau la kinta-

qaßuti, kitßin si kakmakayaß. 15 Incha kilaßachaniyau ni kitßin,
ex kamakßatßik tacha klhinajun. 16 Kitßin kakskßiniyaß ni kimPay
Dios para katamalaqachanin aqayntaun yu lay kataßaqtayjun,
yu lay katalapßasnin. Chuncha lay kataulal kun uxiknan mas
va tavanancha. 17 Yucha ni Espíritu Santo yu masuy yu
laqsaval. Ni lapanakni yu jantu talhakapußan Dios, yußuncha
jantu katalaqaßiyaß. Yußuncha jantu talaqtsßin, vachu jantu

tamispay, pero uxiknan mispßayatßik. Yucha alinta kun uxiknan
y kaßalinaß kun uxiknan mas va tavanancha.

18 ’Jantu kaklamakauntijlayau milaqßamankßan. Kaklalaq-
minchoqoyau. 19 Ni lapanakni yu jantu kintalhakapußan,
yußuncha jantucha maqan kintalaqtsßinaß. Pero uxiknan
vananaj kilalaqtsßinau. Ktßajun ni kitßin, xlhiyucha ni uxiknan
lay katsßukßuyapitik. 20 Anchanuß julchan ex kakßatsßayapitik ni
va chßantaun kunita kun kimPay. Kakßatsßayapitik ni uxiknan
chßantaun untßatßik kun kitßin y kitßin chßantaun kunita kun
uxiknan. 21 Taßayu yu mispay kinchivinti y makay yu klhinajun,
va yucha laqsaval kißachaniy. Yu kißachaniy ni kitßin, yucha
kimPay paxkay. Kitßin vachu kakpaxkayaß y kaktasuniyaß.

22 Qayntaun yu ixjunkan Judas, yu jantu Judas Iscariote
kaval, yucha junil ni Jesús:

—Jalhachimoßonuß, ¿valißiycha kilatasuniyaucha ni kijnan
pero yu lapanakni yu jantu talhakapußanan yußuncha jantu?

23 Ex ni Jesús qaltaychoqol, va junil:
—Matichun lapanaki yu kißachaniy, yucha makay kuenta

yu knajun ni kitßin. Vachu kimPay kaßachaniyaß ni yucha. Ex
ni kimPay ali kitßin chßantaun kakminau taulnin kun yucha.
24 Yu jantu makay kuenta yu knajun, yucha jantu kißachaniy.
Ni chivinti yu klaqputeßey yu tßaunatßik qasmaknan, yucha
jantu kinchivinti kaval, va ixchivinti kimPay yu kimalaqachal.

25 ’Chavaycha vananaj kvil kun uxiknan, xlhiyucha
klatßaunau juninin tachun. 26 Ni Espíritu Santo katamalakaßu-
layan la memaqanitkßan. KimPay katamalaqachaniyan la
kintaqaßuti. Katamalaniyan tachun y katamapastaknißocho-
qoyan tachun yu aniy xaklajunau.

27 ’Kaklamakaunau oxamaktamin, kaklaxtaqniyau kißachati
yu oxamaktamin katamakayan. Jantu va aqstanchun kaval
tacha xaßachati aniy lakamunukpaß. Jantu kßamaßaninintßik la
melhanutkßan, jantu katßalhanantßik. 28 Chavay asmaktßikcha
ni kitßin klajuniu chavay kajkßanacha ex astan kaklalaqmin-
choqoyau. Incha laqsaval kilaßachaniyau ex uxiknan ox
xalhißachßantßaßuyatßik tejkan kßatsßatßik ni kitßin kteßencha
taßan vilchal kimPay. Yucha apalay ay xajantu kitßin.
29 Chavaycha chuncha klajunau mas jantukaß kßan ni laktßiyan.
Ex tejkan chuncha katapasayaß lay kßalhakßapßupßinapitik.

30 ’Jantucha apalay kaktaqmaqayaß chiviniß kun uxiknan.
Chavay mintacha yu jalhachimoßonuß aniy lakamunukpaß, mas

jantu kalhitsukul tapßasta kun kitßin. 31 Va chuncha maqskßiniy
katapasal para katakßatsal ni lapanakni aniy lakamunukpaß ni
laqsaval kßachaniy kimPay y vachu kmakay yu kilhijuniy.

’Chavay kßaßostßalatßikcha, kaßaucha.,1415

Ni Jesús najun ni maqskßiniy katßaylhipßi

chßantaun kun yucha

15
1 Ni Jesús taylhaßal ixchivinti, va naul:
—Kitßin kunita ni xakßiu uvas yu lay lhakapußankan.

KimPay va tacha qayntaun yu lhistakßa ixjatachßanati. 2 Incha
alin maqlakapataun kimaqlaqapßu yu jantu xtaßa xaßunikan ex
yucha niman chaqxmajßan. Incha ox xtaßa xaßunikan, ex yucha
valißiy lakamajßan laqachaqxtuniy yu jantu lajßox xalaqapßu.
Chuncha laßoxiy para apalay lhuu kaxtaqlhi xaßunikan.
3 Uxiknan laßoxitßatßikcha metsukuntikßan por ni chivinti yu
klamasuniu. 4 Katßaylhipßintßik chßantaun kun kitßin, tacha
kitßin chßantaun kunita kun uxiknan. Yu maqlaqapßu jantu lay
xtaßa xaßunikan ixlaqßaman, maqskßiniy katakilnul laka kßiu yu
titay lakatßun. Vachu chun tapasay kun uxiknan, incha jantu
chßantaun kaßuntßik kun kitßin ex metsukuntikßan jantu lay
kaxtaqlhi yu lajßoxi.

5 ’Kitßin va yu xakßiu yu titay lakatßun, yu uxiknan yu
kilalhakapußanau, va xamaqlaqapßu untßatßik. Incha qayntaun
taylhaßan chßantaun kun kitßin y kitßin vachuß kun yucha,
yucha junita tacha maqlaqapßu yu xtaßa lhuu xaßunikan. Jantu
lay makßayatßik tußuchun incha jantu chßantaun kaßuntßik kun

kitßin. 6 Yu jantu chßantaun kaval kun kitßin, yucha kalaqchaqx-
majßankanaß, kapuchßiyaß vachu chun tacha xamaqlaqapßu yu
laqchaqxmajßankan. Chßantaun maqxtoqmakan y laqxavakan
laka jikmi.

7 ’Incha tßaylhipßinatßik chßantaun kun kitßin, vachu incha
kinchivinti ox taylhaßan kun uxiknankßan, ex kßaskßintßik yu
skßinpßutßunatßik y kßaxtßaqnikßanapitik. 8 Incha uxiknan untßa-
tßik tacha maqlaqapßu yu xtaßa lajßox xaßunikan ex ni kimPay
ox toßoyakan. Ex uxiknan vachuß lhißakxajyachßipitik tacha yu
laqsaval kintßaltanan untßatßik. 9 Kitßin ayaj klapaxkayau vachu
chun tacha kimPay kimpaxkay. Katßaylhipßintßik kun yu japa-
xkanti yu kitßin klaxtaqniyau. 10 Incha laqsaval kßamakßayapitik
tacha klhinajun, ex katßaylhipßinapitik kun yu japaxkanti yu
klaxtaqniyau. Vachu va chun kitßin kmakay yu lhinajun kimPay
y chuncha ktaylhaßanta kun yu japaxkanti yu kixtaqniy.

11 ’Kitßin chuncha klalhixaqalayau para kaßachßantßik tacha
kßachan ni kitßin y tus kßalhitsßukßußotßik tachun ni achati.
12 Yu klalhijunau kßamakßatßik va yu inchineß: Kßalapßaxkßatßik
vachu va tacha ni kitßin klapaxkayau. 13 Yu apalay ay japa-
xkanti yu lay kßamakßatßi va kßamaqxtßaqtßi mijatsukunti por
mintßaltanan. 14 Uxiknan va kintßaltanan untßatßik incha
makßayatßik tacha yu klalhijunau. 15 Jantucha klajunau kißoqx-
tamatin. Qayntaun oqxtamati jantu kßatsay yu makay ixßukxtin.
Kitßin klajunau va kintßaltanan, va klamasunißojoo tachun
yu kijunil kimPay. 16 Uxiknan jantu kilalaksakvi kitßin, va
kitßin klalaksakvi ni uxiknan. Klamalaqachayau ni kaßuntßik
tacha maqlaqapßu yu xtaßa lajßox xaßunikan yu jantu aqtaun
kamißoyaß. Chuncha ni kimPay kataxtaqniyan tachun yu
kßaskßiniyapitik la kintaqaßuti. 17 Klalhijunau yu inchineß:
Kßalapßaxkßatßik.

Ni lapanakni yu taxkajiy ni Jesús vachuß

kataxkayyaß yu ixjalakmalaniy

Ni Jesús taylhaßal ixchivinti, va naul:
18 —Incha ayaj taxkayyan yu xalapanakni lakamunukpaß,

kapßastßaktßik ni va pßunaj kintaxkayl ni kitßin. 19 Incha uxiknan
ixßuntßik chßantaun kun xalapanakni lakamunukpaß ex yußuncha
ox ixtalaqtsßin. Pero jantu chßantaun kaßuntßik kun yußuncha,
va kitßin klalaksakvi para jantucha kaßuntßik xalapanakni laka-
munukpaß. Xlhiyucha ayaj taxkayyan. 20 Kapßastßaktßik tacha

klajuntaucha: “Jantu matichun oqxtamati ay kaval tacha
ixßukxtin.” Incha kitßin kintaxkaylhitßajun, ex ni uxiknan
vachu chun kataxkaylhitsukuyan. Yu taqasmatßa kinchivinti,
yußuncha vachu kataqasmakniyan minchivintikßan. 21 Yu kata-
xkaylhitsukuyan chuncha katamakayan por kilapanakni untßa-
tßik. Jantu tamispay yu kimalaqachata.

22 ’Incha jantu xakmil, incha jantu xaklaqlhixaqalal ex
yußuncha jantu tußuchun laqtaqal ixtataukßanil. Pero chavay
yußuncha jantu lay tanajun ni jantu kaßalil ixlaqtaqalkßan.
23 Tachun yu kintaxkajiy vachu taxkajiy ni kimPay. 24 Jantu
tußuchun laqtaqal ixtataukßanil incha jantu xaklakmasunil
lajßay axtoqnuß yu jantu aqtaun laqtsßinkan. Pero mas va talaq-
tsßintacha va kintaxkajiy, vachuß taxkajiy ni kimPay.
25 Chuncha tapasay para katapasal tacha tsßoqkanta la ixchivinti
Dios yu najun inchineß: “Kintaxkajiy ni lapanakni mas jantu
tußuchun laqtaqal kakmakal.”

26 ’Kaminaß yu kataßaqtayjuyan yu kamintachal kun
kimPay. Yucha ni Espíritu Santo yu masuy yu laqsaval. Yucha
kaklamalaqachaniyau kamintachal kun kimPay ex vas kilhi-
chivinanaß ni kitßin. 27 Ex ni uxiknan vachuß maqskßiniy kilalhi-
chiviniu ni kitßin. Va uxiknan ukxuyanantßikcha kun kitßin tus
tejkan kßaqtaynil jamalaniniß.,1516

16 Ni Jesús taylhaßal ixchivinti, va naul:
1 —Tachun yu aniy klalhixaqalayau para jantu kßama-

kßauntßijlatßik milhakapußatkßan. 2 Katalaqnaqxtuyan taßan
tataqxtoßa kintßaßisraelitaskßan. Kaminaß julchan tejkan lati
katamaqniyan, chuncha katalhilayaß ni va ox tatapatsaniy ni
Dios. 3 Jantu tamispay ni kimPay y jantu kintamispay ni kitßin,
xlhiyucha chuncha katamakayaß. 4 Chuncha klajunau, ex tejkan
chuncha kßatßapßasayapitik kapßastßakchßoßoyapitik ni va pßunaj
chuncha xaklajuntaucha.

Yu makay ni Espíritu Santo

’Jantu chuncha kaklajuniu tejkan pßunaj xaklatßaßukxu-
yanau. Ni kitßin xakvil kun uxiknankßan y jantu tußuchun
ixtßapßasayatßik. 5 Chavay klaqßanacha yu kimalaqachal,
jantu matichun ni uxiknan kilalhisakmiputunau toßoxtaycha
kteßencha. 6 Klajunau ni kteßenchoqoycha, xlhiyucha uxiknan
va ayaj jamaßanininatßik. 7 Kitßin laqsaval klajunau, apalay ox
kaxajtachal para uxiknankßan incha kajkßalcha. Incha jantu

kajkßanaß ex jantu lay katalaqminan ni Espíritu Santo yu
kataßaqtayjuyan. Incha kajkßanaß ex kaklamalaqachaniyau.
8 Tejkan yucha kaminaß ex kalakmasuniyaß xalapanakni laka-
munukpaß ni alin ixtalaqalhinkßan, kalakmasuniyaß tacha junita
yu vas jatsukunti, vachuß kalakmasuniyaß ni Dios mukßay
laqtaqal. 9 Kalakmasuniyaß ni alin ixtalaqalhinkßan por jantu
kintalhakapußal ni kitßin. 10 Kalakmasuniyaß tacha junita yu
vas jatsukunti. Yucha klhitßajun kitßin xlhiyucha kaklaqßanaß
kimPay y uxiknan jantucha kilalaqtsßinau. 11 Kalakmasuniyaß
ni Dios mukßay laqtaqal, xlhiyucha ni aqmoqxnuß yu lhachi-
moßonun ni lakamunukpaß yucha mukßanikantacha
ixmaqanlqajnati.

12 ’Ayaj lhuu alin yu klajunputunau pero chavaycha jantukaß
lay malaßasiyatßik. 13 Tejkan kaminaß ni Espíritu Santo yu masuy
yu laqsaval, exnicha katamasuniyan tachun yu laqsaval. Yucha
jantu kachivinanaß ixlaqßaman, vamun yu kaqasmaktayaß.
Yucha katamasuniyan yu katapasayaß astan. 14 Yucha kala-
qaßiyaß yu kakmaqxtaqniyaß ex katamasuniyan ni uxiknankßan,
chuncha kintoßoyayaß. 15 Tachun yu lhitßajun ni kimPay va si
kinavin junita. Xlhiyucha klajunau ni Espíritu Santo kalaqaßiyaß
ni chivinti yu kitßin kakmaqxtaqniyaß para katamasunin ni
uxiknankßan.

Ixtßaltanan ni Jesús katamaqaninanaß,

ex astan katalhißachantajuchoqoyaß

16 ’Jantucha kaktaqmaqayaß, ex ni uxiknan jantucha kila-
laqtsßinau. Pero astan ex kilalaqtsßinchoqoyau, va kajkßanaß
taßan vilchal kimPay.

17 Chuncha ixtßaltanan yu jalakmalaniy aqtayl talalhisakmiy
siya yußuncha, va tanaul:

—¿Tisuncha naunputun yu ixkintajunan? Najun ni
jantucha kataqmaqayaß ex jantucha kalaqtsßinau. Vachu najun
astan kalaqtsßinchoqoyau. ¿Suncha naunputun tejkan naul ni
kaßanacha taßan vilchal ixPay?

18 Ex tataylhaßal lalhisakminin:
—¿Suncha naunputun tejkan najun jantucha kataqma-

qayaß? Tus jantu malaqasiyau.
19 Ni Jesús xtaqnil kuenta yu ixtalhisakmiputun. Ex

lakjunil:

—Va klajuniu ni jantucha kaktaqmaqayaß ex jantucha kila-
laqtsßinau pero astan kilalaqtsßinchoqoyau. ¿Va yucha tßauna-
tßik lalhisakminin, valißiycha chuncha xaknajun? 20 Laqsaval
klajunau ni kßalajßalhunapitik, ayaj kßamaßaninanapitik. Yu
xalapanakni aniy lakamunukpaß, yußuncha ayaj katalhißachan-
tajuyaß. Pero uxiknan mas kßamaßaninanapitik, astan kaßachßa-
napitik. 21 Tejkan qayntaun xanati kalhitsukuyaß sasßatßa ex
ayaj jamaqaninin, va lakachilcha ixjulchan para kamajkßatsal.
Pero astan tejkan tsukuycha ni jasßatßa ex jantucha pastakßa
ixjamaqanlqajnati. Va lhißachantajuy ni tsukulcha qayntaun
jasßatßa aniy lakamunukpaß. 22 Vachu va chun ni uxiknan
chavaycha kßamaßaninanapitik pero astan kaklalaqtsßincho-
qoyau. Exnicha kßalhitsßukßuyapitik lhuu achati la melhanut-
kßan. Jantu matichun lay katamaxtunichoqoyan ni anuß achati.

23 ’Anchanu julchan ex jantucha tußuchun kilalhisakmiyau.
Laqsaval kitßin klajunau ni uxiknan tachun yu kßaskßiniyapitik
ni kimPay la kintaqaßuti yucha kataxtaqniyan. 24 Chavaycha
uxiknan jantukaß tußuchun skßinatßik la kintaqaßuti. Kaskßintßik
ex kßalaßaßiyapitik, chuncha kßalhitsßukßuyapitik lhuu achati.

Ni Jesucristo maqalhajatacha yu

xalhachimoßonuß ni lakamunukpaß

25 ’Chavay klalhixaqalayau tachun yu aniy kun chivinti
yu tamapastakniyan pero lhitaßay para kamalaßasitßik. Pero
kaminaß julchan tejkan jantucha chuncha kaklalhixaqalayau,
va vas kaklajunau tacha junita kimPay. 26 Anchanu julchan
kßaskßiniyapitik kimPay la kintaqaßuti yu kßamaqskßiniyapitik.
Kitßin jantucha maqskßiniy kaktapayniniyaß por uxiknankßan,
27 va yucha taßachaniyan. Uxiknan kilaßachaniyau vachu
lhakßapßupßintßatßikcha ni kitßin va ancha kmintachal kun Dios,
xlhiyucha taßachaniyan. 28 Kminchal taßan vilchal ni kimPay
tus aniy lakamunukpaß. Pero chavay kakmakaunaß ni aniy
lakamunukpaß, kaklaqßanchoqoyacha ni yucha.

29 Ex ixtßaltanan yu jalakmalaniy tajunil:
—Chavay chun vas kilatßaunau xaqalanan, jantucha

mapßatsßay chivinti yu lhitaßay ixmalaqasika. 30 Chavay ijkßa-
tsayau ni uxintßi mispßaßoßoy tachun, jantucha maqskßiniy
kßalhisakmikßa tußuchun. Xlhiyucha klhakapußanau ni laqsaval
va kun Dios tßantßachiy.

31 Ex ni Jesús va jalakjunil:

—¿Ex chavay lhakßapßupßinatßikcha? 32 Va tsßuniycha
tsßanqay para kachil ni anchanu hora, chavaycha va chilcha
tejkan uxiknan valißiy tßikl kßapßutßaukßayapitik, siya lakatamin
kapßinapitik. Ex va keßemancha kilamakaulayau. Pero jantu
keßeman kaktaulaß, ni kimPay chßantaun vil kun kitßin.
33 Chuncha klajunau para lay oxamaktamin katsßukßutßik
tejkan chßantaun kilatßatßaunau ni kitßin. Ni xalapanakni ni
aniy lakamunukpaß va ayaj katamamaqanlqajnivayan. Pero
kßaßayajnantßik, ni kitßin kmaqalhajatacha ixtapßasta ni aniy
lakamunukpaß.,1617

Ni Jesús skßin Dios por yu

lapanakni yu talhakapußan

17
1 Tejkan chuncha naunßol ni Jesús ex talaqstßal
laktßiyan, va naul:

—Uxintßi, kimPay kßatßi, chavay lakachilcha ni hora. Ay
kßimakßatßi ni kitßin mesßatßa para vachuß ay kakmakan ni
uxintßi. 2 Uxintßi kßilakßulatßacha para kaklaklhichimoßol
tachun ni lapanakni. Ex chuncha tachun ni lapanakni yu
kßimaqxtßaqnin kitßin lay kaklaqmaqxtaqnil jatsukunti yu
jantu aqtaun kamißoyaß. 3 Katalhitsukuyaß ni jatsukunti yu
jantu aqtaun kamißoyaß incha tamispayan ni uxintßi vamun
yuß yu laqsaval Dios kßatßi. Vachu tejkan kintamispay ni kitßin
yu Jesucristo kunita yu kßimalaßachßatßa.

4 ’Kitßin ay kmakancha ni aniy lakamunukpaß, chavay kmaj-
kanißolcha tachun yu uxintßi kßilhißun kakmakal. 5 Chavaycha,
kimPay kßatßi, ay kßimakßachßoßo chßantaun kun uxintßi
chuncha tacha pßunaj ay xajkunita tejkan jantukaß ixßalin ni
lakamunukpaß.

6 ’Ni lapanakni yu jalaksakmaxtßu ni lakamunukpaß para
kßimaqxtßaqnin kitßin, va yußuncha klakmasunitacha tacha
unitßa ni uxintßi. Va minavin ixtajunita pero uxintßi kßimaq-
xtßaqnin ni kitßin. Yußuncha tamakata kuenta ni minchivinti.
7 Chavay ox takßatsay ni va si kun uxintßi minchal tachun yu
kßimaqxtßaqnin. 8 Kitßin ijkalaqputeßenilcha ni chivinti yu
uxintßi kßimaqxtßaqnin, ex yußuncha talaqaßil. Ox takßatsay va
kun uxintßi kmintachal y talhakapußantacha ni va uxintßi
kßimalaßachßatßa.

9 ’Kitßin ktapayniniyan por yußuncha. Jantu ktapayniniyan
por yu valißiy lapanakni aniy lakamunukpaß. Va ktapayniniyan

por yu kßimaqxtßaqnin, yußuncha va minavin tajunita.
10 Tachun yu kitßin kinavin va si minavin. Vachuß tachun yu
minavin va si kinavin ni kitßin. La ixjatsukuntikßan kilapanakni
ox tasuy kißayaxtu.

11 ’Kitßin jantucha apalay kaktaulaß aniy lakamunukpaß, va
klaqßantachaßancha. Pero yußuncha vananaj katataylhaanaß
aniy. KimPay kßatßi, vamun uxintßi ox unitßa, kßalaklhistßaktßi
kun la ixtapßasta mintaqaßuti ni lapanakni yu kßimaqxtßaqnin.
Kalaklhistßaktßi para chßantaun kataval tacha uxintßi ali kitßin
chßantaun juntau. 12 Tejkan kitßin chßantaun xaklaktßavil aniy
lakamunukpaß si ox xaklaklhistakßa kun ixtapßasta ni minta-
qaßuti yu kßimaqxtßaqnin. Jantu matichun katsßanqal, vamun
tsßanqal qayntaun yu aqtsßiyaj istsßanqatacha, va para chuncha
katapasal tacha maqancha istsßoqkanta.

13 ’Chavay kaklaqßantachaßancha. Pero vananaj kßalinta
aniy lakamunukpaß, xlhiyucha chuncha knajun tachun yu aniy
para katalhitsukußol yu ox achati vachu va chun tacha klhi-
tßajun ni kitßin. 14 Kitßin klakjunita minchivinti. Ixtßalapanakni-
kßan aniy lakamunukpaß taxkajiy ni kilapanakni por jantucha
chßantaun kataval kun yußuncha. Chuncha tacha kitßin jantu
xalapanaki aniy lakamunukpaß kakval. 15 Kitßin jantu kskßi-
niyan para kßalakmaxtßu aniy lakamunukpaß. Yu kskßiniyan va
kßalaqßaqtßayßutßi tejkan ni aqmoqxnuß kalaqmamaqanlqajniva-
putul. 16 Jantucha chßantaun kataval kun xalapanakni aniy
lakamunukpaß, chuncha tacha kitßin jantu xalapanakni laka-
munukpaß kakval. 17 Kßalakmasunin minchivinti y chuncha
kßalakmakßanin milapanakni. Minchivinti vamun yuß yu
laqsaval. 18 Chuncha tacha uxintßi kßimalaßachßatßi aniy laka-
munukpaß vachu chun ni kitßin klaqmalaqachay para katalhi-
xaqalal minchivinti yu xalapanakni aniy lakamunukpaß. 19 Va
por yußuncha kmaqxtaqniyan ketsukunti para vachuß minavin
kaval ixjatsukuntikßan.

20 ’Kitßin jantu ktapayniniyan vamun por kilapanakni.
Vachu ktapayniniyan por alati yu kintalhakapußanaß astan
tejkan kataqasmakyaß kinchivinti yu katalaqputeßeyaß kilapa-
nakni. 21 Vachu kskßiniyan para chßantaun kataval. Vachu
chun tacha uxintßi ali kitßin chßantaun juntau. Vachuß chßantaun
kataval kun kijnan para katalhakapußal yu xalapanakni aniy
lakamunukpaß ni va uxintßi kßimalaßachßatßa. 22 Vachu chun
tacha uxintßi ay kßimakßatßa ni kitßin, kitßin vachuß lajßay

klakmakata ni yußuncha. Ex va chßantaun katajunaß, vachu
chun tacha ni uxintßi kun kitßin va laqataun juntau. 23 Kitßin
chßantaun kunita kun yußuncha y uxintßi chßantaun unitßa kun
kitßin. Va tacha laqataun kataval ni yußuncha. Ex ni xalapa-
nakni aniy lakamunukpaß lay katakßatsal ni va uxintßi kßima-
laßachßatßa, vachu katakßatsal ni uxintßi jalakpßaxkßay kilapa-
nakni vachu chun tacha kßimpßaxkßay ni kitßin.

24 ’KimPay kßatßi, uxintßi kßimaqxtßaqnin ni yußuncha. Kitßin
knajun vachuß ancha katataulal taßan kitßin kaktaulanta para
lay katalaqtsßil ni kißayaxtu. Uxintßi kßimpßaxkßay, xlhiyucha
ay kßimakßatßa tus la maqancha mas tejkan jantukaß ixßalin ni
lakamunukpaß. 25 KimPay kßatßi yu vas unitßa, ni xalapanakni
aniy lakamunukpaß jantu tamispayan. Pero kitßin kmispayan y
kilapanakni takßatsay ni uxintßi kßimalaßachßatßa. 26 Kitßin klak-
masunitacha taßayucha ni uxintßi, vachuß tas unitßacha.
Vananaj ktaylhaßanta jalakmasuniniß. Knajun katalapaxkal
vachu chun tacha uxintßi kßimpßaxkßay. Vachu kaktsukuyaß la
ixjalhanutkßan.,1718

Tachßapal ni Jesús

(Mt. 26:47-56; Mr. 14:43-50; Lc. 22:47-53)

18
1 Tejkan chuncha naunßol ni Jesús ex tataxtulcha
chßantaun kun ixtßaltanan yu jalakmalaniy para kata-

takukchalcha yu xalaqxqatij Cedrón. Ancha jalaktßatanu-
chalcha ni Jesús taßan ixchßankan xakßiu olivos. 2 Ni Judas yu
kamaqxtaßaß ni Jesús, yucha vachu ox ixjamispanan ni ancha
taßan ixßalin ni olivos. Ni Jesús aqlhuvaj ixtataqxtoqtacha
ancha chßantaun kun ixtßaltanan yu jalakmalaniy. 3 Ex ni Judas
jalaktßachaßal oqxlaqtaun tropas. Vachuß taßal yu talhistaknan
lakatajtan, va chuncha talhinaul ni xaßukxtinin kuras ali yu
fariseos. Ixtalhaßanta ixpamaqninkßan vachuß ixtalhaßanta
ixqaßichikßan ali ixmaklkukßan. 4 Ni Jesús ox ixkßatsay tachun
yu kalhitapasayaß, ex taxtul y jalaklhisakmil:

—¿Taßayucha lakxkßauyatßikcha?
5 Ex taqaltayl, va tajunil:
—Kijnan klakxkauyau Jesús yu machaqaß Nazaret.
Ex ni Jesús naul:
—Va kitßin kunita.
Ni Judas yu ixmaqxtaßa ni Jesús ancha ixjalaktßayalcha

tachun yu ixjalaklhaßanta. 6 Tejkan Jesús jalakjunil: “Va kitßin

kunita”, ex niman tatatichoqoßal tus tataqtal lakatßun. 7 Ni Jesús
aaqtaun jalaklhisakmichoqol:

—¿Tasßayucha ni lakxkßauyatßikcha?
Ex yußuncha aaqtaun taqaltayananchoqol:
—Kijnan klakxkauyau va Jesús yu machaqaß Nazaret.
8 Chuncha ni Jesús aaqtaun jalakjunchoqol:
—Kitßin klajuniucha ni va kitßin kunita. Incha laqsaval va

kitßin kilalakxkauyau ex kßalaqxtßaqnitßik lakatin kataßal yu
aniy tayanal.

9 Chuncha naul va para chuncha kaval tacha ixnajuntacha
ni Jesús: “KimPay kßatßi, tachun yu kßimaqxtßaqnin jantu
katsßanqal mas va qayntaun.” 10 Ex ni Simón Pedro maxtul
ixßespada yu ixlhitßajun, niman aqatuchaqxpßuxlhi aqxtaun
ixßaqaxqol taßan la ixlhijakanaj qayntaun yu junkan Malko.
Yucha va ixßoqxtamati ixjunita yu xaßay kuraj. 11 Ex ni Jesús
junil ni Pedro:

—Kßamanuchßoßocha mißespada la xapaßinaj. Yu kimPay
yucha kixtaqnil para ayaj kakmaqanlqajnal, kitßin maqskßiniy
kaklaqaßil.

Ni Jesús talhaßanil ni Anás

(Mt. 26:57-58; Mr. 14:53-54; Lc. 22:54)

12 Ni tropas ali ixßukxtinkßan, vachuß ni israelitas yu xalhi-
staknan lakatajtan tachßapachal ni Jesús, va tachßil. 13 Pßunaj
talhaßal la ixchaqaß qayntaun jalhachimoßonuß yu junkan Anás.
Yucha va ixßapaß ni Caifás yu ay kuraj ixjunita ni anchanuß
jachßitin. 14 Ni anchanuß Caifás vachu va yuß yu jalakjunil ni
israelitas ni apalay ox kaxajchal incha kanil qayntaun lapanaki
por tachun yu alati.

Ni Pedro najun ni yucha jantu mispay ni Jesús

(Mt. 26:69-70; Mr. 14:66-68; Lc. 22:55-57)

15 Ni Simón Pedro ali aqayntaun ixtßaltanaß Jesús, yußuncha
astan ixtatßaßanta ni Jesús. Ni anuß yu tßaßal ni Pedro yucha
ixmispay ni ay kuraj. Yucha vas tanuchal taßan lhaßankal ni
Jesús la ixjapuchßanan ixchaqaß ni ay kuraj. 16 Yu Pedro tama-
kaul ixlhimaqspaß laka puerta, ex ni anchanuß yu ixmispay ni
ay kuraj taxtul maqspaß. Ex lhijunil ni jatsißi yu xamalaqltißanaß
para kamalaqpusul ni Pedro, ex tanulcha. 17 Chuncha ni
xamalaqltißanaß lhisakmil ni Pedro, va naul:

—¿Jantu uxintßi kaßuntßi xaqayntaun ixtßaltanaß ni anu
lapanaki?

Ex qaltayl ni Pedro, va junil:
—Jantu kitßin kakval.
18 Anchanuß julchan ayaj lhikßasnin ixjunita. Ni oqxtamatin

ali xalhistaknan lakatajtan ixtamamata jikmi, va ixtatßajun
sßonun. Vachuß ancha ixyal ni Pedro, ixlaktßatßajun sßonuß.

Ni Anás yu ay kuraj ixjunita lhisakmiy ni Jesús

(Mt. 26:59-66; Mr. 14:55-64; Lc. 22:66-71)

19 Ni ay kuraj aqtayl lhisakmiy ni Jesús taßayucha ixtßaltanan
yu jalakmalaniy. Vachu lhisakmil tisuncha chivinti ixmasuy.
20 Ni Jesús junil:

—Kitßin kmasuy kinchivinti la ixlakaßukxpukßan tachun ni
lapanakni. Vachuß kmasuy taßan tataqxtoßa yu alati israelitas y
vachuß yu ay lakatajtan. Jantu aqtaun kmasuy laqatamaqsaq.
21 ¿Valißiycha kßilhisakmiycha ni kitßin? Kßalhisakmitßi yu
kintaqalasmaklhi. Yußuncha katanaul yu klaqlhixaqalal,
yußuncha takßatsay tachun yu knaul ni kitßin.

22 Tejkan chuncha naul ni Jesús ex qayntaun tropa yu
ixjalhistaknan yu ay lakatajtan niman palaqstisal laqataun, va
junil:

—¿Valißiycha chuncha lhißaltßaßiy ni ay kuraj?
23 Ni Jesús junil:
—Incha kitßin jantu vas kakchivinil ex kßißun tisuncha yu

jantu vas kaknaul. Pero incha vas kchivinil, ¿ex valißiycha
ixkßisay?

24 Ex ni Anás lhinaul kalhaßankal tachßin taßan vil ni Caifás
yu xaßukxtin kuraj.

Ni Pedro aaqtaun naunchoqoy ni

yucha jantu mispay ni Jesús

(Mt. 26:71-75; Mr. 14:69-72; Lc. 22:58-62)

25 Ni Pedro vananaj ixtaylhaßanta sßon laka jikmi. Lati talhi-
sakmil, tajunil:

—¿Jantu uxintßi kaßuntßi xaqayntaun ixtßaltanaß ni anchanuß
lapanaki?

Ni Pedro jantu kalhitaulal, va naul:
—Jantu kitßin kval.

26 Astan chivinil qayntaun ixßoqxtamati yu ay kuraj. Yucha
ixlaqaj ixjunita yu aqatuchaqxpßuxlhi ni Pedro. Yucha vachuß
lhisakmil, va junil:

—¿Uxintßi klaqtsßin chßantaun kun yucha ancha laka olivos?
27 Ni Pedro aaqtaun jantu kalhitaulal. Exnicha tßasal ni

puyux.

Ni Jesús lhaßankal laka jalhachimoßonuß

yu ixjunkan Pilato

(Mt. 27:1-2, 11-14; Mr. 15:1-5; Lc. 23:1-5)

28 Tejkan tamaqaxtulcha la ixchaqaß ni Caifás ex ni
lapanakni talhaßalcha ni Jesús laqa ay chaqaß taßan vil ni
gobernador. Va ixtßajuncha tunkunuß. Yußuncha jantu katata-
nuputunchal. Ixtalhilay incha katatanul la ixchaqaß qayntaun
yu jantu israelita kaval ex kataxkilival ixjatsukuntikßan. Ex
astan jantucha lay katavayl la ixkßatankßan yu Paxku, ex jantu
katatanul. 29 Xlhiyucha ni Pilato taxtul maqspaß para katßachi-
vinil, ex jalakjunil:

—¿Tisuncha laqtaqal mukßaniyatßik ni aniy lapanaki?
30 Ex taqaltayl, va tajunil:
—Yu va jantu ixlhitsukul tußuchun laqtaqal, kijnan jantu

xaklalhiminiu.
31 Ex va chuncha jalakjunil ni Pilato:
—Kßalhipßintßikcha, uxiknan kßamukßanitßik laqtaqal tacha

yu lhinajun la milhachimoßonkßan.
Ex taqaltayl ni israelitas, tajunil:
—Kijnan yu israelitas kuntau jantu klhitsukuu lakatin

kakmaqniu qayntaun lapanaki por ixlaqtaqal.
32 Ex laqsaval chuncha tapasal tacha naul ni Jesús tas

kunacha tejkan kaniyaß. 33 Ni Pilato aaqtaun tanuchoqol laqa
ay chaqaß ex juntaßil ni Jesús, va lhisakmil:

—¿Uxintßicha kßatßi yu ay ixjalhachimoßonukßan ni
israelitas?

34 Ni Jesús junil:
—¿Va chuncha pßastßakßa milaqßaman u va chuncha tajuniy

yu alati yu kintalhichiviniy kitßin?
35 Ex qaltayanal ni Pilato, va naul:
—¿Kilhilay ni kitßin va israelita kunita? Tachun yu mintßa-

machaqan ali yu xaßukxtinin kuras, va yußuncha tamaqxtaqyan
la kintamakaß. ¿Tisuncha laqtaqal makßatßa?

36 Ex qaltayanal ni Jesús:
—Kimpalhachimoßon jantu aniy lakamunukpaß kaval. Incha

va aniy ixval ex xaklhitsukul lapanakni yu ixkintaßaqtayjul
para jantu kintachßapachal kintßaßisraelitas. Pero kimpalhachi-
moßon jantu aniy kaval.

37 Ex ni Pilato aaqtaun naunchoqol:
—Ex ni uxintßi ka va jalhachimoßonu kßatßi.
Ex ni Jesús qaltayl, va junil:
—Laqsaval yu naßun, ni va kitßin jalhachimoßonuß kunita.

Xlhiyucha ktsukul aniy, kmil lakamunukpaß va para knaul yu
laqsaval. Tachun yu taßachaniy yu laqsaval yußuncha kintaqa-
smakniy kinchivinti.

38 Ex qaltaychoqol ni Pilato, va junil:
—¿Ex tisuncha yu laqsaval?

Lhinaunkan ixmaqnika ni Jesús

(Mt. 27:15-31; Mr. 15:6-20; Lc. 23:13-25)

Tejkan chuncha naul ni Pilato ex anchoqol maqspaß jalak-
tßachivin ni israelitas, jalakjunil:

—Kitßin jantu ktemaniy tußuchun laqtaqal ni aniy lapanaki.
39 Pero mimputsukukßan yucha najun ni kitßin maqskßiniy
kakxßoqlhi qayntaun tachßin tejkan xakßatan Paxku jun.
¿Naunatßik kakxßoqlhi ni aniy lapanaki yu junkan mijalhachi-
moßonukßan ni uxiknan yu israelitas untßatßik?

40 Tachun tamatßasal, tajunil:
—¡Jantu kaxßoqtßi ni anchanu lapanaki! ¡Va kaxßoqtßi ni

Barrabás!
Ni Barrabás yucha va alhavanaß ixjunita.,1819

19
1 Ex ni Pilato chßapa-
chal ni Jesús, lhinaul

ixmaqanaqka. 2 Yu tropas tama-
laqxtoqlhi jaltukun, tamakal
laqataun korona. Ex tamaßaq-
tanul la ixßaqtsul, vachu taßu-
lanil aqxtaun laqchßiti yu
xakolor qoteße tacha ixtaßulay
jalhachimoßonun. 3 Ex tatalaka-
nunil ni Jesús, tanaul:

—¡Katsukul ixlhachimoßonu-
kßan ni israelitas!

Tachun ixtalakapusay. 4 Ni Pilato aaqtaun taxtuchoqol,
jalakjunil ni lapanakni:

—Kßaßasmaktßik. Kitßin kmaqaxtul va para kataxtaqnin
kuenta ni kitßin jantu kaktemanil tußuchun laqtaqal.

5 Chuncha taxtulcha ni Jesús, ixßaqtanuy ixkorona yu jama-
kanti kun jaltukun, vachu ixßulata ni anchanu laqchßiti yu
qoteße. Ex naul ni Pilato:

—Kßalaqtsßintßik ni aniy lapanaki.
6 Tejkan ni xaßukxtinin kuras ali yu xajalhistaknan laka-

tajtan talaqtsßil ni Jesús, ex aqtayl pßays tamatßasay, tajunil:
—¡Kßamakxtßukmukßacha! ¡Kßamakxtßukmukßacha!
Chuncha ni Pilato jalakjunil:
—Kßalhipßintßikcha, kßamakxtßukmukßatßikcha uxiknan.

Kitßin jantu tußuchun laqtaqal ktemaniy.
7 Ex tanaul ni israelitas:
—Kijnan la kilhachimoßonkßan, ancha najun yu aniy lapa-

naki maqskßiniy kanil, va por najun ni yucha Sasßatßa Dios
junita.

8 Tejkan chuncha qasmaklhi ni Pilato ex ayaj talhanal.
9 Tanuchoqochalcha aaqtaun ixpulakna ni ay chaqaß, va
lhisakmil ni Jesús:

—¿Toßoxtaycha machaqa kßatßi ni uxintßi?
Pero yu Jesús jantu kaqaltayl.
10 Ex ni Pilato va junil:
—¿Ex jantu kßißaltßayeße? ¿Jantu kßatsßay ni kitßin klhitßajun

tapßasta para kakmakajun oxamaktaun, vachu klhitßajun
tapßasta para kakmakxtukmukßan?

11 Ex qaltayl ni Jesús, va junil:
—Yu mintapßasta yu lhitßaßun vamun yu xtaqnin ni Dios.

Xlhiyucha apalay ay laqtaqal tataukßaniyachal yu kimaqxtaqlhi
la mintamakaß.

12 Tejkan chuncha naul ni Jesús ex ni Pilato ayaj ixlak-
xkauniy tas kamakalcha para kamakaul oxamaktaun, pero yu
israelitas pßays tamatßasal, tajunil:

—Incha kßamakßauneße oxamaktaun ex jantu kaßuntßi ixßa-
migo ni ay jalhachimoßonuß César. Aniy lapanaki makakan
tacha ay jalhachimoßonuß kaval, xlhiyucha va ixtßalaxkayaß ni
César.

13 Tejkan chuncha qasmaklhi ni Pilato, ex lhinaulcha kama-
qaxtukkal ni Jesús. Chuncha ni Pilato taulalcha laka siya yu

palhachimoßon yu vil taßan ixlakmamakanta laqxtaßalachiyux
ixlhimaqspaß laqa ay chaqaß, ancha va junkan Gabata laka
lhihebreo. 14 Ni anchanu julchan va paqtauncha istsßanqay
para xakßatan Paxku yu ay ixkßatankßan ni israelitas. Tejkan
atunkujcha ixjunita ex jalakjunil ni israelitas ni Pilato:

—Aniy lhitßaunatßikcha la mintamakakßan ni
mijalhachimoßonukßan.

15 Ni yußuncha pßays tamatßasal, tajunil:
—¡Tsßanqay kanil! ¡Kanilcha! ¡Kßamakxtßukmukßacha!
Ex va chuncha jalhisakmil ni Pilato, va naul:
—¿Ex kitßin kakmakxtukmukßayaß ni

mijalhachimoßonukßan?
Chuncha taqaltayl ni xaßukxtinin kuras:
—Kijalhachimoßonukßan vamun ni César yu ay jalhachi-

moßonuß. Jantu kaklhitsukuu aqayntaun.
16 Ex ni Pilato maqxtaqlhicha ni Jesús para kamakxtukmu-

kßakalcha. Ex talhaßalcha.

Ni Jesús tamakxtukmukßal laka kurus

(Mt. 27:32-44; Mr. 15:21-32; Lc. 23:26-43)

17 Ni Jesús taxtulcha, aqxaulhaßalcha ixkurus taßan ixlhima-
paqaßukan Xajalukuti Aqtsul yu laka lhihebreo junkan
Gólgota. 18 Ancha tamakxtukmukßachal chßantaun kun qayntßuy
lapanakni yu lakmakxtukmukßakanta la ixpaßexnan, yucha
tanßajmukßakalcha. 19 Ni Pilato jamalaqachanal kaßankal tsßoq-
mukßaka letras la ixßukxna ixkurus yu najun inchineß: “Jesús
yu machaqaß Nazaret yu ay ixJalhachimoßonukßan ni israelitas.”
20 Ayaj qaynlhuu israelitas taputeßel ni letrero, taßan tamak-
xtukmukßal ni Jesús jantu ixlhimaqati ixjunita yu ay putaulan.
Yu letrero istsßoqkanta laka putßutu lhichivin. Istsßoqkanta
laka lhihebreo ali laka lhilatin ali laka lhigriego. 21 Xlhiyucha
ni xaßukxtinin kuras ali ni israelitas tajunil ni Pilato:

—Jantu katsßoqmukßa “Ixjalhachimoßonukßan ni israelitas.”
Apalay ox katsßoqmukßa “Yu ixnajun va ixJalhachimoßonukßan
israelitas junita.”

22 Ni Pilato jalajqaltayl, jalakjunil:
—Va chuncha ktsßoqmukßal, ex va chuncha kavalcha.
23 Taval tejkan tamakxtukmukßalcha ni Jesús ex ni tropas

tasaknil ixlaqchßiti. Talaqlvaqnilcha siya yußuncha yu puma-
tßati tropas ixtajunita. Vachu tasaknil aqxtaun ixlaqchßiti yu

jantu kalakatsßapßamakal, valißiy aqxtaun lman laqchßiti ixju-
nita. 24 Ex ni tropas talajunil siya yußuncha:

—Ox kaval jantu kalajßexvi. Kamakau taun suerte para
kakßatsau tasßayucha kapaxtoqniyacha.

Ex laqsaval chuncha tapasal tacha tsßoqkanta la ixchivinti
Dios taßan junkan Salmo yu najun inchine: “Talaqlvaqnil por
qayntamin kilaqchßiti y vachu tamakal suerte por kilaqchßiti
yu lman.” Y laqsaval chuncha tamakal ni tropas.

25 Ancha taßan ixyal ni kurus, ixtayanal pumatßati xanatin.
Ancha ixyal ixnati ni Jesús ali ixtßalapanaki ixnati ali ixanati
Cleofas yu junkan María, vachu ancha ixyal ni María Magda-
lena. 26 Ni Jesús laqtsßil ni ixnati va chßantaun ixtßayal ixtßa-
ltanaß yu ayaj ixßachaniy. Ex junil ni ixnati:

—Xanati, anchanuß yal mintsßal.
27 Astan vachu junil ixtßaltanaß yu ixmalaniy:
—Kalaqtsßi, anchanuß yal minati.
Ex ni anchanu laqaßil la ixchaqaß.

Nilcha ni Jesús

(Mt. 27:45-56; Mr. 15:33-41; Lc. 23:44-49)

28 Ex astan ni Jesús tejkan tapasaßolcha tachun yu ixmaq-
skßiniy katapasal, ixnajun kataqayntsal tacha istsßoqkanta,
xlhiyucha naul:

—Ayaj kpukikxixa.
29 Yu tropas ixtaßulata taun xaluj vinagre. Tamatajul taun

esponja ex taßakatachßimukßal aqatataun javan yu junkan
hisopo, talhachaßanil la ixkilna. 30 Ni Jesús oqlhi ni vinagre ex
naul:

—Chavay taqayntsaßolcha.
Ex maqayntalcha ixßaqtsul, ex nilcha.

Tanqalaqltoqokal ni Jesús

31 Anchanu julchan va tauncha julchan istsßanqay para
kaval Paxku yu ay ixkßatankßan ni israelitas, vachu yu xajulchan
jastaknati yu ayaj ixtatoßoyay ni israelitas. Yußuncha jantu
ixtamaqamay katamakaul laka kurus yu ixlakatunajkßan yu
ixlakmakxtukmukßakan. Xlhiyucha tajunil ni Pilato para
kalhinaul ixlajqatuteßekakßan para katanil y kamaqosukal
ixlakatunajkßan. 32 Yu tropas tejkan ancha tachaßal, pßunaj
taqatuteßel qayntaun yu ixmaknajukßal, vachu yu aqayntaun

taßan ixpaßexna ixjukßal ni Jesús. 33 Pero tejkan talaqßal ni
Jesús taßan ixjukßal ex niman talaqtsßil ni yucha ixnitacha.
Ex jantucha kataqatuteßel. 34 Pero qayntaun tropa vananaj
ltoqonil ixtankilakna kun ixlanza, ex taxtul ixjakßalnan kun
xkan.

35 Yu laqsaval laqtsßil yucha laqputeßey tachun yu tapasal,
va ox kßatsay y najun yu laqsaval para kßalhakßapßupßintßik
vachuß. 36 Tachun yu aniy tapasal para kataqayntsal yu
istsßoqkanta la ixchivinti Dios yu najun inchineß: “Yucha jantu
intachun katalaqteßeniyaß ixjalukuti.” 37 Vachuß alakataun
istsßoqkanta yu najun inchineß: “Katalaqtsßinaß ni lapanaki yu
taltoqol.”

Maknukal ni Jesús

(Mt. 27:57-61; Mr. 15:42-47; Lc. 23:50-56)

38 Ixßalin qayntaun José yu machaqaß Arimatea yu vachu
ixtßaßan Jesús para kalanil, pero va laqatamaqsaq. Ixjalakta-
lhauniy yu xalajßaynin israelitas. Yucha tapayninil ni Pilato
para kaxtaqnikal lakatin incha lay kalhaßal ixlakatunaj ni
Jesús. Ni Pilato xtaqnil lakatin ex alcha pßuxnuß ni ixlakatunaj.
39 Vachuß chinchal ni Nicodemo, yucha va yu ixtßachivininta
ni Jesús aqtauncha tejkan tsßis ixjunita. Lhichil treinta kilos yu
sßejenße perfume, ixlhiyal xakßiu mirro ali aloes. 40 Ex ni José
ali Nicodemo tapßuxlhicha ixlakatunaj ni Jesús, aqtayl tapa-
miliy kun laqchßiti. Ox talhilakaxapal ni sßejenße perfume, va
chuncha ixputsukukßan ni israelitas tejkan ixtamaknunun.
41 Taßan tamakxtukmukßal ni Jesús ixßalin taßan ixchßankanta
olivos, ancha ixßalin laqataun putaknun yu ox saystßi ixjunita.
Jantukaß matichun ixmamakan. 42 Va laycha kaßaqtaynil xajul-
chan jastaknati y jantu maqati ixjunita yu putaknun. Ex ancha
tamaßalcha ixlakatunaj ni Jesús.,1920

Kujchoqol ni Jesús

(Mt. 28:1-10; Mr. 16:1-8; Lc. 24:1-12)

20
1 Yu xapßunaj julchan laka semana ni puvakuj tejkan
vanaj tsßis ixjunita ex ni María Magdalena al laka

putaknun. Ancha laqtsßil ni va ixmoqosukantacha ni chiyux yu
ixlhimalakchaukanta. 2 Ex takyaulaqßal ni Simón Pedro ali yu
aqayntaun ixtßaltanaß Jesús yu ayaj ixßachaniy. Va lakjunil:

SAN JUAN 19, 20 73



—¡Tamoqosutacha ni Jalhachimoßonu Jesús la ixputaknun!
¡Jantu ijkßatsayau toßoxtaycha talhaßanta!

3 Ex Pedro ali yu aqayntaun ixtßaltanaß Jesús taßal laka
putaknun. 4 Tatakyaußal pero yu aqayntaun apalay soqol
xajantu yu Pedro, yucha pßunaj chaßal laka putaknun. 5 Ancha
taqayntal, va lakavanal ixpulakna taßan ixmal ni laqchßiti yu
ixlhipamilkanta pero jantu katanul. 6 Ex astan chaßal ni Simón
Pedro, yucha vas tanuchal laka putaknun. Ancha laqtsßil ni
laqchßiti yu ixmal, 7 vachuß ni laqchßiti yu ixlhipamilnikanta
ixßaqtsul ni Jesús. Ni anchanuß laqchßiti jantu chßantaun
katamal kun yu alati laqchßiti, va tumpaj ixmilmakanta.
8 Ex yu aqayntaun yu pßunaj chaßal vachuß tanuchal. Va laqtsßil
ex lhakapußal ni kujchoqol. 9 Jantukaß ixtamalaqasiy tacha
istsßoqkantacha la ixchivinti Dios ni maqskßiniy kakujchoqol
laka janinin. 10 Ex ni anchanuß pumatßuy yu ixjalakmalaniy
Jesús taßanchoqol laqa chaqaß.

Ni Jesús tasunil ni María Magdalena

(Mr. 16:9-11)

11 María ixqalhunyal ixlhimaqspaß laka putaknun. Tejkan
ixqalhun va taqayntal, va lakavanal ixpulakna ni putaknun.
12 Ancha laqtsßil qayntßuy ixmayulnin Dios, ixtalhilakayanal
laqxutßutßu laqchßiti, va ixtavilanal taßan ixmamakanta ixla-
katunaj ni Jesús, qayntaun la ixlaqaßaqtsul, yu aqayntaun la
ixlakachßajaß. 13 Ex tajunil:

—Xanati, ¿valißiycha alhun?
Ex yucha qaltayanal:
—Talhaßantacha ixlakatunaj kiJalhachimoßonuß y jantu

ijkßatsay toßoxtaycha tamamatacha.
14 Ex talaqaspßiklhi, va laqtsßil ni Jesús yu ancha ixyal pero

jantu kamispal incha va Jesús.
15 Ex ni Jesús va junil:
—Xanati, ¿valißiycha alhun? ¿Taßayucha lakxkßaßuycha?
Ni María lhilal va xalhistaknaß ni jatachßanati, ex chuncha

junil:
—Incha va uxintßi lhipßi ex kißun toßoxtaycha mamatßa ex

kitßin kajkßanaß iniß.
16 Ex ni Jesús junil:
—María.
Ni María talaqaspßiklhi, va lhimapaqaßul:

—¡Raboni!
(Yucha naunputun maestro laka lhihebreo.)
17 Ni Jesús va junil:
—Jantucha kßinchßapßa, jantukaß kpataxtuchoqoy taßan vil

kimPay. Kßalaqpßinchßiy ketßalaqaunin. Kßalakßun ni kakpata-
xtuchoqoyaß taßan vil kimPay yu vachuß mimPaykßan, yucha
kiDios y vachuß miDioskßan.

18 Ex ni María Magdalena jalaqßal ixtßaltanan ni Jesús, va
jalakjunil:

—¡Va klaqtsßil ni Jalhachimoßonu Jesús!
Ex jalaqputeßenißol tachun yu ixjunkanta.

Ni Jesús jalaktasunichoqoy

ixtßaltanan yu ixjalakmalaniy

(Mt. 28:16-20; Mr. 16:14-18; Lc. 24:36-49)

19 Ni anchanu julchan yu xapßunaj laka semana tejkan
putsßista val, ixtaßaqxtoqnun ixtßaltanan Jesús yu ixjalakma-
laniy. Ixtalaqachßinunun laqa chaqaß, va ixtatalhauniy yu alati
ixtßaßisraelitaskßan. Ex va chinchal ni Jesús, va tayachil taßan
ixtavilanal. Va lakjunil:

—Kßatßaßoxamaktßamichßoßotßik.
20 Tejkan chuncha naul, va jalakmasunil ixmakaß ali ixtan-

kilakna. Ixtßaltanan va ayaj talhißachantajul tejkan talaqtsßil
ixJalhachimoßonukßan. 21 Aaqtaun naunchoqol ni Jesús:

—Kßatßaßoxamaktßamichßoßotßik. Vachu va tacha kimalaqa-
chal ni kimPay vachu va chun klamalaqachayau ni uxiknan.

22 Tejkan chuncha naul, va jalaksunul ex naul:
—Kßalaßaßitßik ni Espíritu Santo. 23 Incha uxiknan malaqmi-

xiniyatßik ixtalaqalhin matichun ex va malaqmixikantacha.
Incha naunatßik ni jantu kamalaqmixikal ixtalaqalhin ex jantu
kamalaqmixikal.

Ni Tomás lhakapußal tejkan laqtsßil

ni kujchoqol ni Jesús

24 Ni Tomás yu vachuß ixlhimapaqaßukan Jachiyan,
xaqayntaun yu pumakautßuy ixtßaltanan Jesús, yucha jantu
kalaktßataulal tejkan jalaktasunil ni Jesús. 25 Yu alati ixtßa-
ltanan Jesús tajunil:

—¡Klaqtsßiucha ni Jalhachimoßonu Jesús!
Pero ni Tomás jalakjunil:

—Incha jantu klaqtsßiniy taßan ixmakxtukkanta kun klavos,
vachuß incha jantu kmanuy kimakaß taßan ixmaqltoqokanta,
vachuß taßan ixtanqalaqltoqokanta, ex jantu klhakapußanaß ni
kujchoqotacha.

26 Tejkan tauncha semana val ixtaßaqxtoqnunchoqoy
ixtßaltanan ni Jesús. Yu Tomás vachuß ancha ixßalinta kun
yußuncha. Mas ox ixlakchajuy ni puertas, va chil ni Jesús,
tayachal taßan ixtaßalinta. Va naul:

—Kßatßaßoxamaktßamichßoßotßik.
27 Ex naul, va junkal ni Tomás:
—Kßamanutßi aniy mimakaß, vachuß kalaqtsßi ni kimakaß.

Kßalhitßi mimakaß ex kßamanutßi la kintankilakna. Jantucha
kßalapßasnitßi mijatapastakßatßi, kßalhakßapßupßicha.

28 Ni Tomás qaltayl:
—¡KiJalhachimoßonu kßatßi y kiDios kßatßi!
29 Ex ni Jesús va junil:
—¿Va chavaykaß xalhakßapßupßin tejkan kßilaqtsßi? Ni lapa-

nakni yu kintalhakapußan mas jantu kintalaqtsßin va yußuncha
yu laqsaval taßachantacha.

Valißiycha tsßoqkan ni aniy libro

30 Ni Jesús jalakmasunichoqol ixtßaltanan yu jalakmalaniy
lhuu lajßay axtoqnuß yu jantu katsßoqmukßakal aniy laka libro.
31 Pero yu aniy tsßoqmukßakal va para kßalhakßapßupßintßik ni
Jesús va yu Cristo, yu Dios ixnajunta kamalaqachayaß, vachuß
yu Sasßatßa Dios junita. Kßalhitsßukßuyapitik yu ox jatsukunti
incha chuncha kßalhakßapßupßinapitik.,2021

Ni Jesús jalaktasunichoqol pumatujun

ixtßaltanan yu ixjalakmalaniy

21
1 Astan ni Jesús aaqtauncha jalaktasunichoqol ixtßa-
ltanan yu ixjalakmalaniy taßan ixkilpaß lakamar yu

junkan Tiberias. Va inchineß val. 2 Va chßantaun ixtaßalinta ni
Simón Pedro ali Tomás yu junkan Jachiyan ali Natanael yu
machaqaß Kaná xalakatßun Galilea ali yu pumatßuy istsßalan
Zebedeo ali apumatßuy yu ixjalakmalaniy ni Jesús. 3 Ni Simón
Pedro va jalakjunil yu alati:

—Kitßin kteßen chßapanaß jatanti.
Ex yußuncha tajunil:
—Vachuß klatßaßanau.

Ex taßal laka barco pero tus taun tatsßisin jantu tußuchun
katachßapal. 4 Tejkan ixtunkumintacha ni Jesús ixyal la ixkilpaß
ni lakamar pero jantu katamispal incha va yucha. 5 Ex va
jalaklhisakmil:

—Tsßalan, ¿jantukaß chßapßayatßik tußuchun?
Yußuncha tanaul:
—Jantu.
6 Ex jalakjunil:
—Kßatßanßalhutßik minchßoqxkßan la ixlhijakanaj ni barco,

ex kßachßapßayapitik.
Ex tatanqalhul ixchßoqxkßan pero jantucha lay ixtaxaqaku-

tuchoqoy por lhuu jatanti ixtanun. 7 Ni ixtßaltanaß Jesús yu
ayaj ixßachaniy va junil ni Pedro:

—¡Va yucha ni Jalhachimoßonuß!
Tejkan Pedro qasmaklhi ni va yu Jalhachimoßonu Jesús, va

lhitampachßikal ixlaqchßiti yu ixmajßanta ex jakßiuklnil lakxkan.
8 Yu alati yu ixtßaltanan ni Jesús tapuminchoqol barco, ixtaxa-
qamalhaßanta ni chßoqxni yu aqtsamanta jatanti. Jantu maqati
ixtatßajun la ixkilpaß, va tacha cien metros. 9 Tejkan tapatajul
ancha la ixkilpaß va talaqtsßil jayaqan. Ancha ixmal jatanti,
vachuß ixßalin pan. 10 Ex ni Jesús jalakjunil:

—Kßalhitßantßik ni jatanti yu xachßapßayatßikkaß.
11 Ex ni Simón Pedro taukßachoqol ni laka barco, va xaqa-

maxtul ni chßoqxni tus la ixkilpaß. Va ixßaqtsamanta kun lajßay

jatantin tus 153. Pero jantu kataßexlhi ni chßoqxni. 12 Ni Jesús
jalakjunil:

—Kßavaynchßipitik.
Jantu matichun ixtßaltanan ixtapujuy kalhisakmil taßayucha

ixjunita. Ixtakßatsay ni va yu Jalhachimoßonuß Jesús. 13 Ni Jesús
al iniß ni pan y jalaqxtaqnil. Vachuß jalaqxtaqnil ni jatanti.

14 Yucha va yu aqtßutunucha val tejkan Jesús jalaktasunil
ixtßaltanan tejkan ixkujchoqotacha la ixlhinin.

Ni Jesús tßachivinil ni Simón Pedro

15 Tejkan tavaynßolcha ex ni Jesús lhisakmil ni Simón Pedro:
—Simón, istsßal Jonás kßatßi, ¿apalay kßißachßaniy xajantu

yu alati?
Ex Pedro qaltayl:
—Chun, Jalhachimoßonuß. Uxintßi kßatsßaycha ni va kitßin

kßachaniyan.
Ex ni Jesús junil:
—Kßalaklhistßaktßi kilapanakni, yu va tacha lakstßuniy

borregos tajunita.
16 Aaqtauncha ni Jesús lhisakmichoqol:
—Simón, istsßal Jonás kßatßi, ¿kßißachßaniy?
Ex ni Pedro qaltaychoqol:
—Chun, Jalhachimoßonuß. Uxintßi kßatsßaycha ni va kitßin

kßachaniyan.
Ex ni Jesús junil:
—Kßalaklhistßaktßi kilapanakni yu va tacha lakstßuniy

borregos tajunita.
17 Ex yu aqtßutunuß ni Jesús lhisakmichoqol:
—Simón, istsßal Jonás kßatßi, ¿kßißachßaniy?
Ex va maqaninil ni Pedro va por aqtßutucha ixlhisakmiy ni

Jesús incha ixßachaniy. Ex va junil:
—Jalhachimoßonuß, uxintßi kßatsßaßoßoy tachun. Va

kßatsßaycha ni kitßin kßachaniyan.
Ex ni Jesús junil:
—Kßalaklhistßaktßi kilapanakni yu tacha lakstßuniy borregos

tajunita. 18 Laqsaval kunan ni tejkan tsßalkaß ixßunitßa ixma-
laqchßinikßan meßeman, ixpßin taßan ixßuxipßin. Pero tejkan
kßatßaxapßayayeßecha ex kßamakxnujkßaneße, va aqayntaun
kamalaqchßiniyan. Vachuß kalhaßanan taßan jantu
kaßuxapßineße.

19 Chuncha naul ni Jesús para kamasul tas kapuniyaß ni
Pedro y chuncha ay kamakakanaß ni Dios. Ex ni Jesús junil:

—Kßintßaltßancha.

Ixtßaltanaß Jesús yu ayaj ixßachaniy

20 Ex ni Pedro talaqaspßiklhi, va laqtsßil yu aqayntaun
ixtßaltanaß Jesús, yu ayaj ixßachaniy. Va yucha ixtaßukstsßuninita
ni Jesús tejkan ixtatßatßajun vaynin y ixlhisakmitacha:
“Jalhachimoßonuß, ¿taßayucha yu kamaqxtaßancha?” 21 Tejkan
Pedro laqtsßil, va lhisakmil ni Jesús:

—Jalhachimoßonuß, ¿tas kalhitapasayacha kun yucha?
22 Ex ni Jesús qaltayl:
—Incha kitßin knajun jantu kanil tus tejkan kakminchoqol,

ex yucha jantu minkuenta kaval. Ni uxintßi maqskßiniy
kßintßaltßancha.

23 Por chuncha naul ni Jesús, lati ni tßalaqaunin ixtanajun
ni anchanu lapanaki jantu kaniyaß. Pero ni Jesús jantu kanaul
incha jantu kaniyaß, vamun naul: “Incha kitßin knajun jantu
kanil tus tejkan kakminchoqol, ex yucha jantu minkuenta
kaval.”

24 Ni anchanuß ixtßaltanaß ni Jesús, va yucha yu lhichivinil
tachun yu aniy lhitapasal y va yucha yu tsßoqlhi. Kijnan ijkßa-
tsayau ni va laqsaval yu najun.

25 Apalay lhuu axtoqnuß alin yu makal ni Jesús. Incha
katsßoqmukßakal tachun por laqatamin, kitßin knajun kamaq-
skßinil aqxlhuu libros tus jantu kalhival ni lakamunukpaß. Va
chuncha kaval.

